
 قيزيل صحيفه لر
  )کيتابدان سئچيلميش يازيلار(

نين ميلى آزادليق يولوندا موباريزه سى  آذربايجان خالقى
 تاريخيندن

 
 مير جعفر پيشه ورى

  آذربايجان دموکرات فيرقه سى مرکزى کوميته سينين صدرى و
 آذربايجان ميلى حؤکومتى نين باش وزيرى 

  1946 -.1324تبريز علميه مطبعه سى  

  ايکينجى بؤلوم

 )آچيق سؤز : دؤرد بؤلومده حاضيرلايان( 

  بؤلومونون ديزينى ايکينجى
  )آچيق سؤز: دؤرد بؤلومده حاضيرلايان(

  

  

 ميزبيرينجي کونقره 

  سى و انجومن ايالتي  موختاريت مساله

  ميز  مرامنامه

  سى خالقيميزين لياقتيني ايثبات ائتدى  فيرقه کونقره

  نين ايکينجي گونونون گوزاريشي  کونقره

  سى  هيئنه ده ماليک و رعيت مسال

  وطن ديلي 

  ھر ايش اؤز واختيندا 

  آذربايجان ياتماميشدير 

  سٮي  سينين مرامنامه آذربايجان دموکرات فيرقه

  موقديمه 
  لر  عومومي سياسي مساله

  لري حاقيندا  ايقتيصادي و تيجارت مساله
  فلاحت حاقيندا 

  خالق ماعاريفي حاقيندا 
  سي  خالق صحيه

  ادبيات، اينجه صنعت و مطبوعات 
  ميلى مساله 

  محکمه ايشلري 
  آرتئش حاقيندا 

  تھران بارماغي 

  ھؤويت ھوجره و دوکان ايله تعيين ائديلمز 

  ميز تئلئقرافي کيم ايمضا ائتميشدير؟ آايفتر

  ليديرلر  چاغريلماميش قوناقلار بيلمه

  ليدير  اينتيخابات فرمانيني خالقيميز اؤزو صادير ائتمه

  آذربايجان اوتوز ايل بوندان اولکي مؤوقعينى توتماليدير 

  دؤولت موقتدر يعني چه؟ 

  لي  حقيقي سياسي ايشچيلر تربيه ائتمه

  ! ھارا گئديرسيز دورون

 سي نين بيرينجي کونقره ىس موکرات فيرقهکوردوستان د

  لري  گونون وظيفه

  ميزين شھر کونفرانسى موناسبتيله  فيرقه

  نين اساسيدير  هلر فيرق حووزه

  سي حاقيندا  گونون مساله

  ني دانيرلار  دردى دئيير چاره

  مصنوعى تعصوب 

  خالق اؤز باشينا چاره ائدير 

  دوشمنين حيله سيني آنلاماق لازيمدير 

  نين شوعارلاري  ايکينجي دؤوره

  آذربايجانين ثروتي آذربايجاندا قالماليدير 

  کارلار ائشيتسين، کورلار دا گؤرسون 

  ييق اؤز آنا ديليميزده اوخومالى بيز

  ميز بيرينجی کونقره

بو کونقره فيرقه بيناسينين پاياسي اولدوغو اوچون اونون قرارلارينا آرتيق درجه ديقت ائتمک . شنبه گونو باشلايير ميز سه بيرينجي کونقره
 .لازيمدير

اونا گؤره ميلى آزادليق و . لرينين ييغينجاغيدير لرين نوماينده ميز فيرقه صفلرينه داخيل اولان مينلرجه زحمتکئش و ساير طبقه کونقره
  . جکدير دموکراتيزم اساسلاري اوستونده فعاليتينه داوام ائده

ري حالدا آذربايجانين خوصوصياتيني نظره آليب انجومن ايالتي و لر ايران ايستيقلاليت و تماميتينه علاقه دار اولدوقلا يه گلن نوماينده کونقره
سي ايله محلي ايختيارات و داخيلي آزادليغيميزي قانون اساسي اوزرينده تامين ائتمک  نين تاخيرسيز بير صورتده دعوت ائديلمه ويلايتي

  . جکلر نى حل ائده کيمي بؤيوک بير مساله

بونلار صفلريميزه . ميزين سريع پيشرفتيندن وحشته دوشوب علئيھيميزه گئنيش تيبليغات باشلاميشلار هآزادليق و دموکراتليق دوشمنلري فيرق
لري و عؤمورلريني  يالانچى مجليس نوماينده. مک يولوندا ھئچ بير رذالتدن گئري دورمورلار سئل کيمي آخيب گلن خالقين فيکريني زھرله

کارلار ايله بيزي داخيلي و خاريجي موستبيدلره و  ي سورماقلا صرف ائدن موقاطعهاولدن آخيرا قدر اوغورلوق و زحمتکئشلر قانين
  . بيزيم جاوابيميز عمل و ايش اولماليدير. جگيک يه اونلارين ايفتيرا و تؤھمتلرينه جاواب وئرمگه صرف ائتمه

اوچ نفر ماجراجو آدلانديرماقلا حقيقتين  -بيزي بئش .فؤحشلر و ناسزالار نه قدر آرتارسا بيزيم فعاليتيميز اون قات اوندان شديد اولماليدير
سي صفلريميزي داھا  دوشمنلرين حمله. سينلر لريني گؤروب تيتره ميزين اطرافينا توپلانان خالق دسته ينلر قوي فيرقه اوستونو اؤرتمک ايسته

  . جکدير دا مؤحکملنديره

  . شوعارلاريميز مرموز و گيزلي دئييلدير

انگيز  ميز بو فيتنه کونقره. لره ساتانلارين بيزيم آزادلق حرکاييميزي چيرکلنديرمکلري چوخ طبيعيدير تده بيگانهوطنيميزي گيزلي صور
  . جکدير سينين قاباغيني آلماق اوچون اساسي تدبيرلر گؤره سؤزلرين فيرقه ايچريسينه يول تاپا بيلمه

نده اولماقدان باشقا علاقه سي اولمايان و اورانين ثروتيني ييغيشديريب آذربايجانا، فقط کندي سويماق و پول و شاللاق گوجو ايله نوماي
سي اونلارين بير  نير چونکي دموکرات فيرقه يه گيريشسينلر، و اونلاردان گؤزله ميز ايله آچيق موباريزه آمريکايا گؤندرن خاينلر قوي فيرقه

  .داھا پول و شاللاق گوجو ايله وکيل چيخمالارينا آخير قويدو

  جعفر پيشه ورى مير

  ). 1، اوکتوبر 9، مھر 7شوماره » آذربايجان«(

  

  

  

  موختاريت مساله سى و انجومن ايالتى

ايستيفاده ائدنلريندير کي، ھووچولوقلا، بيزيم -نين دئييل، مملکتين آثارتيندن سو فرياد ايران ميلتى- بو داد. فريادي يئرسيزدير- تئھرانين داد
ي لرين احزاب اؤز فيکير و عقيده. ده احزاب و عقايد آزاددير دموکراتيک بير اؤلکه. ييرلر باشلاديغيميز ميلى ايشي اثرسيز قويماق ايسته

سي  بو گونه قدر وطنيميزين فئدئراتيو و يا خودموختار ايالتلريندن تشکيل ائديلمه. ديکلري کيمي يازيب اينتيشار وئره بيلرلر ايسته
ميلى آدي آلتيندا يازيب اينتيشار وئرديگي - حتا سئييد ضييانين شعائري. لرينده يازان جمعيتلر آز اولماميشدير نين اؤز مرامنامه سى مساله
سي ايله  بو گون بيزيم ايالت انجومنى واسيطه. لي سورولموشدو آچيغا ايرانين موتعھيد دؤولتلر حالينا سالينماسي ايره-ده آچيقدان ميهاعلا

لري او گون بير  سي شوعاريني آذربايجانين ايراندان آيريلماسي آدلانديران يالانچي مجليس نوماينده داخيلي ايختيياراتيميزين تامين ائديلمه

بس گؤرونور . مه ده اولسون بو خوصوصدا دانيشماديقلاري حالدا، بو گون ريياکار دول آروادلار کيمي گؤز ياشي تؤکمگه باشلاميشلارکل
  . دير مطلبين کؤکو آيري يئرده

ونلار تاريخين ا. دير سى اونلاري قورخويا سالان بؤيوک آزادليق مساله. اونلار ايالت انجومنى يا آذربايجان ديليندن وحشت ائتميرلر
اونلار قورخورلار . ديريلتمگه قييام ائتسين اونلار قورخورلار آذربايجان مشروطه آلديغي کيمي اونو. تکراريندان وحشته دوشموشلر

  . سي ايله نوماينده چيخمالارينا خاتمه قويسون سي اونلارين زور و پول واسيطه آذربايجان دموکرات فيرقه

  . صادير ائدن خاينلر آذربايجانين ثروت و سامانيني تئھرانا چکيب آپارانلاردير اعلاميهزه بو تصادوفو دئييل، علئيھيمي

گونه گئنيشلنمکده - بيز اينکار ائتميريک، اليميزه قودرت دوشرسه آذربايجاني ترک ائديب تئھرانا و يا آيري شھرلرده آذربايجانين گوندن
  . ييک جه سيني تامين ائده اولان آزادليق حرکاتينا موخاليفت ائدن خاينلرين املاکينين موصاديره اولونوب ميلت ايختييارينا وئريلمه

  . بؤيوک فرانسا اينقيلابي بونو بوتون دونيايا اؤيرتميشدير. ر ايش دئييلديربو تزه بي

ميزين بو شوعاريني  فيرقه. خالقين دسترنجي ايله توپلانميش ثروت اونون آزادليغي علئيھينه صرف ائديله بيلمز و بونا يول وئرمک خيانتدير
سى و يئر ايصلاحاتي بوتون موترقى  تورپاق مساله. اولدوغو معلومدور کار مولکيت علئيھينه تعبير و تفسير ائدنلرين موغريض و فيتنه

  . ني کندلييه حيمايت ائتمکده موقصير حساب ائتمک اولماز سيني تشکيل ائتديگي حالدا، بير فيرقه دؤولتلرين برنامه

شخصن مئيدانا آتميش اولسا و بو  سى دوغرو ايسه، اگر شاه يئر بؤلگوسونو  اگر اعلاحضرت شاه ايله رويتئر موخبيرينين موصاحيبه
سي اوچون پيشنھاد  نين آزادليق اوچون و وطنين ترقى ميش اولسا، اوندا سيياسي بير فيرقه تبليغات اوچون و نوفوذ قازانماق اوچون دئييلمه

   !ن نه اھميتي اولا بيلرلريني تعبير ائديلسين؟ تزه بئش نفر موستبيدين ياخا پاره ائتمه-ائتديگي ايجتيماعى تدبيرلرى نييه گرک سو

ميليونلوق جاماعاتين آزادليغيني تامين ائتمک  15بيز اؤز آچيق و آيدين شوعارلاريميز ايله نه تک آذربايجانين بلکه بوتون ايراندا ياشايان 
  . يرجکد بو عالي و موقدس مقصده چاتماق اوچون بوتون آذربايجان خالقي بيزيم آرخاميزجا گئده. يولونا قدم قويموشوق

  مير جعفر پيشه ورى

  ). 2بر يا، اوکت10، مھر 18شوماره » آذربايجان«(

 

  

  

  ميز مرامنامه

لر اساس ماده اوزرينده چوخ شديد علاقه ايله بحث  نوماينده. نين اطرافيندا کئچدي سى نين ايکينجي گونو باشدانباشا فيرقه مرامنامه کونقره
ده ايجتيماعي، سيياسي، ايقتيصادي، فرھنگي و مدني حياتيميزين يئنيدن قورولماسي،  دن عيبارت اولان بو بؤيوک مرامنامه ماده 48. ائتديلر
دن  کونقره اونو شديد موذاکيره. ميزنن ان موترقى و موتجديد بير اؤلکه حالينا سالينماسي اوچون اساس و عملي تدبيرلر گؤستريلميشدي اؤلکه

  . سونرا موختصر تغييرات ايله موتفيق اورراي اولاراق قبول ائتدي

لرين تاماميله آچيليب  لر بو مساله نوماينده. ذاکيره ائديلديسى چوخ حرارتله مو ميلى موختاريت، ديل آزادليغي و بير ده تورپاق مساله
  . آنلاديلماسيني اؤز سواللاري و چيخيشلاري ايله اورتايا سوروب، نھايت بير چوخ تغييراتدان سونرا قبول ائتديلر

بعضيسي . بعضيلريندن ايستيفاده اولوندوبونلارين . سي اوچون الليدن زيياده تکليف يازميشديلار لشمه ميزين تکميل لريميز مرامنامه نوماينده
  . ايسه کيفايت قدر ايضاح ائديلديکدن سونرا رد ائديلدي

نى اؤز آنا ديليميزده موذاکيره ائتدي و گؤستردي کي، ديليميز شعير و ادب ديلي اولدوغو  ميز مرامنامه کيمي اساس و موھوم مساله کونقره
  . ي حل ائتمکده آرتيق درجه يارارلي بير ديلديرلر کيمي، سيياسي، ايجتيماعى و دؤولتي مساله

ميز بو  اگرچه موراجيعتنامه. قودولارا سون قويدو - سي ايله فيرقه اؤزونون يولونو تاپدي، دئدي ميزين رسمي صورتده قبول ائديلمه مرامنامه
لاکين بو کافي . سيرالارينا داخيل اولا بيلردي نيلير، تزه عوضولر اونون اساسيني قبول ائتمکله فيرقه واختا قدر مرامنامه يئرينده ايشله

يه گيرمک ايسترسه اولجه  کيم فيرقه. بوندان سونرا بو نوقصان تاماميله آرادان قالخير. سيز فيرقه اولا بيلمزدي مرامنامه. دئييلدير
  . ميزي قبول ائدير، سونرا درخاست وئريب عوضو اولور مرامنامه

موتردديد و ايکي اوزلو، قورخاق و بير آياغي موستبيدلر يانيندا، . ميزه يازيلا بيلر فتيخار ائدرسه گليب فيرقهکيم اي: بيز دفعه لرله يازميشيق
  . آداملارا بيزيم ھئچ بير صورتده احتيياجيميز يوخدور او بيري آياغي آزاديخاھلار اطرافيندا اولان سوست عونصور

جک،  اونلار بير کيمسه ايله بحث ائتميه. سي بو گوندن سونرا آسانلاشير اولانلارين وظيفهمرکزده و شھرلرده تشکيلات ايشي ايله مشغول 
ميزي قبول ائديرسه بويورسون، گؤزوموز اوستونده يئري  کيم مرامنامه. جکلر لي آداملارين نازيني چکمک ايله واختلاريني ايتيرميه شوبھه
تشکيلات ايشلريني آپاراجاق  تديرمک فيکرينده ايسه، بويوروب گئده بيلر، دئييبسيني بيزه قبول ائ کيم اؤزونون شخصي سليقه. واردير

  . جکدير ھدف و مقصديميزه يئتيشمکدن اؤترو باشلاديغي بؤيوک ايشي تعقيب ائده

  مير جعفر پيشه ورى

  ). 5، اوکتيابر 13، مھر 21شوماره » آذربايجان«(

  

  

 

  ائتدىسى خالقيميزين لياقتينى ايثبات  فيرقه کونقره

ميزين آذربايجانين ان گؤرکملي سيمالاريندان تشکيل تاپميش اولدوغو ثابيت ائدير کي، يئرلرده خالقين گؤزه گؤرونن، باشبيلن و  کونقره
سلماس . نين ايچري اوزو تاماميله آشکارا چيخدي ده کونقره اولينجي جلسه. ميزين اطرافينا توپلانماقدادير سانلي قيسمي فيرقه -آدلي

سي  سي آغايي حسن جودت، سراب نوماينده سي آغايي موراد بيات ماکو، اردبيل نوماينده ي آغايي موکرم الملک، ماکو نومايندهس نوماينده
  . ميزي ايمان و عقيده اوزره قبول ائدنلردن تشکيل اولونموشدور نين معنالي نيطقلري گؤسترير کي، کونقره موراجيعتنامه آغايي ھاشيمي

اونون موقدس شوعارلاريني حياتا کئچيرمک اوچون جانيميز، . نين بايراغي آلتيندا گؤروروک انين نيجاتيني بو فيرقهبيز ايران و آذربايج«
  . »ييک جه ماليميز و ناموسوموز ايله موباريزه ائده

ديگي منطيقي و متين  سى حاقيندا سؤيله مخصوصن آغايي موکرم الملکون ديل مساله. لرين آخير سؤزو بو ايدي شھرلريميزدن گلن نوماينده
  . سيني چوخ گؤزل صورتده آشکارا چيخاردي سؤزلري خالقين آنا ديليميزه اولان توجؤه و علاقه

موقوللار . آذربايجانليلارا موقوللارين گوج ايله اؤز ديللريني تحميل ائتديکلريني ايديعا ائدنلر چوخ نادان آداملاردير«: آغايي موکرم دئدي
ديکلري حالدا اؤز ديللريني بيزه تحميل ائتميشسه، عجبا آلتي يوز ايلدن زيياده حؤکومت ائدن  ايجاندا حؤکومت ائده بيلمهيوز ايلدن آرتيق آذرب

  فارسلار نه اوچون بو ديلي دييشديرمگه مووفق اولماميشلار؟ 

فلري فقط بو پوچ ايديعالاري ايله آذربايجانين ديليميزين موخالي. لر ايله دييشديرمک اولماز بو ايثبات ائدير کي، ديلي زور و يا آيري واسيطه
  . »لر ايله خالقيميزي جھالتده ساخلاماغا جان آتيرلار فرھنگيني بوغماق، بو واسيطه

گورولتولو آلقيشلارلا کونقره . ينى جلب ائتدي ميزين توجؤه آغايي موکرم بو سؤزلري اورکدن دئديگي اوچون اونون نيطقي کونقره
ايرانين . سى چوخ بؤيوک يئر توتموشدور ميزده ميلى موختاريت مساله کونقره. اونون افکارينين موفسيري اولموشدوگؤستردي کي، ناطيق 

ائتمک ايستيقلاليت و تماميتي محفوظ اولماقلا آذربايجانين اؤز داخيلي ايشلريني آزاد بير صورتده ايداره ائتمگه قادير اولماسي و بونو عملي 
دن طلب ائتديگي ان اساس بير  لريميزين کونقره و ويلايت انجومنلرينين چاغيريلماسي اطرافدان گلن نومايندهاوچون بيلاتاخير ايالت 

  . دير مساله

ھمين گون کندلردن و اطرافدان تبريزه گلن مينلرجه کند و شھر زحمتکشلري اؤز شوعارلاري ايله بيلديرديلر کي، خالقيميزين گئنيش 
  . يير ائدير، اوندان اؤز حياتيني ياخشيلاشديرماق يولوندا بؤيوک اوميد گؤزلهميزه اعتيماد  اکثريتي فيرقه

نين پايه و اساسيني مؤحکم زمينه اوزرينده قورماغا لاييق جيدي بير ايجتيماع اولدوغو اوچون سؤزه  فيرقه. کونقره ساده بير ييغينجاق دئييل
وزون نيطقلردن پرھيز ائديب مرامنامه و نيظامنامه تصويبي کيمي بؤيوک و يوخ، ايشه آرتيق درجه اھميت وئريب، اونا گؤره تظاھور و ا

  . اساسي مؤوضوعلارلا مشغول اولماقدادير

لرين  اونا گؤره نوماينده. کونقره گؤتوردويو قدم و باشلاديغي ايشين قييمتيني و مسئوليتيني چوخ گؤزل بير صورتده دوشونوب آنلاميشدير
  . يسترسه پيشنھادلاريندا چوخ ديقت و متانتله ايظھارعقيده ائديرلرھاميسي ايستر نيطقلرينده، ا

ميز تام معناسي ايله موعاصير و مونظم بير  سي اولماميش بير ايجتيماع اولدوغونا باخماياراق، کونقره بو واختا قدر آذربايجاندا سابيقه
  . مگه لاييق و قادير بير خالقديربونون اؤزو ايثبات ائدير کي، خالقيميز اؤزونو ايداره ائت. ييغينجاقدير

ميز، مرکزي پارلامان آدلانان مجليسدن،  نين حلي ايثبات ائدير کي، بيزيم کونقره ايکي گون عرضينده مرامنامه کيمي اساس بير مساله
  .. لي دوشموشدور ده ايره ين بير فاصيله فعاليت و ياراديجيليق جھتدن تصووره گلمه

چونکي اونو تشکيل ائدنلرين اکثري يالانچي خاين، خودپسند و . ميشدير ر قانون کئچيرمگه مووفق اولا بيلمهمجليس ايل ياريمدا کيچيک بي
نين اساسيني قورماق، بلکه مملکتي موترقى و موعاصير بير حالا  جک بؤيوک بير فيرقه کونقره بير گونده گله. موغريض آداملاردير

يشي انجام وئرمکله ايثبات ائتدي کي، اونو تشکيل ائدنلر، اوندا ايشتيراک ائدنلر واحيد بير سالماق يوللاريني تعيين ائتمک کيمي بؤيوک ا
  . روح، واحيد بير مسلک، واحيد بير يول تعقيب ائدن فداکار، جيدي و لاييق آداملاردير

لقين ايستعداد و لياقتيني تصديق ين خاينلر گؤزلريني آچمالي و خا خالقلاري آثارت آلتيندا ساخلاييب گوج ايله حؤکومت سورمک ايسته
  . ليديرلر ائتمه

جک  سينده گله ميزين معناسي اولدوقجا بؤيوک و اونون گؤردويو بؤيوک ايشلر اولدوقجا معنالي اولدوغوندان بيز اونون باره کونقره
  . لي ييک لريميزده موفصل معلومات وئرمه نؤمره

  مير جعفر پيشه ورى

  ). 3، اوکتيابر 12، مھر 20شوماره » آذربايجان«(

 

 

 

  نين ايکينجى گونونون گوزاريشى کونقره

  .سى تشکيل تاپدى نين اوچونجو جلسه سى دا آذربايجان دموکرات فيرقه - 8.5ده صوبح ساعات  11-نين  مھر ايى

يئکانى خوى اھاليسى طرفيندن سونرا آغايى نورالله . نين  ايفتيتاحينى تبريک ائتديلر اول آغايى ريحانى زنجان اھاليسى طرفيندن کونقره
دن  سينى ديله گتيرنلرين ديلينى ريشه بير گون وار ايدى کى، آزادليق کليمه  رک قئيد ائتديلر کى، تبريزده نين تشکيلينى تبريک ائده کونقره

ميممانه اؤز فيرقه يولداشلاريما من بو ايفتيخارى ص. ايندى ايسه ھامان تاريخى تبريزده آزادليق آدينا کونقره تشکيل وئريلير.چيخارديرديلار
  .تبريک ائديرم

. اونلار آزادليق اوغروندا اؤز جانلارينى فدا ائديبلر. باخين، بو ديوارلاردا آسيلان تصويرلر آذربايجانين ايگيد اوغوللارينين سيمالريدير
ده اولانلار عوموميليکله آياغا قالخيب  جلسه( ...ينلارليک سوکوت ايله آياغا قالخس آغالاردان خاھيش ائديرم بو شھدانين احتيرامينا بير دقيقه

  ).بير دقيقه سوکوت ائديرلر

ياشاسين وطنين «، »سى ياشاسين آذربايجان دموکرات فيرقه«رک اؤز نيطقينى  سونرا آغاى يئکانى آذربايجانين پارلاق تاريخيندن بحث ائده
  . لرى ايله خاتيمه وئردى جومله» نيجاتى اوغروندا شوجاعتله موباريزه آپاران شرفلى ايگيتلر

و مرند اھاليسى طرفيندن، آغاى وثوق مراغا اھاليسى طرفيندن،  گرگر - نين نيطقى قورتارديقدان سونرا آغايى برھانى علمدار آغايى يئکانى
  .نين آچيليشينى تبريک ائتديلر آغايى يوسيف باباخان آذربايجاندا ياشايان آسوريلر طرفيندن کونقره

نيظامنامه موجيبينجه بو گون «: ورى تريبون داليندا قرار دوتاراق دئدى لرين تبريکلرى خاتيمه تاپديقدان سونرا آغايى پيشه نوميده
بونا گؤره ده بير پارا شيفاھى توضيحلرين لازيم اولماسى موناسيبتيله مرامنامه اطرافيندا موختصر . نين اطرافيندا بحث اولوناجاق مرامنامه

آما بيز بئله . نين علئيھينه توطييه ائتمک فيکرينده ايديلر اول کمال تاسوفله ياد ائديرم کى، دونن بير پارا ماجراجو آداملار فيرقه. دانيشاجاغام
ھر کس اولورسا اولسون، اونون . ييک جه ييک و اؤزوموز شيدتله اونلارى تعقيب ائديب، اؤز جزالارينا يئتيره جه آداملارا فورصت وئرميه

  .آتماغى امنيتى خللدار ائتمکديرتوپانچا 

آما اونلار ھرگيز مووفق . لرينى عملى ائتسينلر سيله ايستيرلر کى، اؤز شوم نقشه بيزيم دوشمنلريميز چون پول خرج ائتمک واسيطه
الميللى شرايطدن و  بئيننين اولينجى قيسمتينى شرح وئرديلر و اونو آيدينلاشديرماق اوچون  ورى سونرا مرامنامه آغايى پيشه. »اولماياجاقلار

ده  نين ايکينجى قيسمتى حاقيندا قئيد ائتديلر کى، بو مرامنامه مرامنامه. موتفيق دؤولتلرين منشورلاريندان بير نئچه ميثاللار ذيکر ائتديلر
بيز ايرانين . خوصوصيله آذربايجانين ديلى، عادت و روسومى، جوغرافياسى و تاريخى خوصوصياتى اطرافيندا چوخ صؤحبت اولاجاقدير

کيم بو شوعارلار ايله موخاليفدير . سى وار قالسين کيمين بو مراملارا علاقه. ايستيقلالى و آذربايجانين داخيلى موختاريتينى ايستيريک
  !اينديدن گئتسين

ده اولساق،   دئييرم بيز بير آز عيدهيئنه تکرارن . سينى ايداره ائتمگه لياقتى وار و اونو عملى ائتمگه ده قادير دير نين اؤز اؤلکه آذربايجانلى
. »او آداملار کى، بو مرامنامه ايله موخاليفديرلر بيزيم آراميزدان چيخسينلار). گورولتولو آلقيشلار(ييک  جه نى باشا يئتيره بو مرامنامه
ينده جماعات آزدير و بعضى لر ايرانين بعضى نؤقطه«: ورى دئدى نين اوچونجو قيسمتينى شرح وئرديکدن سونرا آغايى پيشه مرامنامه

ولى بو قانونا . نين چوخ و آزليغى ايله موتناسيب اولسون لرينين سايى قانون موجيبينجه گرک اھالى مجليس نوماينده. يئرلرينده چوخدور
سورا گرک مجليس بوندان . لرين سايى مجليسده آز اولوبدور ييبلر و اونا گؤره ده ھميشه بيزيم نوماينده ايراندا ابدن موراعات ائتمه

پول زورو ايله، ! ميز اولسون نفر مجليسده نونماينده 50بيزيم گرک . لرى تشکيل وئرسينلر لرينين اوچده بيرينى آذربايجان نوماينده نوماينده
. ينتيخاب اولماسينلارلرى گرک شاللاق گوجو ايله ا بوندان سونرا مجليس نوماينده. شاللاق گوجو ايله نوماينده اولانلارين قاباغى آلينماليدير

  .جکدير ميلت اؤز رغبتى ايله اونلارى اينتيخاب ائده

لر آذربايجانلى نامينا مجليسده  لر کيمين تحميلى نوماينده الاسلامى لر و يا ثقه ييک کى، موھنديس پناھى جه بيز بوندان سونرا ايجازه وئرميه
لرده گرک اؤز  ايداره. جکده اوشاقلاريميز اؤز آنا ديللرينده اوخوماليديرلار گله. ييک لى آذربايجانين آنا ديلينه چوخ اھميت وئرمه. دانيشسينلار

او آداملار کى، اؤزلرينى آذربايجانلى نيشان وئريب ريضاخانين منحوس سياستينى ايرلى سورمگينه کؤمک . ديليميزدن ايستيفاده اولونسون
  . او و اونون امثالى اؤزلرينى آذربايجانلى حساب ائتمگه حاقلارى يوخدور. ه آذربايجانلىليدير ن ساعد نه مراغه. ائديرلر، آذربايجانلى دئييللر

ده قئيد اولونان کيمى ايقتيصادياتيميزى گوندن گونه  بياننامه. ييک کى، مرکزى حؤکومتيندن اؤز حاقلاريميزى آلاق جه بيز بورادا جھد ائده
بو خطا بير فيکر دير . دى ايستيقلاليتى اولمايان ميلت ھميشه بدبخت بير حالدا ياشاماليديراوندان اؤترو کى، ايقتيصا .ييک لى گئنيشلنديرمه
ميز ايرانين ايستيقلالى و  عکسينه اولاراق بيزيم مرامنامه. اونو صنعتى ائتمک اولماز. ايران کشاورزى بير مملکتدير: کى، دئييبلر

  ».دا تشخيص وئريبديرآذربايجانين آزادليغينى اونون ايقتيصادى ايستيقلالين

انگيز وضعيتيندن بحث ائتديکدن سونرا  نين اسف ورى کارگر و کارفرمانين موناسيباتى حاقيندا و آذربايجانين بھداشت و فرھنگى آقايى پيشه
  :اؤز نيطقلرينه داوام وئرديلر

نين زحمتيله قالديريرلار، بونو  ندچيلرينين الىتئھراندا ياشايان آذربايجانليلار کى، اؤز عئيش و عيشرت قصرلرينى آذربايجان فھله و ک«
  ».جک کى، آذربايجانين ثروتين تئھرانا آپاريب اورادا خرج ائتسينلر يه ليديرلر کى بير داھا اونلارا فورصت وئريلمه بيلمه

لرين  سى بوتون نوماينده موقديمهنين  مرامنامه. ورينين نيطقى قورتارديقدان سونرا آغايى فرشى مرامنامه اوخوماغا باشلاديلار آغايى پيشه
  .رايى ايله قبول اولوندو

مجليس . لر طرفيندن قبول اولوندو دن عيبارتدير و عوموم نوماينده ماده 48مرامنامه . لرينى آغايى پادگان اوخودولار نين ماده سونرا مرامنامه
  .ل اولدوسينه موکو 17نين  بئشينجى جلسه مھر آيى. ياريمدا قورتاردى 6آخشام ساعات 

  )5، اوکتيابر 13، مھر 21شوماره » آذربايجان«(

  سى رعييت مساله يئنه ده ماليک و

لريندن حساب ائتديگى اوچون بيرينجى قدمده کنلى ايله ارباب آراسيندا چيخان  ميز امنييت و آساييشى اؤزونون ان موھوم وظيفه فيرقه
  .ايختيلافلارى حل ائتمگه ايقدام ائتدى

اؤزونون ان مسولييتلى و سؤزو کئچن عوضولريندن نئچه نفر اينتيخاب ائتديلر کى مسول دؤولت مامورلارى و بعضى  بونون اوچون
ده ھر اوچ طرفين ريضاسى  نتيجه. اونلارا بو واختا قدر چوخ يئرلرده خرمنلرين ييغيلماسينى آنلاتديلار. ماليکلر ايله دانيشيغا گيريشيلدى

بو واسيطه ايله اوميد اولونوردو کى، . نين ايجراسى اوستاندارين شخصينه موحول اولوندو يلدى، بخشنامهايله بير بخشنامه تنظيم ائد
موتاسيفانه ھر بير ياخشى عملدن سوايستيفاده ائتمگه چاليشان طماع عونصورلر و بوينو يوغون . ايختيلاف اورتادان قالديريلسين

  .مکده ديرلرت تجاووزکارلار بو قييمتلى ايشه دايم انگل تؤره

ميزه بعضى ماليکلر طرفيندن موباشيرلره و کدخودالارا يازيلميش بعضى مکتوبلار گليب چيخميشدير کى، اينسان اونلارى گؤردوکده  ايداره
  .سى خاطيرينه گلير اسارت و بربرييت دؤوره

. ديگيم وئرگينى آلاجاغام يئر منيم دير، ايسته. لرعييت چوخ غلط ائدير، ايالت ده ھمچينين، آيريلارى دا بو مينوا: ماليکلردن بيرى يازير
نى ده اگر چوخ دانيشسالار دؤرتدن بير  يومورتا دا گرک ييغيلسين، ياغ دا، يورغان پولو دا، بايرامليق دا، يونجا دا، سرديرختى ده، بھره

  .سيز عوضينده اوچده بير ييغمالى

. نين گؤزو آچيلميشدير مير کى، کندلى آنلاماق ايسته. ل بوندان قاباغين کندليسى ديربو آدامجيغاز ائله ظن ائدير کى، اينديکى کندلى يوز اي
ديگى  بوندان علاوه مملکت باشلى باشينا دئييلدير کى، ھر کس ھر نه ايسترسه اؤز کئفى ايسته. اونون قاباغيندا مونظم بير تشکيلات واردير

  .سى واردير حيرص و طاماح و لجاجتين ده اندازه. کيمى ائده بيلسين

بو او . سينه چاليشيريق بيز و بيزيم يولداشلاريميز البته کندلى ايله ارباب آراسيندا چيخان ايختيلافلارين صولح و سازيش يولو ايله حل ائديلمه
  .ييک جه دئمک دئييلدير کى، وحشٮيليگه و قان ايچمگه ده ريضايت وئره

ژاندارم . بو دوغرو بير حرکت دئييلدير. رم گؤجوندن ايستيفاده ائتمگه باشلاميشلارائشيتديگيميزه گؤره بعضى کندلرده اربابلار ژاندا
  .نين رسمى حؤکمو ايله رفتار ائده بيلر سى دير، محکمه يى موجرييه نين قووه او فقط عدلييه. حوقوقى ايشلره قاريشا بيلمز

  .خئيرينه دئييلوانگھى ژاندارمين کندلى ايله ماليک ايشينه قاريشماسى ماليکلرين  ده 

ده گؤرموشوک کى، ژاندارن و دؤولت مامورلارينين الينه دوشن ايش اونلار اوچون تازا بير غارت يولو اولور و اونلارين  بيز تجروبه
  .تجاووزکارليغى، ظولم و شرارتينه تازا بير مئيدان آچير

  .محو ائتمگه چاليشيرژاندارما روجوع ائدن ماليک ھم کندليلرى سويماغا و ھم اؤزونون منافعينى 

ژاندارمئرى و يا امنييه ياخشى ايداره اولونورسا، اگر موغريض و موستبيد شخصلرين ھاوا و ھوسلرينى تامين ائتمگه خيدمت ائتمزسه 
  .دير چوخ ياخشى بير موسيسه

  .ايشلتمگه باشلاميشلارولى افسوس کى، بو آخير واختلاردا، مخصوصن مرکزده اونو خالقين آزادليق حرکاتينى بوغماق يولوندا 

سيله تشکيل اولونان ژاندارمئرى  ده خاريجى موستشارلار واسيطه بيرينجى نؤوبه. سينين اوزون بير تاريخى وار ايراندا ژاندارم موسيسه
وخ محبتله سينين ضيدينه اولدوغو اوچون خالق اونو سئور و چ سى اولان قازاق قووه استيبداد کؤمکچى. ميلى بير قووه حساب اولونوردو

  .اونون ايشلرينين پيشرفتينه چاليشاردى

بو قووه چوخ گؤزل ايمتاحان وئردى و اونون ايچريسيندن چيخان وطنپرست قھرامانلار ميلتين رغبتينى ) 1914 -17(کئچن جنگ زامانى 
  . قازاندى

. نى اورتادان قالديردى ن ريضاخان او ميلى قووهدونيادا ياخشيليغا و خالقين خوشو گلن ھر بير ايشه و ھر بير ايداره و شخصه دوشمن اولا
و حتا اونون آدينين بئله . سينى کسدى، باشيندا دورانلارى جوربجور آدلار ايله اورتادان آپاردى غاليب چيخان بير رقيب کيمى اونون ريشه

  .لاتى ووجودا گتيردىاونون يئرينده آناسينين امجکلرينى کسن قولدورلاردان امنييه تشکي. دى قالماسينا يول وئرمه

نين اونا موخاليفت و يا  امنييه ايگيرمى ايل تامام خالقا جللاد کسيلدى، کندلرده ووردو، ييخدى، داغيتدى، باسدى، کسدى، يئدى و کيمسه
  .اعتيراض ائتمگه قودرتى اولمادى

دارمين تاريخى شؤھرتيندن ايستيفاده ائتمک قديم ژان. شھريوردن سونرا خالقى اوميدوار ائتمک مقصدى ايله اونون آدينى دگيشديرديلر
  .اوچون تازا تشکيلاتا او آدى وئرديلر

لريندن قورخوب سيچان دليگى   موحاريبه زامانى، مووقتى دموقراتليق زامانى موستبيدلر و بوينو يوغونلارين موتفيق دؤولتلرين قووه
  .گه باشلادىآراييب گيزلنديکلرى گونلرده ژاندارم چوخ مولاييمتله رفتار ائتم

  .بو چوخ طبييعى بير ايش ايدى

سينده  ريضاخان دؤوره. لئيکن ايرتيجاع باشينى قالديران کيمى آمريکا پالتارى گئيديريلميش کؤھنه امنييه اؤزونون فيسقينى بوروزا وئردى
  .گؤردوگو ايشلرى تازادان داھا شديد بيرصورتده گؤرمگه باشلادى

لر ائشيديلير، دئييرلر بو دستورى  آذربايجانين بعضى کندلرينده بالا بالا زمزمه. ده ايش ايندى بو حالدا ديرتئھراندا و ايرانين آيرى يئرلرين
  .صدر ميستقيمن اؤزو صادير ائديب اونلارا گؤندرميشدير

  .جکدير يه سى ايله مشغول اولماق ايمکانيميز يوخدور، لئيکن آذربايجاندا بو ايشه يول وئريلمه بيزيم ھله تئھران مساله

اونلار ظاھيرده امنييتى بيطرفانه صورتده . سى باشيندا دورانلارا خوصوصى صورتده اؤز نظريميزى دئميشيک بيز واختيندا ژاندارم ايداره
سين، الله سين وئرديکلرى قول دوغرو چيخ الله ائله. جگينى ايديعا ائتميشلر يه   سينين سيياسى ايشلره موداخيله ائتمه حيفظ ائديب ژاندارم قووه

ژاندارم کندلره يول تاپا بيلمز و   بئله اولورسا. نين بورادا باشلانماسى دوغرو اولماسين سين کى، تئھراندا آپاريلان ايرتيجاعى حييله مه ائله
  .امنييت پوزولدوقدا ژاندارم رييسلرى چوخ دا فايدالى چيخا بيلمزلر

  .تملى، ماليکلر طاماحلارينى آزالديب کندلى ايله سازيشه گيريشملىامنييت حيفظ ائديلملى، ژاندارملار قانونا ريعايت ائ

  .کيم بونون علئيھينه اولورسا او خالقين دوشمنى حساب اولوناجاقدير. آذربايجان خالقينين سعادتى بونو طلب ائدير

ؤمگى ايله رعييتى بير اوتاغا ييغيب اون روددا عجم کندى ماليکى صاديق مجتھدى ژاندارملارين ک آلديغيميز تازا خبرلرده دئييلير کى، ھشته
ديگى  ژاندارم امرينه ايطاعت ائتمه. ژاندارما امر ائديب دؤيون کندليلرى. بير نفرى يارالاميش و ايکى نفرى اؤز اليله اؤلدورموشدور

  .اوچون ژاندارمى دا قتله يئتيرميشدير

  ورى مير جعفر پيشه

  7اوقتيابر  15، مھر 22شوماره » آذربايجان«

  

  

 

  وطن ديلى

  آذربايجان ديلينده بيرينجي درس کيتابينا داير

حاليني يازيب قئيد  -نين موختصر شرح  روشديهسينده آذربايجانين بؤيوک خالق ماعاريف خاديمي  جي نؤمره11ميزده قزئتين  بيز کئچن مقاله
بئله . او، تعليم و تربيت اوصولونون اساسي اولان آناديليني تبليغ و ترويج ائديردي. لي بير موعليم ايدي بؤيوک تجروبه  روشديهائتديک کي، 

کي، او ھر شئيدن اول آذربايجان اليفباسيني آسانلاشديرماق فيکرينه دوشموش و صووتي اوصول ايله آذربايجان ديليني درس دئمک 
  . اوخوماغي اؤيرنه بيليرلر - سااتليق تدريس مودتينده يازيب 60لون کؤمگي ايله اوشاقلار اؤز آنا ديللريني بو اوصو. تشببوثونده اولموشدور

وطن «ليف ائتديگي مشھور کيتاب، قيرخ ايل بوندان قاباق تبريزده چاپ و نشر اولموش  نين تا  روشديهآذربايجان ديلينين تدريسي اوچون 
نين آذربايجان   روشديهن موختصر علمي تحليليندن قاباق ذيکر ائتمک لازيمدير کي، حاجي ميرزه حسن بو اثري. آدلي تاريخي اثردير» ديلي

اونلار ريضا شاه . ديلينده تعليم آلان شاگيردلري بو گون آذربايجانين ان معروف گؤرکملي ماعاريف خاديملريني ووجودا گتيرميشلر
اونلار . سيز و سوست دئييلديلر لان بعضي بدبخت جاوانلار کيمي ساوادسيز، ايرادهتحصيل آ» فارسيدان فارسييا«دؤوروندوه حالحاضيردا 

اونلار اؤز آنا ديللريني، آذربايجان ديليني گؤز ببگي کيمي سئويب قوروماغي اؤزلرينه ان موھوم بير وظيفه . ياشاييب ياراتماغا اؤيرنميشلر
  . حساب ائديرلر

بير چوخ ساتقين و خاين دؤولت باشچيلاري و تئھرانين ديگر يازيچي و قزئتچيلري بيزي يئري گلميشکن قئيد ائتمک لازيمدير کي، 
» خاين«سيني ياراتماقدا  آذربايجان ديليني، خالقين اؤز ديليني اوخوماغي و بونونلا آذربايجان خالقينين ميلى مدنيت و موختاريتينين بونؤوره

! ييريک کي، خوب آغالار لاکين دئمک ايسته. ييک جه رين ھزيانلارينا جاواب وئرميهميزين قراري اوزره بونلا بيز فيرقه. حساب ائديرلر
لر ده خاين ايديلر؟ حؤرمتلي يازيچي   روشديهيوز ايلدن آرتيق عؤمرونو ماعاريف و مدنيتين اينکيشافي اوغروندا وقف ائتميش ميرزه حسن 

ميليونلو بؤيوک ميلتين اؤز ديلينده يازيب اوخوماغي و ساوادلانيب ترقى  مين ايلدن آرتيق مدنيت تاريخي اولان چوخ 3و قزئتچيلر، آيا 
  سي خيانتدير؟  ائتمه

سيني، قلبيني و  بؤيوک ماعاريفپرور بو کيتابي يازارکن حقيقي بير روانشوناس کيمي اوشاقلارين ياش سوييه. آنا ديلي دئمکدير» وطن ديلي«
  . سيني نظره آلاراق اونون ايدراک قابيليتينه مووافيق صورتده حئکايه و ميثاللاري ترتيب ائتميشدير روحييه -احوال

جگيني و حياتي  ديلين ساده، طبيعي اولماسيني، اوشاق اوچون چتينليک تؤرتميه. ديل و اوسلوبونا فيکير وئرميشديرمؤليف داھا چوخ کيتابين 
  . آذربايجان ديلينين صافليغيني قوروماغا خوصوصي سعي ائتميشدير  روشديهدرک ائتمک اوچون سؤزون بؤيوک اھميتيني نظره آلان 

بو دا آتالار سؤزلري . غين ذھنينه حک ائتمک اوچون ان جانلي و حياتي بير اوصول سئچيرآيري شئيلر و مفھوملاري اوشا -او، آيري
ديگي تزه بير  سي ايله مؤليفين آشيلاماق ايسته ده ائشيتديگي آتالار سؤزو واسيطه اوشاق عايله. سي ايله مفھوملاري آنلاشديرماقدير واسيطه

  . ساخلاييريير، اوزون مودت ذھنينده  مفھومو داھا تئز منيمسه

مؤليفين مقصدي يالنيز جانلي اينسان تربييه . نين نصيحتچيليگي خورافاتدان خاليدير  روشديهلاکين . دير نصيحتچيليک کيتابدا اساس مساله
لر علاھيده  جهلرده اخلاقي نتي کيتابدا درج اولونان حئکايه و منظومه. لردن ايستيفاده ائتميشدير ائتمک اولدوغو اوچون او، ان تاثيرلي واسيطه

کيتابي آذربايجاندا، دوغما آذربايجان ديلينين بيرينجي درس کيتابي کيمي تاريخده قالاجاق و خالق اونون » وطن ديلي«. قئيد اولونور
  . جکدير مؤليفيني قديردانليقلا ياد ائده

  سمندر

  ). 8، اوکتيابر 16، مھر 23شوماره » آذربايجان«( 

  

 

 

  ھر ايش اؤز واختيندا

سينده  مه ليله ني نظردن اوزاق ساخلاماق ايجتيماعى ايشلرين ايره بيقئيدليک و بو گونون ايشيني صاباحا قويماق واختي، ساعات و دقيقه
  . نيشينه سبب اولا بيلر بؤيوک انگللرين تؤره

ميزده مسئوليتلي ايشلري بويونلارينا  رقهموحيط و ايجتيماعى حياتيميز عطالت، تنبلليک و لاوباليليق يارادان بير موحيط اولدوغو اوچون في
  . ليديرلر ليکلردن دايما پرھيز ائتمه گؤتورنلر بو خطرناک خسته

ني ياراتماق  ميز بؤيوک مووفقيته نايل اولموشسا، او شوعارلاريميزين دوغرو و دوزگونلوگوندن علاوه، فيرقه اگر بو گونه قدر فيرقه
بو اولماسا . ليدير ھر ايش اؤز واخت و ساعاتيندا گؤرولمه. سيدير مکلرينين نتيجه رنامه اوزره ايشلهينلرين ديقتلري و موعين نقشه، ب ايسته

  . سيز قالار ايش آخسار، آخيردا نتيجه

تشکيلات رسميت . نين قورتارماسيله موقديمه بيتيب قورتاردي بيرينجي کونقره. سيني کئچيرميشيک ايندي بيز باشلانغيج و تاسيس دؤوره
  . قانوني و رسمي مرکزي کوميته ووجودا گتيرديک. يه ماليک اولدوق اساسلي مرامنامه و نيظامنامه. تاپدي

بير ده سيياسي بير فيرقه اؤز . سيز اولا بيلمز سيز و برنامه تشکيلات اينتيظامسيز، نقشه. بوندان سونرا تشکيلات دؤورو باشلانير
  . فينه يئتيشه بيلمزعوضولريندن فيرقه اخلاقي طلب ائتمزسه مقصد و ھد

ھر بير . جگي و موقدراتيني تعيين ائتمک اوچون ان واجيب شرطلردندير نين گله فيرقه اخلاقي، فيرقه ايداره و روسومو ميلتين و اؤلکه
. ديربو بيرنجي شرط. دموکرات گرک خالق ايچريسينده دوز، عاديل، مونصيف و غرضسيز تانينماقلا، خالقين اعتيماديني قازانا بيلسين

ني چوخ شديد بير  يه علاقه، ايشه جان يانديرماق، اينتيظام و نقشه بو شرط فيرقه. ايکينجي شرط ايسه بعضن داھا موھوم حساب اولونور
لري برنامه و پلاندا  لر، کونفرانسلار و حؤوزه ايجلاسلاري گرک موعين ساعاتدا تشکيل تاپسين و موعين مساله کوميته. مکدير ديقتله گؤزله

  . سين يئرينه يئتيرسين يين اولدوغو کيمي حل ائديب اؤز وظيفهتع

. لري اينتنخاب اولونماليدير آيينين اونونجو گونونه قدر بوتون ويلايت و شھر کونفرانسلاري باشا چاتمالي و قانوني فيرقه کوميته) 1(آبان 
  . بونو بير دقيقه بئله تاخيره سالماق اولماز

ھر ساعاتين بير . يوز عملي اولا بيلسين -نين بو قراري يوزه ايشلريني ائله باشلاسينلار کي، مرکزي کوميته لري گرک يئرلي فيرقه کوميته
  . گون و ساعاتيميزين طلب و تقاضاسي بودور. تقاضاسي و ھر گونون بير طلبي وار

  . ليدير ريلديگي کيمي گؤرمهقبول ائتديگي ايشي موعين ساعاتدا گؤست. لي سيني ديقتله يئرينه يئتيرمه ھر کس اؤز وظيفه

ديري، فعال، فداکار اينسانلارين آمال و ھدفي الده ائتمک اوچون مال، جان و وارليغي ايله  او. فيرقه بوشبوغازلار ييغينجاغي دئييلدير
  . عاليتديربو اوردونون سيلاحى بيليک، ايمان، مسلک، اينتيظام و ف. موباريزه مئيدانينا قدم قويان موجاھيدلرين اوردوسودور

  . ھر بير دموکرات اؤز ايشينده بو شوعاري نظرده توتماليدير

  مير جعفر پيشه ورى

  ). 1، اوکتوبر 9، مھر 17شوماره » آذربايجان«(

  . نويابرين بيرى -1

 

 

  

  آذربايجان ياتماميشدير

ائشيتديگيميزه گؤره دوکتور موصدقين اوغرولار يوواسي آدلانديرديغي مجليس شورا ايران خالقينين فقير و يوخسول جيبيندن آذربايجان 
بئھداشت کيمي عومومي احتيياجلاريميزا صرف ائتمک مقصديله وئرديگي وئرگيدن آيدا يوز اللي مين رييال „ زحمئتکئشلرينين فرھنگ

  . ايختييارينا قويموشدور کي، گليب آذربايجاندا آزادليق و دموکراتيک حرکاتى بوغوب اورتادان آپارسين) فرخ(سئييد مھدي فروخون 

بو واسيطه ايله . سي ده اونون الينه تاپشيريلاجاق حتا دئييرلر امنييه و نيظامى قووه. فروخا بوندان علاوه گئنيش ايختييار وئريلميشدير
  . جکدير کسب ائده آذربايجاندا ديکتاتورلوق مقامي

ھله تئھرانين داروازاسيندان خاريج اولماميش اونون بورادا آپارماق فيکرينده اولدوغو خاينانه و موستبيدانه سيياستين اثري ضاھير 
  . اولماقدادير

  . اوستاندارليق کفيلي آغايي نيکخو تئھرانا چاغيريلميش، شھرداري ريسي آغايي ايلھامي خيدمتدن چيخاريلميشدير

  . ديرلر مک فيکرينده لريني آذربايجانليلاردان تميزله زقرارمعلوم آغالار آذربايجاندا اولان دؤولت ايدارها

ائشيتديگيميزه گؤره او اؤزو ايله اون نفردن . لريميزي اؤز آداملارينين الينه تاپشيراجاقدير بونو ايجرا ائتمک اوچون فرروخ بوتون ايداره
  . جکلر لريميزده صداقتله چاليشان آذربايجانليلارين يئرلريني ايشغال ائده بو مأمورلار ايداره. تيريرلي مأمور گ آرتيق اوجا روتبه

لريميزده  لر بير نفر ده اولسون آذربايجان ديلي بيلن ايشچيه ايداره خاين نوماينده گؤرونور، آذربايجانليلارين ديللريني کسمک لازيمدير، دئين
لريندن تاماميله ال  ينلر بو واسيطه ايله آذربايجان خالقيني دؤولت ايداره له ميلتيميزي فارسلاشديرماق ايستهجک، گوج و زور اي يول وئرميه

  . جکلر اوزمگه وادار ائده

اوندان اؤترو کي، تئھران حؤکومتينين . ميشديک ميزه داخيل اولمالارينا چوخ دا ھوس گؤسترمه بيز مخصوصن دؤولت مأمورلارينين فيرقه
  . لرين کورکورانه بير صورتده آلتي اولان شخصلرين الينده اولدوغونو بيليرديک اسي ايله مورتجع عونصورلر و بيگانهتام معن

لره  قولونو باغلاييب بيگانه - بو گون ايرانين ال. بيز بيليرديک کي، صدر حؤکومتي اصل معنادا سئييد ضييانين گئتديگي يول ايله گئدير
ايندي ايسه پرده . ا گؤره ده فورصتدن ايستيفاده ائديب، السيز، آياقسيز دؤولت مأمورلاريني آجليغا محکوم ائده بيلراون. تسليم ائتمگه چاليشير

آذربايجانين حؤکومتي آذربايجانليلارين اؤز اللرينده . ميز بيطرف دورا بيلمز بئله بير مؤوقعده فيرقه. قالديريلميش، حمله باشلانميشدير
  . ييک جه ميز ايله ھموطنلريميزين حوقوقوندان ديفاع ائده ووهبيز وار ق. اولماليدير

  . ميزين گؤزو آچيق اولدوغو اوچون بو خالقي قافيلگير ائتمک اولماز آذربايجان خالقينين ميلى مرکز ثيقلي اولان فيرقه

  . آذربايجانلي اوياقدير

  مير جعفر پيشه ورى

  ). 11، اوکتيابر 19، مھر 25شوماره » آذربايجان«(

 

 

 

  سى سينين مرامنامه آذربايجان دموکرات فيرقه

  موقديمه

لر گؤستردى کى، خالقلارى اسارت آلتينا آليب اونلارين  زحمتيندن  عصريميزده ووجودا گلن جھانشمول بؤيوک سياسى و ايجتيماعى حاديثه
  . لشميش و چوروموش ايجتيماعى وضعيتين محو اولماسى دؤورو گليب چاتميشدير ين کؤھنه دن کئچينه بيلمه سو ايستيفاده ائتمه

آچيغا ظولم و فيشار زنجيرلرينى ابدى اولاراق قيريب، بشريتين بؤيوک قوربانلار باھاسينا قازانديغى  - خالقلارى آچيقدانبو گون دونيانين 
اونا گؤره ھر يئرده دموکراتليق طرفدارلارى ايله ايرتيجاع آراسيندا و اؤز . ييرلر آزادليغى ھر قيمته الورسا اولسون ساخلاماق ايسته

  .ين خالق آراسيندا قيزغين موباريزه گونو گوندن شيدتلنير جان آتان بير آووج ظاليملر ايله آزادليق ايستهحاکيميتينى ساخلاماغا 

لر بئله ھر جور فيشار و تضييقين علئيينه چيخيب  بو گون ايجتيماعى، ايقتيصادى و فرھنگ جھتدن ايبتيدايى حالدا ياشايان طايفالار و قبيله
  .ييرلر طرزده قورماق ايسته اؤز حياتلارينى موستقيل و آزاد

لرين غلبه چالماسى، نينکى  الميلل ايرتيجاع مرکزى اولان فاشيست آلمان جاھانگيرليگى اوزرينده موتفيقلرين و دموکراتيک قووه بئين
نايع جھتدن دالدا دن شرقين ص ليده گئدن خالقلارينى وحشت و ايضطيرابدان خيلاص ائتدى، بلکه بوتون دونيانى و او جومله آوروپانين ايره

  .لرينده ياشايان خالقلارين آزاد اولماق و دموکراتيک دؤولت ياراتماق اوميدينى گوجلنديردى قالميش ضعيف اؤلکه

لردن  جگينه بؤيوک اوميدله باخان آزاد و دموکراتيک حيات ياراتماق اوچون ھر جور فداکارليغا حاضير اولان اؤلکه آذربايجان اؤز گله
  .بيريدير

يللرله خالقيميزى اسارت آلتيندا ساخلاماق سياستينى تعقيب ائدن داخيلى و خاريجى جينايتکارلار ميليونلارجا آذربايجانليلارين قان تر يوز ا
ييب، اونون بؤيوک تاريخينى، قديم مدنيتينى، آھنگدار ديلينى، بير سؤزله ميلى  ايله ووجودا گتيرديکلرى ثروتينى چکيب آپارماقلا کيفايتلنمه

او آغير . ميشدير لاکين خالقيميز ھئچ بير زامان دوشمنلرينه باش اگمه. ارليغينى اينکار ائدير و اونو اسارت حاليندا ساخلاماغا چاليشيرلارو
  .لرده اؤز توپراغين، شرافتينى ساخلاماغا مووفق اولوب اؤز تاريخينى، ديلينى و مدنيتينى حيفظ ائتميشدير موباريزه

لرده بؤيوک  نين آزادليغى اوغروندا آپارديقلارى موباريزه خيابانى کيمى بؤيوک سيمالار، آذربايجان خالقى ستارخان و شئيخ محمد
  .فداکارليقلار گؤسترميش و دونيانى حئيرته سالميشلار

 -يراندا حقيقى آزادليقايندى ده ا. ده آذربايجان خالقى بوتون اؤز ھموطنلرينه کؤمکلر ائتميشدير ايستيبداد و ايرتيجاع علئيھينه موباريزه
او، ايراندا اقليت تشکيل ائدن بوتون خالقالرين، از . دير نين عالى ھدفى ايستيقلال و دموکراسى اوصول ايداره ياراتماق آذربايجان خالقى

سينى بيرلشديرن و  مىايرانليلارين ھا. نين پيشوالاريندان ساييلير لرينين آپارديقلارى آزادليق حرکاتى جومله کوردلر، ائرمنيلر و غئيره
بو ماجرا بير ده تکرار . چونکو رضاخان ايستيبدادينين ظولمو بو خالقلارين ھاميسينى آياقدان سالميشدير. دوست ائدن بو آرزو و آمالدير

ت فکار و آماللينى رضاخان ايستيبدادی ھيتلئرين فاشيس. جکدير اولورسا يئنه ھامى ايران خالقى ايستيثناسيز بير صورتده فلاکته سؤوق ائديله
ايران داخيلينده ياشايان آذربايجانلى، کورد، آسورى و ائرمنيلر دوغما آنا ديلينده يازيب . رک ظولم و اسارتى گوجلنديردى وطنيميزه کئچيره

ک ايمکانينى منع و لردن ايستيفاده ائتم لر نشر ائتمک، صنعت و تياتر اثرلرى ياراتماق، يئرلى ايداره و محکمه اوخوماق، کيتاب و روزنامه
ايل کئچديگينه باخماياراق،  4نين ييخيلماسيندان  بو ايستيبداد ھئيکلى. ده خالقلار آراسيندا بؤيوک نيفاق ووجودا گتيردى نتيجه. قاداغان ائتدى

خالقا ھوجوما کئچيب گئده حياسيزلاشاراق  -يئنه ده او منحوس سياست داوام ائتمکده، بلکه اونو مئيدانا چيخاران مورتجع عونصورلر گئت
  .اونون دموکراتيکحرکاتينى بوغماقدادير

مير، اونو نوح اياميندان قالما وضعيتده ساخلاماغا جھد  ايرتيجاع مملکتيميزين صنايع جھتدن ترقى ائديب گوجلو و قودرتلى اولماسينى ايسته
  .ليدير سياست علئيھينه جيدن قيام ائتمهين بو مورتجعانه  خوصوصن خالقيميزين ترقى شرحينى گئرى دؤندرمک ايسته. ائدير

بوتون ايران خالقلارينين عومومى آرزولاريندان باشقا آذربايجانين بير چوخ يئرلى خوصوصيتلرى ده واردير کى، خالقيميزين فيکرى بو 
ائديب، وطنيميزين طالع و  ميزله اؤز ميلى وارليغيميزى ايثبات بيز وار قوه. بؤيوک سياسى، ايقتيصادى و مدنى خوصوصيتلرله مشغولدور

ديگيميز  نين ياراتديغى فورصتدن ايستيفاده ائديب حياتيميزى ايسته دونيا وضعيتى. ييک لى ميز ايله تعيين ائتمه موقدراتينى اؤز گوج و ايراده
ده ائتمک اوچون طبقه و بو فورصتدن ايستيفا. ييق کيمى، يعنى حقيقى دموکراسى اوصولو داخيلينده آزاد ياشاماق اساسى اوزره قورمالى

بوتون آذربايجاندا ياشايان جماعت ميليت، ديل . نين چاليشماسى لازيمدير صينف آيريليغى نظرده دوتماييب ھر بير آزاديخاه آذربايجانلى
وتون وطنداشلار واحيد دموکراتليق و آزادليق ايدئالى يولوندا ب. ليدير اله وئريب سعى و تلاش گؤسترمه- آيريليغينى نظره آلماييب بو يولدا ال

  .يه حاضير اولماليدير لى و ھر جور موباريزه بير تن کيمى بيرلشمه

عصريميز ماشين، الکتريک، علم عصرى . آذربايجان ايرانين آيرى يئرلرى کيمى موعاصير و مدنى مملکتلردن يوز ايللرله دالى قالميشدير
بيز ايفتيخارلارلا دولو تاريخيميزه لايق اولماق، . فلاحت عصريديرو بؤيوک صنايع و ماشينلار ايله تجھيز اولونموش صنعت و 

. ييک لى يه چئويرمه وطنيمزى موترقى صنايع و حقيقى بير اؤلکه. ييک اجداديميزين عظمت و شؤھرتينى يئنيدن جانلانديرماق فيکرينده
  .اولا بيلريکييب چوخ تئز بير زاماندا محو  يوخسا گوجلولرين اسارتى آلتيندان قورتارا بيلمه

سينده اسير قالان  ين و چوروموش کؤھنه ايجتيماعى وضعيتين منگنه سياسى، ايقتيصادى و مدنى حياتينى زامانين تقاضاسينا گؤره قورا بيلمه
بو . يلمزبير ميلت اوزون بير مودت اؤز ايستيقلال و آزادليغينى ساخلاماغا مووفق اولوب ايمپرياليست دؤولتلرين اسارتيندن خيلاص اولا ب

  .ايجتيماع و طبيعتين پوزولماز قانونلارينداندير

سى آذربايجانين صنايع، تيجارت و علمى فلاحت جھتدن ترقيسى حقيقى خالق حاکيميتى و ميلى  اونا گؤره آذربايجان دموکرات فيرقه
  . سى اوچون ضرورى شرطلردن ساييلير دموکراتليق اوصولونون غلبه

و گوجسوز  سينين غلبه چالديغى کيمى، دونيانين ضعيف ايشه باشلايير کى، بوتون دونيادا دموکراتليق جبھه ميز ائله بير زاماندا فيرقه
ميلى . ديکلرى کيمى قورماق حوقوقونو الده ائتمگه مووفق اولموشدور ميلتلرى آتلانتيک منشورى اساسى اوزرينده اؤز حياتلارينى ايسته

سى ايرانين و بالاخص آذربايجانين خوصوصيتلرينه گؤره اؤزونون ان ياخين  دموکرات فيرقه دموکراتيک بير تشکيلات اولان آذربايجان
 .لرينى آشاغيداکى شکيلده تعيين ائدير وظيفه

  لر عومومى سياسى مساله

خوصوصيتلرينى نيره  سى ايرانين تاماميت و ايستيقلالينى مودافيعه ائتمکله برابر، آذربايجانين ميلى و يئرلى آذربايجان دموکرات فيرقه -1
سينى سورعتلنديرمک مقصدى ايله بيلاتاخير ايالت و شھر انجومنلرينين اينتيخابينا  آلاراق اونون ايقتيصادى، سياسى و ميلى مدنى ترقى

  .باشلانماسينى طلب ائدير

ديگى کيمى  و اؤز حياتينى ايستهآذربايجانا ايران داخيلينده مدنى، ايقتيصادى، تيجارت، ديل و فرھنگ جھتدن محلى خودموختاريت  -2
 .لريندندير ميزين اساس وظيفه قورماق اوچون گئنيش حوقوقلار تحصيل ائتمک فيرقه

سينى اينسانليق و ھموطنليک حوقوقونون موقدس اساسلاريندان سايير و اونون يولوندا موباريزه  نين تامين ائديلمه ميز فرد آزادليغى فيرقه -3
  .ائدير

ه سؤوق ائتميش، اونون ايقتيصادى، ايجتيماعى و سياسى تنزولونه سبب اولوب خالقى ظولم و جھالتده ساخلايان موستبيدلر مملکتى فلاکت -4
  .ليدير مه ليدير و بير داھا ديکتاتورلوغا يول وئريلمه حاکيميتى جيدى صورتده محو ائديلمه

  .ليدير افکارينى تبليغ ائدن مورتجعلر بو بؤيوک نعمتلردن محروم ائديلمهموستبيدلر و فاشيزم . ليدير خالقا سؤز آزادليغى وئريلمه -5

ين و بونا قادير اولان حقيقى  سى يولو ايله مملکتين دردلرينى قانان و اونون يارالارينى ساغالتماق ايسته خالقين عومومى راى وئرمه -6
  .دموکراتيک دؤولتى يارديلماليدير

ياشينا چاتانلارا اينتيخاب  80دن  27گيرمى ياشينا چاتميش بوتون کيشى و آروادلار اينتيخاب ائتمک، ايستيثناسيز اولماق اوزره اي -7
خالق موستقيم، . اينتيخاباتدا تھديد و تطميع کيمى خاينانه حرکتلرين قطعى صورتده قاباغى آلينماليدير. ليدير اولماق ايختيارى وئريلمه

سى اولان  آنجاق بو يول ايله حقيقى خالق نوماينده. ينى بيلديرمک ايمکانينا ماليک اولماليدير راىموتناسيب، مخفى بير صورتده اؤز قانونى 
  .وطن و ميلت خاديملرينى اينتيخاب ائتمک مومکون اولا بيلر

  .تنصيره اينتيخابات بوتون مملکتده تاخيرسيز اولاراق معين و قيسا بير مودتده انجام تاپماليدير

موکراتيک ميلتلر و خوصوصن ياخين قونشوموز اولان شورا جومھوريتلرى ايتيفاقى ايله اولان صميمى بوتون موتفيق و د -8
  .ليدير دوستلوغوموزو ساخلاماق، خاريجى سياستيميزين اساسينى تشکيل ائتمه

دؤولت قوللوقچولارى، مثلن . رليدي دؤولت تشکيلاتى ايستيبداد و ديکتاتورلوق طرفدارلاريندان و فاشيست فيکيرلى آداملاردان تميزلنمه -9
ايختيلاس و روشوتخورلوق . ليدير مه ژاندارم و پوليس مامورلارينين قانونسوز و تجاووزکارانه حرکتلرينه ھئچ وجه ايله يول وئريلمه

 .تاماميله آرادان قالديريلماليدير

  

  لرى حاقيندا ايقتيصادى و تيجارت مساله

قى يولونا چيخارتماق و خالقين آزادليغينى خاريجى و داخيلى ايرتيجاعين تعروضوندن قوروماق سى مملکتى تر آذربايجان دموکرات فيرقه
سينى لازيم و واجيب  سينى و آشاغيداکى ايقتيصادى تدبيرلرله حياتا کئچيريلمه نين اساسلى صورتده دييشيلمه اوچون وطنيميزين ايقتيصادياتى

  :بيلير

خالقيميز . ايجتيماعى شرايط ايله عوض اولونماليدير -ى اوصول عالى و موعاصير ايقتيصادىدؤورونو کئچيريب چوروموش ايقتيصاد -10
ليدير کى، چوخ تئز بير زاماندا  اؤز ميلى و آغير صنايعينى ووجودا گتيريب، اونو موعاصير بير حالا سالماليدير و ائله تدبيرلر گؤرمه

سيله تامين ائتمک مومکون اولسون و مملکت دوچار اولدوغو فقر  خانالارى واسيطهميزين صنايع محصولونا اولان احتياجينى اؤز کار اؤلکه
  .و فلاکتدن نيجات تاپيب موترقى ثروتمند مملکتلر رديفينه کئچه بيلسين

ى کارخانا و نه سينده آذربايجانين ثروتلرى چکيليب آپاريلميش و اورادا نه بير گؤرکمل ايستيبداد دؤورونده آپاريلان خاينانه سياست نتيجه -11
سى آذربايجاندا ميلى  بونو نظره آلاراق آذربايجان دموکرات فيرقه. ميشدير بير فابريک، نه ده آيرى بير مھم صنعت اوجاغى ووجودا گلمه

 سينى جيدن طلب لر ووجودا گلمه سى اوچون  وسيله صنايع ياراديلماسينى، فابريک، مکتب و مريضخانا ووجودا گتيرب، يوللار چکيلمه

آذربايجانين گليرينين بؤيوک قيسمى بو يوخاريداکى تدبيرلرله . سيله بونا نايل اولاجاغينا اينانير ائدير و ايالت و ويلايت انجومنلرى واسيطه
  .ليدير آذربايجانين آبادليغينا صرف ائديلمه

اوچون ايشسيزليک علئيھينه قطعى تدبيرلر لرله گئنيشلنديرمک و خالقين مادى حياتينى ياخشيلاشديرماق  تيجارتى ھر جور واسيطه -12
  .ليدير گؤرولمه

ايقتيصادى حياتى و تيجارت ايشلرينى ائله آپارماق لازيمدير کى، عومومن تجار، خوصوصن خيردا و اورتا آلوئرچى و اصناف ايقتيصادى 
  .مادى حيات شرايطى ياخشيلاشسينبوتون مملکتده ايقتيصادى ديريليک جانلانسين، بوتون خالقين . سين چتينليگه راست گلمه

  .ليدير نين قاباغينى آلماق اوچون تدبيرلر گؤرولمه سى پولون قيمتدن دوشمه -13

زحمتکش و يوخسوللارين ايشتيراکى ايله توليد و تعاوونى شيرکتلر و خيردا کارخانالار ياراتماق و مؤوجود دستگاھلار و ال  -14
  .ليدير لاسدان قورتارمالارينا ھيمت صرف ائتمهکارخانالرينا کؤمک ائديب اونلارين ايف

لرى قانون شکلينه  صنايعين ترقى و تکامولونو سورعتلنديرمک، کارگرلرين وضعيتينى ياخشيلاشديرماق مقصديله آشاغيداکى ماده -15
  :سالماق لازيمدير

  .ليدير ه موزد وئريلمهلى و ايضافى ايشه موتناسيب علاو ساعاتليق ايش تعيين ائديلمه 8ده  بوتون اؤلکه.) آ

  .ليدير فعله، قوللوقچى و موتخصيصلر اوچون ايجتيماعى بيمه قانونى يارديب حياتا کئچيرمه.) ب

  .لر و تامام زحمتکش تشکيلاتلارى حقينده خوصوصى قانون ياراتماليدير ايتيحاديه.) ت

 6ياشينا قدر اولان اوشاقلار اوچون ايش مودتى  18ياشيندان  14ير، ليد سى قاداغان ائديلمه ديلمه اؤن دؤرد ياشينا قدر اوشاقلارين ايشله.) پ
  .ساعاتدان آرتيق اولماماليدير

لرده قالماماسى اوچون دؤولتين حسابينا خوصوصى يئتيمخانالار آچماق و  يئتيم و احتياجى اولان اوشاقلارين ايشدن چيخاريليب کوچه.) ج
  .ليدير ائتديرمک اوچون پولسوز يئمک و پالتار وئريلمهمکتبلرده يوخسول اوشاقلارينا تحصيلى داوام 

ساعات  4بورادا دا اوشاقلار گونده . ياشينا قدر اولان اوشاقلار اوچون خوصوصى صنعت مکتبلرى آچيلماليدير 18ياشيندان  14.) چ
  .ساعات دا درس اوخوماليدير 4لى و  مکله صنعت اؤيرنمه ايشله

ده بير دفعه ايستراحت گونو، آزادليق گونلرى، ميلى و دينى  حوقوقلارى محفوظ اولماق شرطيله گفتهبوتون کارگر و موستخديملرين .) د
  .لى بايراملاردا ايستيراحت و ايلده بير آى مورخصليک وئرمه

رى محفوظ ليدير، بوتون حوقوقلا ھفته سونرايا قدر مورخصليک وئريلمه 6ھفته قالميش، وضع حملدن  6حاميله آروادلارا وضع حمله .) ذ
  اولماق شرطيله 

خالقين منافعينى نظره آلماق شرطيله وئرگى اوصولونا يئنيدن باخمالى، ھر وطنداشين ايقتيصادى وضعيتى و گليرينه گؤره وئرگى  -16
  .لى، غئير موستقيم وئرگيلر باجارديقجا آزالماليدير تعيين ائديلمه

  .ليدير ون کافى سرمايا ايله آذربايجان ميلى بانکى تشکيل ائديلمهگؤستريلن ايقتيصادى تدبيرلرى حياتا کئچيرمک اوچ -17

 

  فلاحت حاقيندا

سينين گوناھينى ايندييه قدر کندلرده اولان فئودال  سينين آج، يوخسول حالا دوشمه سى آذربايجان کندلى آذربايجان دموکرات فيرقه
  :کىاوصولوندا گؤرور، بونا گؤره ده فيرقه حساب ائدير ) بگليک دره(

دؤولت يئرلرينى فؤوريتله . ليدير تئز بير زاماندا کندلى ايله ارباب موناسيباتينى معين ائتمکدن اؤترو خوصوصى قانون وضع ائديلمه -18
ھمچينين ايستيبداد دؤورونون طرفدارى اولان و آذربايجانى قويوب قاچميش آيرى . کندليلره، پولسوز اولماق شرطيله پايلاماق لازيمدير

  .ليدير ارلارين دا املاکى موصاديره اولونوب کندليلرين ايختيارينا وئريلمهمولکد

جگى آرتيرماق مقصديله اوزون مودتلى و نازيل تنزيل ايله چوخ بورج وئرمک اوچون بانک  کندليلره فلاحتى جانلانديرماق و اکينه -19
  .سالماق لازيمدير ير بير حالاکشاورزينين ايش شرايطينى دييشديرب اونو بو احتياجى تامين ائتمگه قاد

بعضى اربابلار طرفيندن تحميل ائديلميش بيدعتلر، بيرحمانه وئرگيلر قالديريلمالى و ائله بير شرايط يارانماليدير کى، کندلى اؤز  -20
  .سينى ايداره ائديب اينسانا لايق حيات قورا بيلسين محصولو ايله عايله

بو . نين وضعيتينى ياخشيلاشديرماق اوچون کندلرده کندلى جمعيتلرى يارانماليدير کش کندلىفلاحت ايشينى نيظاما سالماق، زحمت -21
  .ليدير جمعيتلرى کندليلرين اؤزلرى ايداره ائتمه

  .ليدير کندخودالار کندليلرين آراسيندان سئچيلمه -22

يلره تراکتور و ساير فلاحت ماشينلارى ايله فلاحتى موعاصير علم و صنعتين بؤيوک مووفقيتلرى اساسيندا قورماق اوچون دؤولت کندل
  .ليدير کؤمک ائتمه

يوخلارينى اللريندن آلمالارينا يول  -ژاندارم و دؤولت قوللوقچولارينين اؤز مقاملاريندان سو ايستيفاده ائديب کندليلرين وار -24
  .ليدير مه وئريلمه

ورتارماق اوچون دؤولت حسابينا چئشمه ووجودا گتيريب، آرتئزين سينى قوراقليق و سوسوزلوق قورخوسوندان ق آذربايجان کندلى -25
لى، بو يوللار ايله فلاحت محصولى  قويولارى قازديرماق و اونلار چايلار و گؤللرين سويوندان لازيمينجا ايستيفااده ائتمک ايمکانى وئرمه

  .نين وضعيتى ياخشيلاشديريلماليدير آرتيريلمالى و کندلى

  نداخالق ماعاريفى حاقي

لرى ايرلى  سى ساوادسيزليق و جھالت ايله موباريزه ائتمک اوچون خالق ماعاريفى حاقيندا آشاغيداکى وظيفه آذربايجان دموکرات فيرقه
  :سورور

  .مجليس شوراى ميلى طرفيندن تصويب ائديلن تعليمات مجانى و ايجبارينين سريع بير صورتده ايجراسينى طلب ائديريک -26

  .ميلى مدنيتين ترقيسى اوچون قودرتلى بير واسيطه ديرآنا ديلى  -27

بونون اوچون . ليدير لرده اؤز آنا ديليميزده تدريس ائتمه اونا گؤره بالالاريميزا بيلاتاخير ايستر دؤولتى و ايسترسه خوصوصى مدرسه
کوردلر، ائرمنيلر، آسوريلرين : ايان باشقا ميلتلرآذربايجاندا ياش. بيلاتاخير درس کيتابلارى و ساير تدريس لوازيماتى حاضيرلاماق لازيمدير

  .ميز کاميلن مووافيقدير ده اؤز آنا ديللرينده مدرسه آچماق حاق و ايختياريله فيرقه

  .ليدير نين ترقى و تکامولونى تامين ائتمک اوچون تبريزده ميلى دانيشگاه ووجودا گتيرمه آذربايجان خالق ماعاريفى -28

نديرماق و اونلارا معين خوصوصى بيليک وئرمک اوچون بوتون شھر و کندلرده آيريجا مکتبلر و صنعت ائولرى ياشليلارى ساوادلا -29
بو مکتبلرده مادى سھولت و تحصيل شرايطى ياراتماق و اونلارى موعليم جھتيندن تامين ائتمک اوچون خوصوصى تدبيرلر . آچيلماليدير

  .گؤرمک لازيمدير

لرينه يئنيدن باخمالى، ايستيبداد و ظولمو تبليغ ائدن سؤزلر  وش عالى مکتبه قدر بوتون درس کيتابلارى و برنامهايبتيدايى مکتبدن توتم -30
لر  نه وارسا اونلاردان چيخاريليب آتيلمالى و تازا نسلى دموکراسى و آزاديخاه روحدا تربيه ائتمک اوچون تازا درس کيتاابلارى و برنامه

  .ياراديلماليدير

لى، اھالى اوچون  ه و کندلرده ماعاريف و علم تشکيلاتلارينين سايى آرتيريلمالى، کيتابخانالار، قرائتخانالار تشکيل ائديلمهشھرلرد -31
سيله خالقى ايجتيماعى نؤقصانلاريميزى آرادان آپارماقدان اؤترو  لى، علم و فرھنگ واسيطه مونظم صورتده و پولسوز کونفرانسلار وئرمه

بوتون . ليدير ين تيرياکخانالار، اخلاقسيزليق ائولرى و قومارخانالارى آرادان گؤتورمه يئنى نسليميزى محو ائله. ليدير ئتمهيه جلب ا موباريزه
بو ايشلردن مقصد خالقين گؤزونو آچماق، اخلاق و معنوياتى يوکسلتمک، اونو وطنين ايستيقلالى و آزادليغينى ساخلاماق و قوروماق اوچون 

  . ه حاضيرلاماقدان عيبارتديرلر جيدى موباريزه

  سى خالق صحيه

نين قئيدينه قالماغى آذربايجان  يى عومومى بونا گؤره ده صحيه. سى اوچون مھم شرطلردندير خالقين ساغلامليغى اونون حيات موباريزه
  :طلب ائديرسينى  لردن بيلير، او خوصوصدا آشاغيداکى تدبيرلرين حياتا کئچيريلمه سى بؤيوک مساله دموکرات فيرقه

  .مؤوجود ناخوشلوقلارى ساغالتماق کافى دئييل، امراضين قاباغينى آلماق اوچون جيدى تدبيرلر گؤرمک لازيمدير -32

  .ليدير مک اوچون تدبيرلر گؤرولمه لرده، بازارلاردا، ائولرده ناتميزليگه، چيرکابا، پينتيليگه يول وئريلمه کوچه -33

. دن سببلر آرادان قالديريلماليدير علئيھينه جيدى موباريزه آپاريلماليدير و بو کيمى مملکت مرضلرى تؤره )مالاريا(قيزديرما، تيترتمه  -34
  .باتلاقلار قورودولمالى، باغلار و آغاجلارين سايى آرتماليدير

بو ايشه مادى و معنوى  لى و کئچلليک، تراخوما و ساير مسرى ناخوشلوقلارى آرادان قالديرماق اوچون دؤولت جيدى تدبيرلر گؤرمه -35
  .ليدير کؤمک يئتيرمه

سيله خالقى باشا  لى، راديو واسيطه ليک حياتيندا لازيم اولان بھداشت معلوماتى وئرمک اوچون کونفرانسلار تشکيل ائتمه يه گونده اھالى -36
  .سالمالى و بو مقصدله خوصوصى کيتابچالار نشر اولونماليدير

لر و ياشلى اوشاقلارا مخصوص جمعيتلر و دؤولت حسابينا تربيه ائولرى  چون شھرلرده و کندلرده کؤرپهسى او جک نسلين تربيه گله  -37
  .آچيلماليدير

  ادبيات، اينجه صنعت و مطبوعات

بو مقصدله . نين ترقيسى اوچون ھر بير شرايطى ياراتماق لازيمدير خالقين معنوى و روحى غذاسى اولان ادبيات و صنايع ظريفه -38
بو جمعيتلرين آذربايجانين باشقا شھرلرينده و کندلرينده . ده آذربايجان يازيچيلارى و ھونرورلر جمعيتى تشکيل اولونماليديرتبريز
  . لرى اولماليدير شؤعبه

فى سينده کا يازيچى و ھونر صاحيبلرينين زحمت و حاقلارينى نيظاما سالان ياراديجيليق حقوقونو تامين ائتمک اوچون دؤولت بودجه -39
  . ليدير لى، ھونرورلرين ووجودا گتيرديگى اثرلره پاداش وئريلمه ميقداردا کؤمک تخصيص ائديلمه

سينده آذربايجان خالق ياراديجيلاريني ابدى صنعتلرينى ساخلاماق مقصديله دؤولت طرفيندن  سازليق و موسيقى ساحه نقاشليق، موجسمه -40
  .ليدير نين آلتيندا ايستعدادلى جاوانلارا صنعت اؤرگتمه لى و اوستادلارين الى رمهووجودا گتي) آتئليه(لر و کارگاھلار  موسيسيه

  . آذربايجان ديلينده کيتاب نشرينه مانع اولان آداملار وطن خاينى و خالق دوشمنى کيمى مسوليته آلينماليدير -41

  .ليدير مين ائتمهين خيردا مامورلارين ماعاشينى تا لرينده ايشله موعليملرين، دؤولت ايداره -42

تياترين بؤيوک ايجتيماعى تربيه اوجاغى اولدوغونو نظره آلاراق تبريز و باشقا آذربايجان شھرلرينده اولان تياترلارين مخاريجى  -43
  .ليدير دؤولت طرفيندن تامين ائديلمه

  .زيمديرآذربايجنين تاريخى ياديگارلارينى حيفظ ائتمک اوچون ميلى بير موزه ووجودا گتيرمک لا -44

 

  ميلى مساله

ت و اويلايت قدراتينى تعيين ائتمک حوقوقى ايالنين داخيلينده ياشايان ھر بير ميلتين داخيلى موختاريتى و اؤز مو ايران مملکتى -45
  ليدير سيله تامين ائديلمه انجومنلرى واسيطه

لرينده اؤز آنا ديللريندن ايستيفاده  تشکيلاتلار و دؤولت ايدارهآذربايجانليلار کيمى خوصوصيته ماليک اولان ايران خالقلارى ايجتيماعى  -46
  .ليدير سيز اولاراق ايشلديلمه لرده ميلى ديللر مانيعه لى و بو ايداره ائتمه

  محکمه ايشلرى

آزادليق و سينده حوققابازليق و زور ايله کئچيريلميش بوتون ايرتيجاعى قانونلار لغو ائديليب اونون عوضينده  رضاشاه دؤوره -47
شھربانى و ژاندارم مامورلارينين . قاضيلرين ايستيقلالى قطعى صورتده تامين اولونماليدير. لى دموکراتليغا اويغون قانونلار وضع ائديلمه

  .ايجتيماعى ايشلره قاريشمالارينا جيدن آخير قويولماليدير

سى ھئيات منصفه  الانمالى، سياسى و مطبوعات موحاکيمهلر ھر جور تضييقدن آزاد اولمالى و آنجاق عدالت و حقه آرخ محکمه -48
لرده ايشلر چوخ سريع بير صورتده انجام وئريليب موتھيملرى بيلاتکليف ساخلاماق جورم محسوب  محکمه. ليدير حوضوريله ايجرا ائديلمه

شھربانى و ژاندارم . يش ائتمک اولمازرسمى امرى اولمادان ھئچ بير کسين ائوينه گيريب تفت العومومون اولونماليدير محکمه و مودعى
گوناھسيز حبس و توقيفلر جورم حساب اولونوب . ساعاتدان آرتيق توقيفده ساخلايا بيلمز 24مظنون اولدوغو اشخاصى اينظيباط طريقيله 

  .اونا مورتکيب اولانلار جزالانماليدير

سابلارينا يئتيشيب جورملرى ايثبات ائديلرسه فؤورن ايجرا ايلليک ح 24يه جلب ائديب و اونلارين  کئچن جينايتکارلارى محکمه -49
  .اولونماليدير

  آرتش حاقيندا

يه لاليق بير ارتش کيمى ايداره اولونان موناسيب بير وضعه سالينمالى، ھمچينين نيظام  آرتشين ايصلاحى و اونون دموکرات اؤلکه -50
  .وظيفه قانونونو خالق نفعينه دييشمک لازيمدير

  )10، اوکتيابر 18، مھر 24شوماره » نآذربايجا«(

 

  

 

  تھران بارماغی

  .حسابسيز ژاندارملاردان عيبارتدير - نين قارا بارماغی آذربايجان کندلرينده گؤرسنمگه باشلانير، بو ايسه کندلرده سايسيز تھران ايرتيجاعی

اربابلارين املاکينی حيفظ ائتمک و بھره آلماق باھاناسيله کندليلری دؤيور، ازير، . کندليلری گوج ايله چکيب فيتنه و فيسادا سؤوق ائديرلر
 . اينجيدير و ناراحات ائديرلر

موفتينلر اونلارين آديندان ولی . نين بؤيوک بير قيسمتی صولح و آراميش طرفداريديرلار بيز چوخ گؤزل بيليريک کی، آذربايجان ماليکلرى
  .خلقی ناراحات ائدير و جور به جور باھانالار ايله کندلرده حوقوقی ايشلره قاريشيرلار

  .ميرلر کارلار اؤز منحوس سياستلريندن ال گؤتورمک ايسته ساخلاماغا چاليشير ولی فيتنه آراميشىميز وار قووه سيله  فيرقه

  . اعصاب بير نتيجه وئره بيلمز -کئچميش موحاريبه ايثبات ائتدي کي، بو جنگ . لراعصاب دئير - بونا اينديکي شرايطده جنگ

  . آچيقدان آچيغا دئديلر کي، بو ايشلر بيزه عايد دئييل، بيز خالقين ايشينه يئتيشه بيلمريک. بيز قانوني يول ايله دادگسترييه موراجيعه ائتديک

بيز حوقوقی ايشلره قاريشا بيلمريک، کيم گوجلی ايسه اؤز ايشينی : ينده دير؟ او دئييرگؤرورسوز کی، ميلت و مملکتين موقدراتی کيملرين ال
  .قاباقدان آپارماليدير

ده ثابيت اولدو کي، دادگستري مأمورلاري اؤزلري بو کيمي  لئيکن تجروبه. بيز اوصولن ليقوان حاديثه سينه ھميشه موخاليفت ائتميشيک
  . ليشيرلارحاديثه لري عملن ووجودا گتيرمگه چا

اگر اوگون بونلار مسوليته جلب  .نين باشيندا دورانلارين ليقوان حاديثه سينده بؤيوک جينايتکارليقلاری اولموشدور ژاندارم و امنيه تشکيلاتی
ريندان ائديلسه ايدی، بو کيمی حرکتلر اولونمازدى و بو گون عدليه رييسی و مودعی العوموم کندلرده باش وئرن جينايتلری اؤز بويونلا

  .آتماقلا تازا بير شوريشين مئيدانا چيخماغينا يول وئرمزديلر

بيز بونيله خلقيميزی تحموله، صبره و متانته دعوت ائديريک و عئين زاماندا فيتنه و فيساد تووليد ائدنلرين سيمالارين گؤسترمک اوچون 
  . سی تؤوصيه اولونور لاتيميزا وئريلمهاونلارين نه کيمی ايشلر گؤردوکلرينی مداريک و اسناد اوزره يازيب تشکي

  مير جعفر پيشه ورى

  ). 12، اوکتيابر 20، مھر 26شوماره » آذربايجان«(

  

  ھؤويت ھوجره و دوکان ايله تعيين ائديلمز

سئييد بير آيدان بري حاجي . دونن گيزلي بير صورتده باغلانان نامشروع  نؤقطه آشکار بير صورتده دوغرولوب، دونيايا قدم قويدو
حوسئين کاروانساراسي و باشقا قارانليق ھوجره لرده چاليشان مرموز اللري تاپيب دوزلديب، ايمضا ائتديکلريني ايفتيراآميز تئلقرافين 

  .صورتي تئھرانين ايرتيجاع روزنامه لرى واسيطه سيله گليب، تبريزده اينتيشار تاپدي

چون بو کيمي ايشلردن موتاثير اولماياراق، البتته، ھر کس اؤز فيکريني، اؤز بيز دموکراسي اوصولونون جيدي طرفداري اولدوغوموز او
  .بو شراييط کي، اونون اينتيشار وئرديگي سند و مطلب اؤزگه لرين حاقيني پايمال ائتمه سين. سيني اينتيشار وئرمکده آزاددير عقيده

مين نوسخه لرده چاپ و نشر ائديلميش  10تئلقرافلاري يازانلار . شديآزادليق علئيھينه يازيلان بو تئلقرافدا بو اصل ابدن گؤزله نيلمه مي
  .رسمي بير سندي تحريف، تفسير ائتمک کيمي بو کودکانه يولا قدم قويموشلار

شيرخورشيد سالونوندا ايجتيماع ائتميش مين بئش يوز نفرليک جمعيتي تحقير ائتمک کيشيلره، ) دا-19سئنتيابرين (دا - 29شھريورين 
  .آداملارا ياراماز شرافتلي

سي  نفرليک جمعيت طرفيندن موخابيره ائديلن تئلقرافدا ھر گيز آذربايجانين تفکيکي و تجزييه سي مساله 1500لندن کونفرانسينا بو 
ايداره سينده بحث ائديلميش مشروطه و دموکراسي اساسلارينين اورتادان قالديريلماسي -ايران اوصول. سينده تئلقراف يوخدور باره
  . ؤستريلميشديگ

نين لندندن گؤندرديگى  زاده دن ايمضا ائدن ھموطنلريميزه و بو خوصوصدا آغايى تقى بونون علئيھينه اولاراق، تئلقرافي دوشونمه
  .تئلقرافلاري اوخوماغي تؤوصييه ائديريک

لايتي واسيطه سيله خالقيميزين داخيلي آذربايجان خالقي نين تئلقرافيندا آذربايجانين بربادليغي تصوير اولونوب، انجومن ايالتي و وي
  .نين تامين ائديلمه سي ايرلي چکيلميشدير موختارييتي

  . ديريلتمگه چاليشاجاقدير بو حاق و ايختييارى آذربايجان خالقي سيلاح گوجو ايله آلميشدير و بو حاقي وار قوووه سيله

قينا آيري رنگده گؤسترمکله آزادليغا بؤيوک ضربه لر ائنديرمگه ايقدام تئلقرافيميزين ضيديني ايمضا ائتديرن آغالار بونو آذربايجان خال
  .ائتميشلردير

بيز جيدي بير محکمه اولسا ايثبات ائدريک کي، موخاليفلريميزين يوزده اونو بئله فارس . ميزدير سى بيزيم حيات و ممات مساله ديل مساله
  .ولدورمکدن مصون قالمازلارديلينجه دانيشا بيلمزلر و دانيشديقلاري حالدا، خالقي گ

  . ديلي باھانا ائديب خالقي آزادليق علئيھينه تحريک ائتمکدن نامردانه بير ايش اولا بيلمز

اون بئش نفر  - آذربايجانلي دئينده تک اون. بازار کاروانساراسيندان عيبارت دئييلدير 3-5بوندان علاوه آغالار گرک بيلسينلر کي، تبريز 
  . جو مؤحتکيرلر نظرده توتولمور ينده آلت قرار وئرن ايستيفادهتبريز بازارينى اللر

جگي باره سينده دانيشيق حاقينا  بونلارين ھاميسي بو تورپاغين صاحيبي اولدوغو اوچون اونون گله. ميليون نوفوس ياشايير 5آذربايجاندا 
  .ماليکديرلر

ھوويت تشخيصي اوچون بانکلاردا . يت، مولک و املاکا باغلي دئييلديرشخص. لرده راى ھوجره و دوکان ايله تعيين ائديلمز دموکرات اؤلکه
  .دا اعتيبار آختارمازلار

نوما ائديب، ياشايان بوتون اينسانلار اورانين اؤولادي حساب اولونور و اونون باره سينده دانيشماغا -آذربايجاندا دوغولوب، اورادا نشوو
  .حاقليديرلار

ميليونلوق خالقي مجھول اولھووييه آدلانديرا  5مؤحتکير  3- 5ين  بيني سويماقدان باشقا مقصد تعقيب ائتمهلرده خالقين جي قارانليق ھوجره
  .بيلمز و اونون ديليندن دانيشماقلا دونياني آلداتماغا مووفق اولمازلار

يختيلافى ياتيرماق يولوندا موباريزه سينده مئيدانا چيخان طبقاتي ا ميزين بعضي کارخانا صاحيبلرينين طاماحى نتيجه بوندان علاوه فيرقه
يشي ائديب، آراميش و امنييتى تامين ائتديگي بير حالدا، ائولرينين پيشيکلرينه قدر تئلقراف ايمضا ائدن بعضي ماجراجو سرمايادارلارين بو ا

  .لره دالدان خنجر وورماقدادير آزادليق صفينده چاليشان قووه

بيز چوخ گؤزل بيليريک، بو کيمي . دن گئنيشلنديريرلر سؤنمکده اولان حريقي تزه. في شيدتلنديريرلرآغالار بو واسيطه ايله طبقاتي ايختيلا
بئله ياراماز ايشلر بير نئچه نفر مرموز آداملارين ناحييه سيندن خالقي مسموم ائتمک اوچون اينتيشار تاپماقدادير، يعني بازار آداملارينين 

ميزده اؤزلرينين ايمضا ائتديگي تئلقرافي  بو تئلقرافلاري ايمضا ائدنلرين چوخو گليب ايداره. خدوراونلارين اصلي مقصودوندان خبرلري يو
  .اوخويوب آنلاماديقلاريني اعتيراف ائديرلر

. رجک سؤزوموز چوخدو سينده بيزيم دئيه دن عونصورلرين آزاديخاھلار الينه وئرديکلري بو مدرک باره آزادليق علئيھينه فيتنه و فساد تؤره
  . فيرقه ميز ايسه بو خوصوصدا اؤز تصميميني اعلان ائده جکدير

ميزه گؤره موخاليفلره ديش سينديران جاواب فيرقه صفلريني  نئويسليک وظيفه سي اولاراق، يازديق عقيده بيز بو سؤزلري فقط روزنامه
  .مؤحکملنديرمک و خالقيميزين ساغلام و فداکار افراديني اونون باشينا توپلاماقدير

علئيھيميزه وئريلن تئلقرافلار ايسه دوروست محمدعلي ميرزانين . بيزيم سؤزوموز حاقدير، حاق اؤلمز باطيل ايسه محو اولماغا محکومدور
  .يير دن چيخان ضيدي آزادي تئلقرافلارا بنزه طرفدارلارينين لحنيني خاطيره گتيرير و عئينن ايسلامييه

او فاميللر آشکار بير صورتده . ردا ايسلامييه تئلقرافلاريني ايمضا ائدنلرين اؤولادينين آدي نظره گليرتاريخ تکرار اولونور، حتا بو تئلقرافلا
نه قدر تئز . قوي اولسون آذربايجان آزاديخاھلاري بير گون بو پرده لري ييرتيب، بو خاين سيمالاري خالقا گؤسترمه ليديلر. مئيدانا چيخير

  . دير اولورسا، او قدر خالقين خئيرينه

  مير جعفر پيشه ورى

  ). 21، اوکتيابر 29، مھر 24شوماره » آذربايجان«(

 

  

  

  ايفتيرا آميز تئلقرافى کيم ايمضا ائتميشدير؟

ميز بير آز اوستو  مقاله. نين چوخونون بعضى ماجراجولار طرفيندن ايغفال اولوندوقلارينى يازميشديق ميزده بازار اھلى دوننکى نومره
يه موراجيعت ائديب مؤوضوعون آچيق و صريح بير صورتده  سى ايداره اوچون کئچن گون اوخوجولاريميزدان بير نئچهاؤرتولو اولدوغو 

بو تقاضايئ مشروعى جاوابسيز قويماماق مقصديله ناچار اولدوق اليميزده اولان معلوماتدان جوزيى بير قيسمينى . يازيلماسينى تقاضا ائتديلر
  .اينتيشار وئرک

  . ين تئلقرافلارى ايمضا ائدنلر گؤزلرينى آچيب گؤرسونلر کيمين اليله تورا دوشموشلر قوى اوخويوب، دوشونوب معناسينى درک ائتمه

نين جيدى، رسمى و فعال اللريندن حساب اولونان فقھى آذربايجاندا فيتنه و فساد توليد  لى سئييد ضييا دستگاھى تقريبن بير آى بوندان ايره
سينى اله  وعيدلرله بازار دلاللارينادن بير نئچه -ديله بؤيوک اعتيبار ايله تئھراندان تبريزه گلير و بورادا گتيرديگى پوللار، وعدهائتمک مقص

ايکى اوزلو و . سئييد ضييا و ساير مرموز مقامات ايله مربوط اولان بعضى اسرارآميز شخصلردن کؤمک آليب ايشه باشلايير. کئچيرير
آميز و خالقين ايچينه نيفاق سالان  يسه بو اودا اتک وورور، نھايت باشدان باشا تؤھمت و ايفتيرادان عيبارت اولان توھينخاين آداملار ا

  .لرينده حوقابازليقلا ايمضالانيب موخابيره ائديلير تئلقراف، تيمچه و کاروانسارالارين قارانليق گوشه

ردبيله، اورادان دا شاھسئون ائللرينى شرارته سؤوق ائتمک اوچون اونلارين ايچينه سونرا آغاى فقھى ماموريتينى آخيرا يئتيرمک اوچون ا
  .عزيمت ائدير

دوغرويا فداکار و دوز آدام اولسايديلار،  -اگر تئلقرافى ايمضا ائدنلر دوغرودان. ميريک اوزادى بحث ائتمک ايسته -ده اوزون بيز بوباره
نين بو  چونکى، اونلارين چوخو دا اولماسا موھوم بير قيسمى. ايديلر رک اعتيراض ائدهده گ ھامان مين بئش يوز نفرليک عومومى جلسه

  .ده حوضورلارى وار ايدى و لندنه موخابيره اولونان تئلقراف ايسه اعتيراضسيز و موتحيدوالراى بير صورتده تصديق ائديلميشدى جلسه

بير آدام . ملارا تصادوف اولونور کى، ھر ايکى طرفين اسنادينا دخالت ائتميشلرآميز تئلقرافى ايمضا ائدنلر آراسيندا بعضى آدا ھله موخاليفت
اونون . مند اولسايدى نى ايمضا ائدير، او شرافتينه علاقه اعلاميهاؤز ريضا و رغبتيله انجومن ايالتى و ويلايتى طلب ائدن بير  -کى، اؤزو

  .ايدى خيلافينا گرک تظاھور ائتميه

صاديق مجتھدى اؤز اليله اوچ نفرى قتله يئتيريب، دوققوز نفرى شديد بير . ن ايچريسينده جانى و قاتيللر ده وارديربوندان علاوه ايمضالاري
بو کيمى اللرى مظلوملارين قانينا بولاشميش جانيلرين ايمضاسيله ياناشى ايمضا قويانلار، عجبا گؤردوکلرى . صورتده مجروح ائتميشدير

لاکين بعضى . ميزده دئديگيميز کيمى اشخاصين شخصييتى ايله ايشيميز يوخدور بيز دوننکى نومره ى؟ايشين قباحتينى حيس ائتميرلرم
  . شخصلر واردير کى، اونلارى خالقا تانيتماماق اولماز

ايديلر کى، اونلارين  تئلقرافى ايمضا ائدن جاوانلار اگر بيلسه. ايديلر، قطعن اونون تورونا دوشمزديلر نى تانييا بيله بازار جاماعاتى اگر فقيھى
سيله اوغورلوق ايله الده ائديلميش پولا ساتيلميشدير، ابدن او تئلقرافى ايمضالايان آداملارين اطرافينا ياخين  ايمضالارى خاين اللر واسيطه

  .ديريکديک اونو آشيکار ائديب قضاوتى بيطرفلرين ويجدانلارينا حواله ائ موتاسيفانه بو حقيقتدير، بيز ايسته. دوشمزديلر

  مير جعفر پيشه ورى

  ). 17، اوکتيابر 25، مھر 30شوماره » آذربايجان«(

 

 

 

  ليديرلر بيلمه چاغريلماميش قوناقلار

خالقيميزين شيدتلى اعتيراضينا باخماييب، تئھران بيزه ايگيرمى ايل بوتون مملکتى اسارت، قارانليق و جھالتده ساخلاييب، اونو فلاکت 
    . نين قھرامانلاريندن بير نئچه سينى سووقات گؤندردى حالينا سالان ريضاخان رئژيمى

لارين گوجو ايله آزاديخاھلارى، بلکه بوتون خالقى تؤوھين و تحقير ائدن بير نئچه گون بوندان اول سئييد ضييانين اوغرولانميش پول
باشدان باشا آذربايجان کندلرينده بعضى ژاندارملار طرفيندن برپا ائديلن بؤيوک فيتنه آلاوينين . تئلقرافين اينتيشارى دا ھنوز تازا ايشدير

  .سى ده ھر کسه بللى دير گوندن گونه شيدتلنمه

  .له آشينا اولانلار بيليرلر کى بو اوچ بؤيوک ساختا حاديثه کاميلن بير بيرى ايله مربوطدورآز چوخ سيياست اي

  .رمرموز اللر بو واسيطه ايله ظاھيرى آزادليغيميزى بوغماق، تئھراندا باشلاديقلارى مورتجعانه اويونو بورادادا تکرار ائتمگه باشلاميشلا

نانه سيياستين ھر بير طرفينى واختيندا دونيايا اعلان ائديب اوندان تووليد اولابيلن ھر بير خالق بو خوصوصدا اؤز فيکرينى دئميش و بو خاي
بيزه بعضيلرى قيصاص قبل از جينايت اولماز مثلى موجيبينجه دئييرلر کى، قوى سيزين . نين گوناھينى اؤز بوينوندان آتميشدير سونتيجه

سينده دوغرو  بو آيرى اشخاصين باره. اوندان سونرا سيز قضاوت ائديز. باشلاسينلارديگينيز مامورلار گليب ايشه  اعتيراض ائديب سئومه
ايمتاحان اولونان بير ايشى داھا . ييريق آما باشيميزا آتش و پول ايله گؤندريلن چاغريلماميش تازا قوناقلارين چوخونو بيز تانى. اولا بيلردى

  .ه ائده بيلمزلرايمتاحان ائدنلر پئشمانليقدان باشقا بير نتيجه الد

  .ييريق بيز بونلارى قيرخ ايل ايمتاحاندان کئچيرميشيک و داھا تانى

سى حتا آخير گونلرده بئله ايران خالقينين محوى دئمک اولان بير طرفلى سيياستين آچيق عاميللريندن  علاوه بر اين بونلارين بعضى
  .دوشمگه چاليشمشلاراولموش، مملکتى قوى پنجه و قھار بير بييگانه سيياسته تابع 

  .بونلارى آذربايجانا گؤندرمکله، صدر حؤکومتى ايرانى قورخولو پرتگاھا سووق ائتميشدير

مملکتين سرنيويشتى ايله اوينايان بئش اوچ مورتجع بو کيمى عنودانه سيياستله اؤزلرينين مملکته خايين اولدوقلارينى بير داھا ايثبات 
سينى آنلاديقلارى حالدا اگر  اخان طرفيندن شيدتلى بير صورتده تعقيب اولونان بير طرفلى سيياستين مزهبونالار ايگيرمى ايل ريض. ائتديلر

لاکين بونلار اؤز شخصى و طبقاتى منافعينى حيفظ ائتمک اوچون . وطنپرست آداملار اولسايديلار اونون تکراريندان پرھيز ائتملى ايديلر
  .و تازادان شيدتلى بير سورعتله گئتمگه باشلاميشلارييب او خطرناک يول بؤيوک خيانتدن چکينمه

سينده ھر بير سو حاديثه اوز وئررسه او اونلارين و اونلارى پول  سى نتييجه چاغريلماميش قوناقلارين گلمه. بيز اؤز سؤزوموزو دئميشيک
  .دير سينه و سيلاحلار ايله تجھيز ائديب اوستوموزه گؤندرنلرين عؤھده

سى  نين نوماينده بئش اوچ بازار دللالارى دا آذربايجان خالقى. مز نلار کى، آذربايجان، ايسفاھان، يزد و کيرمانا بنزهقوناقلار اونوتماسي
  .جکدير يه نين پوزولماسينا يول وئرمه جک، مشروطه يونجا يئييب آلديغى قانون اساسينى حيفظ ائده. مند دير خالق آزادليغا علاقه. دئييلدير

بونو بير کره تازا قوناقلار بيلملى . ل آزادليغى، ويجدان و عقيده آزادليغى، ايجتيماع و جمعييت آزادليغينا توخونماق اولمازقلم آزادليغى، دي
  .او خالقين ناموسو دور،بونا ال آتانلارين اللرى کسيلر و اؤزلرى محو و نابود اولارلار. ديرلر

  ورى مير جعفر پيشه

  18وقتيابر ، ا26، مھر 31شوماره » آذربايجان«

 

 

 

  دير اؤزو صادير ائتملى يناينتيخابات فرمانينى خالقيميز

اينديکى اکثريتى . جو مجليس مملکتيميزين اساسى قانونلارين پوزوب گولونج باھانالار ايله آزادليغى محو ائتمگى قرارا آلدى 14اينديکى 
اينديکى قوللابى وکيللر کم فورصتلره ياراشان . تشکيل ائدن خاينلر ايکى يول آيريجيندا ايرتيجاع و ايستيبداد يولونو اينتيخاب ائتديلر

بيز . دير بيزيم تکليفيميز روشن. لوک ايله اللرينه دوشن فورصتدن ايستيفاده ائديب، خالقين قانونى حاقينى اليندن آلماغا تصميم توتدولارتولکو
  . نى ساخلاياجاغيق ميز ايله حاقيميزدان ديفاع ائديب، مشروطه وار قووه

ميزين ان ياخين  اونا گؤره مرکزى کوميته. اغا يول وئره بيلمريکمجليس قانون اساسى موجيبينجه تعطيل اولا بيلمز، اونو تعطيل اولم
  .زاماندا دعوت اولونموش عومومى ايجلاسى بو خوصوصدا جيدى قرار چيخارماليدير

اغا آذربايجان خالقى آلديغى آزادليغى ساخلاماغا قادير اولدوغو اوچون جاوانلارينين آل قانى ايله يازيلميش مشروطه قانونلارينى محو اولم
ميز بو  فيرقه. ييرلر بوتون ايران  دموکراتلارى بيزدن ايش گؤزله. بوتون ايران آزاديخاھلارينين گؤزو آذربايجاندادير. جکدير يول وئرميه

ينانه فيرقه ايرتيجاعى مجليسين خا. بيز بونا اورگيميزين درين يئريندن اينانيريق. جکدير اينتيظار و اوميدلرين پوچا چوخماسينا يول وئرميه
خالقيميز مجليس اينتيخاباتينين چوخ تئز بير صورتده باشلانماسينى طلب . سينه مردلره ياراشان بير شوجاعتله جاواب وئرمليدير ضربه
  .فيرقه بؤيوک قدمى گؤتورمليدير. ائدير

سى  ولدوغو اوچون ، اونون بؤيوک فيرقهخالقيميز اؤز حاقينى آلماغا و ساخلاماغا قادير ا. حاقى وئرمزلر، اونو آلماق و ساخلاماق لازيمدير
  .دير چوخ تئز و جيدى تصميم توتمالى و اونو ايجرا ائتملى

اونا گؤره بيزيم . نى کوللن تعطيل ائتديلر اونلار قانونى پوزوب مشروطه. قوى تئھران مورتجعلرى اؤز تکليفلرينى بير دفعه دوشونسونلر
 .دير سئچگى فرمانينى خالقيميز اؤزو صادير ائتملى. لوندا گؤردوگوموز تدبيرلره اعتيراض ائده بيلمزلرديرلتمک يو نى             آزادليق و مشروطه

بورادا تک . بونا موخاليفت ائدن خاين عونصورلر ده گرک حسابلارينى آنلاسينلار.تئھران بو يولو اؤز اليله بيزيم قارشيميزا قويموشدور
پول گوجو، حييله و نئيرنگ ايله مئيدانا آتيلان حوقابازلار، . سى حل اولونور حيات و مومات مساله آذربايجانلى دئييل، بوتون ايرانيليارين

  .خالقين آرزوسو موجيبينجه جزالاناجاقلار

ه ولى آزاديخاھلار اونون بو مقصدل. دير ايرتيجاع قان تؤکمگه تشنه. ييک آزادليق قوربانلار طلب ائدير، بيز بو قوربانلارى وئرمگه آماده
  .قالخيزديغى اللرينى کسملى، آرزولارينى پوچا چيخارماليدير

قوى تئھران مورتجعلرى خالق . ييک بيز اينتيخاباتى باشلامالى، اونو دموکراتيک بير طرزده و بيطرفانه بير صورتده آخيرا يئتييرملى
بيز ايرانين آيرى يئرلرينده ده بو ايشين باشلانماسينى اوميد . اوندا بيزيم تکليفيميز معلومدور. سينلر طرفيندن سئچيلن وکيللريميزى قبول ائتمه

اولسون، بو ايفتيخارلى . سينه دوشموشدور لاکين گؤرونور ھميشه اولدوغو کيمى بيرينجى قدمى گؤتورمک آذربايجانين عؤھده. ائديريک
  .ايشى ده بيز باشلاريق

له خاتيمه تاپمالى، شھرلرده و کندلردن گلن کوميته عوضولرى و مسول تکرار ائديريک، محللرده آپاريلان فيرقه کونفرانسلارى تئزليک
  .ديرلار فيرقه رھبرلرى بو بؤيوک تصميمى دوشونوب ايجرا ائتمگه حاضيرلانمالى

يه  نى آزادليق يولوندا موباريزه لرى ايله بو خيانتى آچيب خالقا گؤسترمک، افکار عامه بوندان علاوه فيرقه عوضولرى وار قووه
  .ديرلار رلاماق کيمى بؤيوک بير وظيفه قارشيسينداحاضي

لرين تدبيرى ايله مئيدانا آتيلان خاين عونصورلر ماسکالارينى ييرتيب اؤز حقيقى سيمالارينى  قوى سئييد ضييانين پولو و بييگانه
  .رينه نيجات يوخدورمورتجعلره و آزادليق دوشمنل. خالق بو کيمى خاين عونصورلرى جزالانديرماغا قاديردير. گؤسترسينلر

  مير جعفر پيشه ورى

  ). 21، اوکتيابر 29، مھر 33شوماره » آذربايجان«(

 

 

 

  آذربايجان اوتوز ايل بوندان اولکى مؤوقعينى توتماليدير

سيندن قاباق، آذربايجان، خوصوصن تبريز ايرانين، بلکه ياخين شرقين  اگر جاونلار بيلميرسه، ياشليلار بيلير کي، بيرينجي دونيا موحاريبه
  . ان بؤيوک تيجارت مرکزلريندن حساب اولونوردو

ائدير، بؤيويور، آبادلاشير، موعاصير  گونه ترقى -سي مؤوجيبينجه تبريز، اردبيل، اھر، مخصوصن اورمييه گوندن گئنيش تيجارتين ترقى
لر ووجودا گتيرمک، کؤھنه و قايداسيز اکينچيليگي ايکينجي  آذربايجاندا اوزومچولوک، بادامچيليق و باشقا دگرلي مئيوه. حالا دوشوردو

يردي، تأسوف کي، بيرينجي نين عومومي ثروتيني آرتير گونه ياخشيلاشديرير، اؤلکه - سيرايا سالير، خالقين ايقتيصادي وضعيتيني گوندن
بو واسيطه ايله اونون . نين مئيدانا چيخارديغي بؤيوک دييشيکليک ھر بير يئردن آرتيق آذربايجانين فلاکتينه سبب اولدو سى دونيا موحاريبه

ه بوشالماغا، خارابازارا سيند نه تک شھرلر، حتا کندلر بئله بو دييشيکليگين نتيجه. قولو باغلاندي - ده ال نتيجه. تيجارت يوللاري کسيلدي
قييمتلي محصول وئرن اريک، ھولو، بادام، حتا اوزوم آغاجلاريني بئله کندليلر کسيب، يانديرديقدان سونرا باغلارين . دؤنمگه اوز قويدو

  . يئرينده بوغدا، آرپا اکمگه مجبور اولدولار

رلردن بري ييغيب ساخلاديغي ذخيره ايله باش ساخلاييب، دن سونرا ريضا خان ايش باشينا گلنه قدر آذربايجان خالقي عص موحاريبه
  . ديريل بير صورتده گون کئچيريردي تيجارت يوللارينين آچيلماسي اوميدي ايله اؤلمه

چونکي، اونون تعقيب ائتديگي بيرطرفلي سيياست آذربايجان تيجارت مالينين ان . ريضا خان ايشه باشلاماقلا بو اوميد تاماميله ياسا دؤندو
ده گؤزل تبريز تيجارت جھتدن  نتيجه. لري بازاريني تاماميله ايراندان اوزاقلاشديردي وناسيب و ان فايدالي موشتريسي اولان شورا اؤلکهم

اونون بؤيوک تاجيرلري ناچار اولدولار اؤز . ايکينجي، اوچونجو و دؤردونجو سيرايا کئچيب، خارابازار بير کند حالينا دوشدو
  . انا و باشقا تيجارت شھرلرينه کؤچوروب، اؤزلرينه تزه بير بازارلار آراسينلارلريني تئھر سرمايه

سينده مملکته بؤيوک ضرر ووردوغو حالدا آذربايجاني تاماميله آياقدان ساليب، خالقين ياشاييش  پھلوي اؤزونون جاھيلانه سيياستي نتيجه
. نين ان فلاکتلي دؤورلري ايدي به باشلانان زامان تبريزين، اردبيلين، اورمييهموحاري. لريني تاماميله محو ائديب اورتادان قالديردي واسيطه

سه يدي و قيزيل اوردو موساعيدت  ھرگاه خالق طرفيندن بعضي جيدي تدبيرلر گؤرولمه. موحاريبه ايسه اونو بير قدر ده شيدتلنديردي
سي چکيليب آپاريلاجاق و جاماعات تاماميله آجيندان  ولو و آزوقهسه يدي ھمين دؤرد ايلين موحاريبه زاماني بورانين بوتون محص گؤسترمه

اگر وضعيت بئله داوام ائدرسه . ھر حالدا ايندي آذربايجانيميز ايقتيصادي جھتدن چوخ خطرلي بير حالدادير. جک ايدي تلف اولوب گئده
. جکدير گونه اؤلکه يوخسوللاشيب تاماميله آياقدان دوشه - جک، گوندن ائشيگيني ترک ائديب باشقا يئرلره کئده - خالق ھاميسي ناچار اؤز ائو

ميز جيدي  بو فلاکتين قارشيسيني آلماق، وطنيميزي فلاکتدن تاماميله نيجات وئريب، اوتوز ايل بوندان اولکي مقاما چاتديرماق اوچون فيرقه
  . صورتده دوشونمگه، دوزگون و ساغلام تدبيرلر گؤرمگه باشلاميشدير

نين باشلاديغي بو بؤيوک ايشي جيدي صورتده ايستيقبال  خالقيميز خوصوصن، تاجيرلر گرک فيرقه. دير لر وئرمکده تيجهبو تدبير گؤزل ن
  . ائديب اونون عملي اولماسينا وار قووه ايله کؤمک گؤسترسينلر

تبريز، اردبيل و اورمييه بؤيوک . لسينبيز چاليشاجاييق کي، شورا ماللاري آذربايجان يولو ايله گليب، ايرانين باشقا بازارلارينا گؤندري
  . تيجارت مرکزلري حالينا دوشسونلر

ھمچنين آوروپا . بيزيم اکينچيليک محصولوموز و ھمچنين خوشکباريميز شورا بازارلارينا، ھمچنين آوروپا بازارلارينا يول تاپسين
وللاريندان و ساير نقلييات وسايتيندن ايستيفاده ائتمک بازارلاري ايله تيجارته گيريشمک اوچون آذربايجان بازرگانلاري شورا دمير ي

  . ايمکانينا ماليک اولسونلار

دن چيچکلنمگه و گولمگه باشلاياجاق،  سينده شھرلر و کندلريميز تزه نين تعقيب ائتديگي بو ايقتيصادي تدبيرلر نتيجه بيز اينانيريق کي، فيرقه
  . جکدير دان وئريلهخالقا ياشاماق و خوشبخت اولماق اوچون گئنيش مئي

لردن جيدي صورتده ايستيفاده  بو واسيطه. لر ووجودا گتيرميشدير موحاريبه آذربايجان تيجارتيني آسانلاشديرماق اوچون طبيعي واسيطه
  . ائتمک لازيمدير

اونلارين بيري . دن اول اونلاردان ايستيفاده ائتمک ايمکاني يوخ ايدي موحاريبه. ايندي بيزيم سرحدديميزه ايکي دمير يولو گليب چيخميشدير
يله سي ا بو يوللار واسيطه. يا چکيلن يولدور ايکينجيسي ايسه آستارادان باکي. ني بيربيرينه باغلايان ان قيسا دمير يولودور جولفا ايله باکي

تاجيرلريميز گؤزلريني . لرينه بئله گئديب چيخا بيلر آذربايجانين تيجارت مالي بوتون شورا بازارلاريندان باشقا، آوروپانين ان اوزاق گوشه
  . جگي بؤيوکدور آذربايجانين گله. آچيب دونيايا آچيق بير نظر ايله باخماليديرلار

بوندان سونرا وضعيت طلب ائدير کي، بو فايدالي آلوئر داھا دا . ه اولموشدورايران تيجارتينين ياريدان چوخو ھميشه روسييا ايل
  . لنسين گئنيش

مي تعقيب ائتمک و ايران  نين گؤتوردويو بو جيدي قده اونا گؤره گرک فيرقه. قاباغا چيخان بو فورصتدن ايستيفاده ائتمک لازيمدير
  . يد ائتديگيميز دمير يوللاريندان جيدي صورتده ايستيفاده ائتمک لازيمديرتيجارتينين مجراسيني آذربايجاندان سالماق، يوخاريدا قئ

  مير جعفر پيشه ورى

  ). 22، اوکتيابر 30، مھر 34شوماره » آذربايجان«(

  )1(دؤولت موقتدر يعنى چه؟ 

سي قورتارديقدان سونرا ايراني غئير رسمي، بلکه رسمي صورتده يابانچي ايستعمارچيلارين آغوشونا آتماغا چاليشان  کئچن دونيا موحاريبه
  . سيني ووجودا گتيرديلر محبت دللاللاري موقتدير حؤکومت شوعاري ايله اورتايا چيخيب ووثوق دؤوله کابينه

سي ايله ريضا خانين موقتى  اساسيني آياقلاماق واسيطه - ر کي، ايرانين آزادليغيني پوزوب قانونسي، ھامي بيلي ووثوق الدؤوله کابينه
نين تعطيلي، اينگيلتره دؤولتيندن علني بير  سيني دوزلتمکدن باشقا بير ايش گؤرموش ايسه، او دا مجليسي شورايي ميلى حؤکومتينين زمينه

  . ديگي معروف قرارداد ايدي يل ائتمک ايستهصورتده آلديغي پوللارين گوجو ايله ايرانا تحم

  . لرينين موقتدير حؤکومت دئييب، قولاقلاريميزي گورولتو ايله دولدورماقلاري قطعن ھمين سيياستين تکراريدير تئھران روزنامه

  

  

خصلرين اخلاقيندا آختارير تک ش -تئھران سيياستمدارلاري او قدر کور، او قدر جاھيل و او قدر کؤودنديرلر کي، حؤکومتين قودرتيني تک
دؤولتين ايقتيداري وحشت توليد ائتمک، . جگينه خالقي اينانديرماغا چاليشيرلار سي ايله دردلريميزه چاره ائديله بيله و اون بير وزير واسيطه

  . ووروب، ييخيب، خالقي قورخوتماق و آزادليغي محدود ائتمک ايله الده ائديله بيلمز

  . ليديرلر يران جاماعاتينين آغاسي، باشي و نورچشمي حساب ائدن تئھرانلي سيياست دللاللاري بير کره دوشونمهبونو، اؤزلريني بوتون ا

لردن بئله تشکيل اولونورسا  خالقا دايانمايان بير حؤکومت داھيلردن و نابيغه. دؤولتين قودرتي خالقين اونا اولان مئيل و رغبتيندن آسيليدير
  . يه يئتيشمگه قادير اولماز مملکت و ميلتي فلاکتلره دوچار ائتمکدن باشقا بير نتيجهياشايا بيلمز، ياشاسا دا 

مز قابا ديکتاتورلوغا تشبوث ائتمکله، خالقي اؤزونه دوشمن ائدر و اؤزونون  ايسته - خالقسيز، ميلتسيز بوروکرات بير حؤکومت ايستر
  . قودرتيني الدن وئرمگه مجبور قالار

بو ايجتيماعي . گئج روسوايليق ايله ييخيلماغا مجبور اولار -اولمادان و خالقين دوشمني ساييلان بير حؤکومت تئزخالقين محبت و توجؤھى 
لي  بيز بونلارين ھاميسيني دوشونوب نظره آلديغيميز اوچوندور کي، خالقين حؤکومت ايشلرينه ياخينلاشديريلماسيني ايره. طبيعي قانوندور

  . سيني طلب ائديريک ميلى بير دؤولت ووجودا گلمهسيله  سوروب انجومنلر واسيطه

اگر بيزيم محللي موختاريت شوعاريميز ايرانين ھر بير ايالت و ويلايتينده عملي اولورسا ميليونلار ايله شرافتلي اينسانلار دؤولتين 
حقيقي . دلرينه علاج ائتمگه مووفق اولارپوشتيباني اولماغا يول تاپار، بو واسيطه ايله قودرتلي بير حؤکومت مئيدانا چيخيب مملکتين در

  . مرکزيت ايسه بو واسيطه ايله ووجودا گلمگه باشلار

ليدير کن، ايرانين حقيقي ساحيبي اونون کندليسي، زحمتکئشي و ويلايتلرده  ياريم ميليون رييالا اؤزلريني ساتان تئھران مطبوعاتي بيلمه
لماييب اونلارين احتيياجيني تامين ائتمگه قادير اولمايان بير دؤولت ياشاماغا قادير اولا لري نظره آ بو قووه. دير ياشايان شريف اھاليسى

  . بيلمز

بيز ده ھر بير جمعيت و ھر بير کسدن آرتيق . بيز ده قودرتلي بير دؤولته طرفداريق. تئھران يازيچيلاري ناحاق باشيميزي آغريتماسينلار
ميزين قانوني دموکراتيک بير اؤلکه  بيز ده وار قووتيميزله اؤلکه. ايک لرينه طاليب باشينا گئلمهايراندا امين آمانليق طرفدارلارينين ايش 

بونونلا بئله تئھرانين سيياستمدارلارينين خاين، يالانچي و نالاييق . اولدوغونو آرزو ائدير و بو يولدا مال و جانيميزلا چاليشيريق
لاکين اونلارين بوگونکو . نکار ائتميريک، تئھراندا دا آزاديخاه و شريف آداملار تاپيلا بيلربيز اي. اولدوقلاريني ھرگيز اونودا بيلميريک
  . اورا، ايندي جاھيل موتعصيب و ساتيلميش ھووچولارين بارماغي ايله رقص ائدير. سيياست بازارينا يوللاري يوخدور

ان خالقلارينين ھاميسيني جھالتده ساخلاييب زلي کيمي اونلارين قانيني اير. تئھران يالان دانيشير، حوقابازليق ائدير، آزادليغا مايل دئييل
  . سورماقلا شيشمار قارنيني داھا دا يوغونلاتماغا چاليشير

اونلار اؤزلريني اشرف مخلوقات حساب ائدير، اونلار اؤز . حيات قايل دئييللر -تئھرانين باشچيلاري ويلايت و ايالت اھاليسي اوچون حاق
بو سفيل و جاھيللر آنلاميرلار کي، ويلايتلري برباد ائديليب مملکتين . يلين بورنوندان دوشموش بؤيوک آداملاردان عيبارتديرلرنظرلرينده ف

لر اونلارين  بو صورتده اؤزگه. اھاليسي کور، جاھيل و اسير حاليندا قالماغا محکوم اولورسا، اونلارين قودرتي و خانليغي اللرينده قالا بيلمز
  . ييب گئدر قارينلارينين پييي ده چوخ تئزليکله ارى. نا ووروب چؤرکلريني اللريندن آلارباشلاري

بو . اونون طبيعي ثروتي اون بئش ميليون دئييل، اللي بلکه يوز ميليونلوق بير جاماعاتين حياتيني تامين ائده بيلر. ايران بؤيوک بير مملکتدير
  . قوللاريني تئھران موفتخورلاري باغلاميشلار -اولان محللي خالقلارين ال اونون حقيقي صاحيبي. مملکتين ساحيبي يوخدور

اؤزلرينين گؤزللردن ايستيفاده ائتمک ايستعدادلاري . لرينين اخلاقيني بوروزه وئريرلر تئھران ھووچولاري دوروست حرمسرا خاجه
وام ائده بيلمز، تئز يا گئج سوتوھه گليب، جاني بوغازينا بو، اوزون مودت دا. ميرلر لري ده حرمسرايه يول وئرمک ايسته يوخدور، اؤزگه

اله سورتوب افسوس دئمکدن باشقا بير چاره  - سرالار اوچون ال او واخت ايسه خاجه. ييغيلميش خالق اؤزونه چاره آختارماغا مجبور اولار
  . گوج ايله ايش کئچمز. لي، بونو آنلاماليدير تئھران بونو دوشونمه. قالماز

  ). 2(س لغزنده اوفتاد مور، رھاننده را چاره بايد نه زور چو در تا

چاره ايسه لجاجت آتيندان دوشوب، خالقا آزادليق وئرمک، ايالت و ويلايت انجومنلريني دعوت ائديب جاماعاتين ايختيياريني اؤز الينه 
  . يه دوغرو آپارماقدان عيبارتدير لکتي ترقىتاپشيرماق و بوتون ايران ايالتلرينده ياشايان شريف و پاک عونصورلرين کؤمگي ايله مم

  . يه ال آتميش اولسالار، قولپو اللرينده قالاجاقدير کور موستبيدلر بوندان باشقا ھر بير کوزه

  مير جعفر پيشه ورى

  ). 23، اوکتيابر 1، آبان 35شوماره » آذربايجان«(

  .دير شوعارينا ايشارهبو باشليق ايران مورتجعلرينين . »قودرتلي دؤولت نه دئمکدير«. 1

  . قاريشقا سوروشکن تاسا دوشدوکده، خيلاصکار زور ايشلتمک دئييل، چاره تاپماليدير . 2

  

 

 

   ائتملى تحقيقي سياسى ايشچيلر تربي

ي بير سيياس. او، بير دسته بيساواد و معلوماتسيز آداملارين ييغينجاغيندان عيبارت اولا بيلمز. فيرقه بؤيوک بير سيياسي تشکيلاتدير
. سي يالنيز احساسات اوسته دورارسا، او، تشکيلات اوزون مودت داوام ائديب، بؤيوک سيياسي ايشلرين يوکونه دؤزمز تشکيلاتين پايه

. سينده توپلانان جمعيتلر ده ناچار پوزولوب اورتادان گئتمگه مجبور اولار اونلارين سايه. احساسات و آني منفعتلر دييشيب تغيير تاپار
  . بير فيرقه دوشونجه، آنلاق و سيياسي معلومات اوستونده قورولمالي، عوضولرينين بيليگينه دايانماليدير اساسلي

لاکين اونلاري اوزون مودت . مينلرجه معلوماتسيز و سيياسي بيليکسيز آداملاري بير نئچه فايدالي شوعارلار ايله ييغماق مومکوندور
ساخلاماق او واخت مومکون اولار کي، فيرقه يوزلرجه آنلاقلي، باجاريقلي، سيياسي جھتدن معلوماتلي آداملار يئتيشديرمگه مووفق 

  . اولموش اولا

نيظامى و حربي معلوماتي اولمايان بير افسر ھئچ بير . فيرقه باشچيلاري اوردولارين افسرلرينه بنزر. ز ايش قاباقدان گئده بيلمزبونسو
  . واخت قوشونو فتح و ظفره نايل ائده بيلمز

لردن  ئدن سيياسي فيرقهسينده چيخيب فوريتله محو اولوب گ ايشيميزين اولي اولدوغو اوچون بو واختا قدر گؤبلک کيمي ياغيش نتيجه
   .عيبارت اولونماليدير

ايندي ايسه اونلارين . لر و جمعيتلر ووجودا گلميشدير لرينده بو گونه قدر يوزلرجه فيرقه ايستر آذربايجان، ايسترسه ايرانين آيري نؤقطه
ائديب اونلارين باشيندا دورانلار سيياسي معلوماتا لري تشکيل  نه اوچون؟ اوندان اؤترو کي، او فيرقه. اکثريندن قورو بير آد بئله قالماميشدير

  . ماليک دئييلميشلر

بيز بو نؤقصاني جيدي بير صورتده رفع ائديب فيرقه عوضولرينين احساساتيني تحريک ائتمکدن آرتيق اونلارين معلوماتيني آرتيرماغا 
  . ييق چاليشمالي

لردن حداکثر ايستيفاده ائتمکدن صرفنظر  لاکين الده اولان واسيطه. ز يوخدورسيياسي بير مدرسه آچماق ايمکانيمي -ليک گئنيش و علمي ھله
  . ائتمک اولماز

دونيادا . ھاواسيندا آراييب آختارانلار ايشتيباه ائديرلر - نين آب لرين پوزولمالارينين عيلتيني خالقين طبيعي اخلاقيندا و اؤلکه سيياسي فيرقه
بشر موعين شرايط آلتيندا . مدين بير حالدا ابدي اولاراق قالماغا محکوم بير ميلت يوخدورجھالت، اينفيرادي حيات سوروب غئير موت

بورادا ساده بير . ايجتيماعين قانونلاريندا دخي طبيعتين قانونلاريندا اولماديغي کيمي ايستيثنا يوخدور. يه دوغرو يئريمگه مجبوردور ترقى
لري ايداره ائتمک اوچون لاييق باشچيلار يئتيرمگه  ن سيياسي ساوادسيزليغي و فيرقهينلري او، فيرقه ووجودا گتيرمک ايسته. سبب وار

  . سيدير مه اھميت وئريلمه

سيياسي ايشله مشغول اولان اشخاص بو ايشده . لاکين عومومي ساواد کيفايت ائتمز. ميز عومومي ساواد جھتدن فقير دئييلدير بيزيم فيرقه
  . بصير و موسللط اولماليدير

لرين چوخو احساسات اوزرينده جلب ائديلميش حساس و ساده  بو دسته. لري آلميشدير ميز توده تشکيلاتيندان گئنيش کندلي و فھله دسته هفيرق
  . آداملاردان توپلانميشدير

ده مونظم بير  يزهلاکين اونلاري تشکيل ائديب سيياسي موبار. يه آني منفعت گؤستريب، جلب ائتمک موشکول بير ايش دئييلدير کندلي و فھله
  . صورتده چاليشديرماق، بو آسانليق ايله مومکون اولا بيلمز

البته، . سيدير ايندي ايستر مرکزده، ايسترسه کند و شھرلرده فيرقه ايشچيلريميزين واختينين ھاميسيني ايشغال ائدن کندليلرين شيکايت مساله
لاکين اساس سبب دؤرد ايل مودتينده کندلييه . ري وحشييانه حرکتلر ده وارمثلن، ژاندارملارين باشلاديقلا. بونون آيري سببلري ده وار

  . لردير حسابسيز وعده -وئريلن سايسيز

. يدي ايندي قاباغا بو بؤيوک موشکولات چيخمازدي وي تربييت وئريلسه لرين يوزده اونو قدر سيياسي بيليک و فيرقه اونلارا بو وعده
نيلن مقصد  لاکين اونو سؤندورمک، يا ايسته. اودو و حريقي يانديرماق آساندير. توفان چيخارماق دئييلديرسيياسي موباريزه اود يانديرماق، 

  ... اوچون اوندان ايستيفاده ائتمک گوچ، بيليک و آنلاماق ايستر

آسان قيسمينده چوخ بيزيم سيياسي جھتدن ساوادسيز اولان ايشچيلريميزين چوخو اود يانديرماق، حريق ووجودا گتيرمک، يعني ايشين 
  . لاکين سؤندورمگه يا مقصده آپارماغين فيکرينده بئله اولماميشلار. چالاک و اوستادديرلار

آياقلاريني ايتيرير، حتا  - ديکلري حالدا مأيوس اولور، ال اونا گؤره کندليلر آراسيندا چاليشان فيرقه عوضولري بئله آني ايستيفاده گؤرمه
  . ييرلر ق ايستهدن کنار دورما بعضاً فيرقه

لر ايثبات ائدير کي، کئچميش تشکيلات خالقي اؤز دالينجا آپارماق عوضينه  سي، ھمچنين کندلرده باش وئرن اينديکي حاديثه ليقوان حاديثه
  . بئله بير تشکيلات اوزون مودت داوام ائده بيلمز. جريانا تابع اولوب اونون آردينجا گئتمگه مجبور ايميش

لريني دوزگون  ني اينتيظام و رھبرليک آلتينا آلماق اوچون فيرقه شؤعبه کوتله. بو ناخوش و ياراماز ايشه آخير قويماليفيرقه باشچيلاري 
  . اساس اوستونده قورماليديرلار

  . کمک خيانتديرلرين قاپيسينا چ عاوامفريبليق، کندلينين آني منافعى اوزرينده احساساتيني تحريک ائديب، يامان گونده باشينا بوراخيب کوميته

بيز سيزه ايجازه وئرميريک بي طرف کندلينين خوشونا گلمک اوچون باجاريب وئره . بيز سيزدن يوز مينلرجه عوضو طلب ائتميريک
نفر بيزه يوز نفر آني منفعت اوچون گلن آداملاردان ايسه بير . يه يازديراسيز ديگيميز بذل و بخشيشلر ايله اونلاري ايغفال ائديب فيرقه بيلمه
  . ميزين مرام، نيظام و مقصديني آنلايان عوضوون فايداسي داھا آرتيق اولا بيلر فيرقه

ميزين  فيرقه. اؤزونوز يعني فيرقه باشيندا دورانلار سيياسي بيليک ايله موجھز اولون. چاليشين عوضولرين سيياسي بيليگيني آرتيرين
  . لره ايشاره ائديلميشدير سينده بؤيوک سيياسي و ايجتيماعى مساله مرامنامه

اوندان علاوه، . لر، فيرقه چوخ بؤيوک قدملر گؤتوره بيلر اولا بيلسهده سيياسي معلوماتا ماليک  کوميته عوضولريميزين اکثري اگر او دايره
  . سي، اونون ياخشي و پيس طرفلري فيرقه باشچيلاري طرفيندن دقيق بير صورتده خالقا آنلاديلماليدير اساسي - مملکتين قانون

لر گرک فيرقه باشچيلارينين  يلان تاريخي موباريزهدموکراتليق و دونيادا اولان دموکرات دؤولتلرين قورولوشو و دموکراتيزم يولوندا آپار
. لر تشکيلاتي بوغوب ايشدن سالماقدادير شيکايتلر، خوصوصي داوالار، شخصي موناقيشه و اينفيرادي عريضه. نظريندن اوزاق قالماسين

  . نين مقصديني قانديرماق لازيمدير بونا آخير قويماق اوچون اقلن فيرقه عوضولرينه فيرقه

نين  بونلار فيرقه. ييک  ملى لر وئرن ساوادسيز، معلوماتسيز عاوامفريب تعليماتچيلارا کندلرده يول وئرمه آت اويناديب يالان وعده کندلرده
  . ميشلر باشينا بلا آچماقدان باشقا بير ايش گؤره بيلمه

  . سي، سيياسي بيليک، حقيقي تشکيلات ياراتماقدان عيبارتدير قاباقدا دوران فيرقه وظيفه

  . ليدير لري ايله ايشه گيريشمه لر وار قووه بو يولدا ھر بير ساوادلي و معلوماتلي فيرقه عوضوو سفربرليگه آلينمالي، يئرلي کوميته

  مير جعفر پيشه ورى

  ). 25، اوکتيابر 3، آبان 37شوماره » آذربايجان«(

 

  !ھارا گئديرسيز دورون

  . دير ميز ايشه باشلاديقدان سونرا تئھران ايرتيجاعى چوخ برک تکان يئييب عجيب و قريب تدبيرلر گؤرمکده فيرقه

سوزلوق و يالانچيليق  بير طرفدن کيچيک، آلچاق و دالدا قالميش يازيچيلاري ايت کيمي ھورمگه وادار ائديب، شرفسيزليک، ناموس
توک عوضولريميزه  -ا و مؤوھوم جينايتلري آنديرا بيلن نه قدر لوغت و ايصطيلاح وارسا بيزيم تکسينده ايفتيرا، تؤھمت، اويدورم لوغتنامه

ديگر طرفدن بيزيم حاق سؤزوموزه قولاق آسماق عوضينده خالقيميزين نيفرتنني قازانان موردار عونصورلري . نيسبت وئرمگه جان آتير
سيني کندلره داغيديب،  اوچونچو طرفدن ايسه ژاندارم قووه. بوغماغا چاليشيربيزه حاکيم گؤندرمک، پول و سيلاح گوجو ايله سسيميزي 

  . يير سي ايله خالقي ياغي گؤستورمک ايسته صونعي صورتده شولوقلوق ائديب، آرآغاريشديرماق واسيطه

ييب اؤز  در اونلارا اعتينا ائتمهاونا گؤره ده ايندييه ق. بيز بو موردار و آلچاقلارا ياراشان سيياستين ايچ اوزونو چوخ ياخشي بيليريک
  . لاکين ھر ايشين بير اينتيھاسي و آخيري واردير. لي گئديريک توتدوغوموز يولا داوام ائديب، ايره

خالق دا او قدر جاھيل دئييل، تئز يا . لري بيلاخره ايختيراع ائتديکلري تؤھمت و ايفتيرالاري تکرار ائديب يورولاجاقلار تئھران روزنامه
اوچ گون حؤکومت سورمگه مووفق  -دؤولتين آلچاق مأمورلاري ايسه اگر بئش. وشونر، آنلار، غرض ايله حقيقتي تشخيص وئررگئج د

نين حاکيمي اولا بيلن ايالت و ويلايت انجومنلريني ووجودا گتيرمکله  اولسالار بئله، نھايت، خالق اؤز باشلاديغي ايشي آخيرا يئتيريب اؤلکه
  . سى اھميتليدير ايندي ژاندارم مساله. ين قاباغيني آلاراونلارين خيانتلرين

سي ايله کندليني  لرده وار قووه ميز مرکزده و محله دک فيرقه ايندييه. نين قاباغيني ساخلاماق اولماز سى ايش بئله گئدرسه آذربايجان کندلي
بوندان باشقا وانگھي بيزيم . ن مودت داوام ائده بيلمزلاکين بو اوزو. صبر و متانته دعوت ائديب، امنيتي ساخلاماغا مووفق اولموشدور

ب ويجدانيميز ايجازه وئرمز ميلتين قان تري ايله قازانيب وئرديگي وئرگي اونون حئيثيت و ناموسونو تاپدالاماق اوچون امنييه شکلينه دوشو
  . کندلره گؤندريلسين

داغ باسماق و شاللاق آلتيندا اؤلدورمک، آغيز تيکمک، دوداق . ولمازايگيرمٮنجي عصرده خالقين مال، جان و ناموسونا تجاووز ائتمک ا
  . کسمک زاماني کئچميشدير

جک توققوشمايا، ايختيلالا  بيز آچيق دئييريک، اگر ژاندارم رييسلري باشلاديقلاري جينايتلردن ال گؤتورمزسه، فيرقه کندلرده چيخا بيله
  . جاوابدئه دئييلدير

ژاندارم کنده آياق قويدوقدا او کند اون : ماليک دئيير. ماليکلر ايسه بو ايشه ابدن راضي اولا بيلمزديلر. نميشديرکندلينين صبر و طاقتي توک
  . دک آباد اولا بيلمز ايله

  . ژاندارم ھم کندلي، ھم اربابين وار يوخونو سويوب قورتارماسا ال گؤتورمز

بيلاخره محلين امنيتي . سٮينه چوخ دا بئل باغلاماسينلار مساله) 1مامور، معذور ال(ژاندارم رييسلري تقصيري مرکزي دؤولتين بوينونا آتيب 
  . اونلارا تاپشيريلميشدير

اونلار چوخ گؤزل بيليرلر کي، مملکتين افرادينين مال، جان و حئيثيتي . تک ژاندارمين گؤردويو ايشه مسئولدورلار - اونلار ھر بير تک
. کندلينين ائوينه رسمي محکمه و دادسيتان امري اولمادان گيرمک اولماز. چ بير کس ال اوزادا بيلمزاونا ھئ. قانون مؤوجيبينجه موقدسدير

کندليني دؤيمک يا اونون محصولونا ال . ژاندارم و يا باشقا دؤولت مأمورلارينين حوقوقي ايشلره قاتيشمالاري قانونن قاداغان ائديلميشدير
  . و جزالانديريرکيم اولورسا اولسون اون. آتماق جورمدور

. کوشلوق، فقير و ضعيفلرين حوقوقونو پايمال ائتمک بؤيوک ايران مملکتيني فلاکت و اينقيراضا سؤوق ائتميشدير کم فورصتليک و مظلوم
  . لي گلميشدير موقوللار، عربلر و ساير ميلتلرين ايران شاھلاري اوزرينده غلبه چالمالاري ھاميسي بوندان ايره

  . سى اولماغا چاليشمالارينا آيري بير دليل يوخدور بو گون مينلرجه مظلوم آذربايجانليلارين نيجات تاپماق اوچون خاريجي تبعه

اوچ توفنگه مغرور  -الينه کئچيرديگي بئش. يير ياشاماق و اؤز الينين محصولوندان ايستيفاده ائتمک ايسته. بيلاخره کندلي ده اينساندير
سى آرتيق مئيداندان چيخيب تاريخه  ارباب مساله - بو گون کندلي. دن جللادلار کور گؤزلريني آچيب باخسينلار وحشتلر تؤرهاولوب، ظولم و 

. نين امجکلريني کسن جللادلاري توفنگ و امنييه ايله موجھز ائديب کندلره گؤندرمک جزاسيز قالماز بئله بير دؤورده آناسى. کئچميشدير
  : دير دئييرلرفارسلارين بير مثلى وار

  ). 2( »گر نکند شاه خدا ميکند«

او واخت خالقين . اگر دؤولت مأمورلاري يئرلرينده اوتورمازسا، خالق اؤزو قالخار، اونو يئرينده اوتوردار. ايندي ايسه مساله داھا آيديندير
. يانغين کي، باشلاندي، ياش و قورويا باخماز، قاباغينا چيخاني يانديريب، ياخيب، محو و نابود ائدر. اينتيقامي شديد و رحيمسيز اولار

فيرقه بوندان سونرا مسئوليتي اؤز بوينوندان . سينلر اندارم رييسلري اود ايله اويناماسينلار و ھرج مرج سالماغا چوخ دا ھوس گؤسترمهژ
  . آتير

گئج بو ايشه  -تئز. عئين زاماندا ژاندارملار اونوتماسينلار کي، فيرقه عوضوونو تحقير ائتمک، فيرقه بيناسينا ياخين دوشمک اولماز
  . بيزيم آخير سؤزوموز بو ايدي. شان اللر کسيلرقاري

  . يير سي ايله آذربايجان کندلرينده صونعي شولوقلوق و اؤزباشيناليق ياراتماق ايسته قوي بوتون دونيا بيلسين کي، تئھران ژاندارم واسيطه

صولح و آراميش يولو ايله ايداره ائتمگه قوي بوتون دونيا بيلسين کي، آسييا دئسپوتيزمي روحو ايله روحلانان مرکزي حؤکومت مملکتي 
  . قادير دئييلدير

سينده نه بلالار چکميش، نه سببه اؤزونو ايداره  قوي بوتون دونيا بيلسين کي، آذربايجان خالقي بو جينايتکار دؤولتين منحوس سيياستي نتيجه
  . ائتمک اوچون چاره آختارماغا باشلاميشدير

باشلاديغيز اويونون آخيريني ! ھارا گئديرسيز؟ دورون: يزي يئرينه يئتيريب اونلاردان سوروشوروقم بونونلا بيز اؤز ويجداني وظيفه
  . بو ايشين داليسي ياخشي چيخماز! دوشونوب پاپاغيزي قاضي ائدين

  مير جعفر پيشه ورى

  . )26، اوکتيابر 4، آبان 38شوماره » آذربايجان«(

  . سي مأمور اولان عوذورلودور ترجومه 1

  . ديگي تقديرده آللاه ائدر شاه دا ائتمه: سي ومهترج 2

  سي نين بيرينجي کونقره ىس کوردوستان دموکرات فيرقه

  . سي بو گونلرده ماھاباددا تشکيل اولونموشدور سينين بيرينجي کونقره ائشيتديگيميزه گؤره کوردوستان دموکرات فيرقه

سي گليب  نين بياننامه ول بو فيرقها جکدير، بير نئچه گون بوندان موقددراتيني تعيين ائدهسيله کورد خالقي اؤزونون  بو کونقره واسيطه
  .ميزه چاتميشدي ايداره

اؤز پرينسيپلريني شرح وئرديکدن سونرا ايرانين ايستيقلالينا علاقه مند اولدوقلاري حالدا  ىس ده کوردوستان دموکرات فيرقه بو بياننامه
ي ايداره ائتمک و اؤز آنا ديللرينده مدني و فرھنگي جھتدن ترقي و تکامول يوللاريني آراماق شوعاريني مئيدانا اؤزلرينين داخيلي ايشلرين

  . آتميشلاردير

قيلانه بير يول حساب ائديب عاه چاليشماسيني ان طبيعي گئتما نين فرھنگ و سياسي يول ايله اؤز حوقوقونو مودافيعه ىقلبيز کورد خا
جک و بو  ميميت و قارداشليق رابيطه سي گوندن گونه مؤحکملشهصرمان خالقين آراسيندا ھايجان خالقي ايله بو قاوميدواريق کي، آذرب

  . واسيطه ايله ايران خالقلارينين حقيقي آزادليغي عملي اولاجاقدير

  . سي نين بيرينجي کونقره ىس نين رھبري اولان کوردوستان دموکرات فيرقه ىياشاسين کوردوستان خالق
 

 

  لرى گونون وظيفه

نين  چون تئز بير زاماندا مرکزى کوميته. ويلايت و محلى کونفرانسلار خاتيمه تاپماقلا تشکيلاتيميز مونظم و طبييعى حالا دوشموشدور
. دير ميزين قرارلارينى حياتا کئچيرمک اوچون عملى تدبيرلر گؤرولملى بو ايجلاسدا بيرينجى کونقره. گئنيش عومومى ايجلاسى اولاجاقدير

  .يه حاضيرليق ايله گلملى ديرلر ويلايتلرده و محللرده اولان مرکزى کوميته عوضولرى و تشکيلات رھبرلرى بو جلسه

بو اولمازسا گؤرولن تدبيرلرده سھو و . نين نظرينده قطعى صورتده معلوم اولسون مجليسين وضعييتى و ايش شرايطى گرک مرکزى کوميته
  .تقاضا اولا بيلر

  .جى مجليس سئچگيلريندن عيبارتدير 15لر، ايالت و ويلايت انجومنلرى اينتيخابى و  لاسين ان چوخ مشغول اولاجاغى مسالهعومومى ايج

لرينه  قطعى  دير کى، کوميته گرک اونلارين عملى يوللارينى موعين ائديب، عوموم فيرقه کوميته نين ھر ايکيسى اساس مساله بو ايکى مساله
  .ينو آچيق دستورلار وئرس

اوندا خالقين موھوم بير قيسمى گرک ايشتيراک . دير سى عومومى و ميلى بير مساله فيرقه ايشچيلرى اونوتماسينلار کى، اينتيخاب مساله
  .ائتسين

ر ائتمکله ييب، اونو اؤرت باسدي ايستيبداد و ديکتاتورلوق اساسى اؤزره يئرينده قورولان رئژيمده خالقين اينتيخاباتدا شيرکتينه اھمييت وئرمه
ده  ديکلرى نامزدلر کئچه بيليردى، ھمى خالا خاطيرين قالماسين دئييب ظاھيرى و پوچ شکيلده انجام وئريرديلر و بو واسيطه ايله ايسته

  .ظاھيرى قانونو موراعات ائتميش اولوردولار

اغينى دؤولت قورولوشوندا و قانون قويان مقاماتدا بيز گرک چاليشيب عوموم ميلتين بارم. ميز ايسه تامامييله بونون عکسينه دير بيزيم وظيفه
  .چوخ و آزليغيندان آسيلى دير  -مجليسين و انجومنلرين قووتى اونلاردا شيرکت ائدن خالقين ماھييت و عددجه قوى وضعييت. دخالت وئرک

و طبقاتى نفعينه تطبيق ائدن تئھران ھر بير ايشي و ھر بير سببى اؤز خوصوصى . دموکراتيزمين حقيقى مفھومو خالق حاکيمييتى دئمکدير
بيز ايسه بو . اويونجاق قرار وئرميشلر) اوچون(بوروکراتلارى بو گؤزل آدى و درين پيرينسيپى ده خالقين نظريندن ساليب اؤز منفعتلرى 

زيم اوچون چوخ بؤيوک عالى پرينسيپى ديريلديب، عملن اونون معناسينى خالقا آنلاتمالى اولدوغوموزدان، قاباقدا دوران سئچگيلر بي
  .واسيطه اولا بيلر

بيز چوخ گؤزل بيليريک کى، بو ايکى . بيز گرک خالقا عملده ايثبات ائدک کى، اگر ايراندا حقيقى دموکراتيزم طرفدارى وارسا او دا بيزيک
يه  ال و جان ايله موباريزهلاکين اونو دا بيليريک کى، م. نى انجام وئريب مئيدانا چيخارماق چوخ موشگول و آغيردير بؤيوک وظيفه

  .ميز بو يولدا ايمتاحان وئرميش آداملاردان تشکيل اولونموشدور فيرقه. حاضيرلاشان بير فيرقه ھر جور موشگولاته فايق گله بيلر

  .بونوونلا بئله، ايشى سھل سايماييب عومومى ايجلاسا حاضيرليق ايله گلمک لازيمدير

و رھبرى اولدوغو اوچون اونون گؤزو آچيق، ھدفى معلوم، يولو دوزگون و ايشين وسايطى نين باشى  مرکزى  کوميته بوتون فيرقه
  .بو دا اونون عوضولرينين حاضيرليغيندان آسيلى دير. دير سينانميش اولمالى

  د جعفر پيشه ورىيسئي

  28، اوقتيابر 6، آبان 39شوماره  » آذربايجان«

 

 

  ميزين شھر کونفرانسى موناسبتيله فيرقه

سينى تبريزين خاريجينه موتووجه  سينى دستاويز ائدنلر، کندى بيرينجى سيرايا چکيب فيرقه افکار عامه دوغرودور کندلى ايله ارباب مساله
  .بونونلا بئله شھر فيرقه تشکيلاتينين آرتيق درجه اھمييتى اولدوغونو فيرقه عوضولرى اونودا بيلمزلر. ائتميشدير

  .اونا چوخ ديقتلى بير صورتده موواظيب اولماق لازيمدير. بايجانين دوشونن باشى و گؤرن گؤزودورشھر، مخصوصن تبريز شھرى آذر

اربابلار ايله خيردا ماليکلر گئت گئده . يوزده يوز اينانيب بئل باغلايا بيلريک اونا. کندلى بيزيم دؤنمز اوزوموز و بوکولمز قوللاريمزدير
قدر دوچار اولدوقلارى وحشت و ايظطيرابدان خيلاص اولوب، بيزيمله ياخيندان تشريک مساعى بيزيم حوسن نييتيميزى گؤروب، بو واختا 

لر  دوشمنلريميزين صرف ائتديکلرى پوللار و ماليک اولدوقلارى واسيطه. لئيکن شھر بئله دئييلدير. ميز يوخدور بونا بيزيم شوبھه. جکلر ائده
ه ايرتيجاعى سيياستدن ايستيفاده ائديب خالقى سويماقلا طوفئيلى حيات سورن يوزلرجه بوندان علاوه شھرد. اورادا تاثيرسيز قالا بيلمز

  .ييرلر نى آسانليقلا زھرله لر افکار عامه لشکرى و کئشورى مامورلار واردير کى، اونلارين اللرينه آلديقلارى ايداره

  .رسى بؤيوک و آغيردي يى نظردن، بئله اولسا شھر تشکيلاتينين وظيفه بو نوقطه

  .ديگينى خوصوصى صورتده قئيد ائتمک لازيمدير بو واختا قدر بو تشکيلاتا کيفايت قدر اھمييت وئريلمه

مثلن کسبه، : لرى يه دايانيب باشقا طبقه مز طبقاتى بير تشکيلات حالينا دوشدوگو اوچون فقط کارگر و زحمتکئش طبقه ايسته -توده ايستر
سيله بو  ميز وار قووه فيرقه. مامورلارينى جلب ائتمگه تشبوث ائدرديسه آز مووفق اولا بيليردى توجار، خيردا ماليک، روشنفيکر و دؤولت

شھرده فيرقه ايشينده چاليشان ايشچيلريميزه گرک بونو جيدى صورتده قانديراق کى، دموکرات . نوقصانى رفع ائتمگه چاليشمالى دير
نين طبييعى و ميلى حوقوقونو تاپدالاماغا چاليشان خاين عونصورلردن باشقا ھر  خالقىدير، مورتجعلر و آذربايجان  سى ميلى بير فيرقه فيرقه

سى بيزيم پيرينسيپلريميزى قبول ائتمک شرطى ايله اونا عوضو اولا بيلر و گرک ھر بير  بير آذربايجانلى و آذربايجاندا ياشييان ايران تبعه
ماليک و يا ارباب، بيلسين کى، ميلى آزادليق و عومومى آساييش اولماسا طبقاتى آذربايجانلى، ايستر کارگر اولسون، ايستر رعييت و يا 

  .آزادليق اولا بيلمز

بيزيم . ايندى بيزيم مملکتيميزين ايختييارى وحشيلر، اوغرولار، جلادلار و خالقين حاق و ايختييارينى پايمال ائدن موستبيدلر الينده دير
بؤيوک فرانسا اينقيلابينين نشر ائتديگى . خالقيميز آوروپا ميلتلرينين کئچيرديگى قورون ووسطا شرايطى آلتيندا ياشامغا محکومدورلار

بيزده فرد آزادليغى، مسکن آزادليغى، ايجتيماع و عقييده . ميشيک نين وئرديگى آزادليغا نايل اولا بيلمه سى اعلاميهو ھموطن حوقوقو  اينسان
کيمين قودرتى آرتيق ايسه، قودرتى آز . ديکلرينى گوجسوزلره تحميل ائدير کيم گوجلو ايسه، ايسته. آزادليغيندان ھئچ بير اثر يوخدور

سيز بير ژاندارم دونيادا موتمدين ميلتلر آراسيندا ان بؤيوک، ان  کيچيک بير پاسبان، اھمييت. بيلير آياقلارى آلتيندا محو و نابود ائدهاولانلارى 
ده آزاديخاه،  بئله بير اؤلکه. سيز و قورخوسوز بير صورتدده آياقلاييب اورتادان آپارا بيلير موقدس ساييلان قانونلارى بيزده واھيمه

بو سؤزلرى . لرى موفيد اولان ايشلردن دئييلدير ست و ساغلام فيکيرلى شخصلرين طبقاتى موباريزه شوعارى ايله مئيدانا دوشمهبشردو
شھر کونفرانسيميز قطعن ميلى و عومومى آزادليق . سيز، معلوماتسيز و دونيا سيياستيندن اوزاق آداملاردير اورتايا آتانلار قطعن تجروبه

اونلارين منافعينى . بونلا بيز ھرگيز ميلتيميزين اکثرييتينى تشکيل ائدن زحمتکئشلرى اونودا بيلمريک. نيب قورتاماليديرشوعارى ايله باشالا
  .داھا دوزگون بير صورتده تامين ائتمک اوچوندور کى، بيز ميلى ترقى و دموکرات بير رئژيم ياراتماق شوعارى ايله چاليشيريق

ھمچينين شھر صنايعينين . سينه بيقئيد قالا بيلمز تماقدا و خطرناک حالا دوشمکده اولان ايشسيزليک مسالهشھر تشکيلاتيميز گوندن گونه آر
سه ده شھر کونفرانسيندا نظرده توتولماسى لازيم اولان  سيله بازارين خطردن نجات وئريلمه ترقيسى و تيجارت يوللارى آراماق واسيطه

  .دير مساله

کونفرانس . لرده سيياسى معلومات جھتدن چوخ آز ايش گؤرولموشدور بو حووزه. لرينه دايانيريق قه حووزهبيز اوصولن کارخانالاردا فير
  .لر و سازيمانلاريمزا سيياسى غذا وئرمگه قادير اولا بيلسين سى اوچون ائله شخصلر اينتيخاب ائتملى دير کى حووزه شھر کوميته

نى ده دوزگون بير  ميز بو بؤيوک مساله حاديثه کيمى باخيريق و اوميدواريق فيرقه ھر حالدا بيز شھر کونفرانسينا بؤيوک سيياسى بير
  .صورتده حل ائمگه مووفق اولاجاق

  ورى مير جعفر پيشه

  30، اوقتيابر 8، آبان  41شوماره » آذربايجان«

 

 

  نين اساسى دير لر فيرقه حووزه

. نين اينتظاميندا سوستلوق ووجودا گلميشدير ده فيرقه ميش، نتييجه توجه ائديلمهلره  بيرينجى شھر کونفرانسيميز گؤستردى کى، شھرده حووزه
نوقصانى . بيز ھئچواخت عئيب و نوقصانلاريميزى دئييب و يازماقدان قورخمالى دئييليک. بو کونفرانسيميزين ان بؤيوک خدماتيندان دير

  .بير تشکيلات ياشاماز و ھدفه يئتمگه مووفق اولا بيلمزاؤرت باسدير ائديب، عئيب و ايرادلارينى اؤز عوضولريندن گيزلدن 

ده دموکراتلارا ياراشان بير ديل ايله شھر تشکيلاتيميزين رھبرليگينى تنقيد ائديب چوخ شيدتلى بير صورتده بو  کونفرانس بو ساحه
  . نوقصانين اورتادان قالديريلماسينى مرکزى کوميته و شھر تشکيلاتينا تاپشيردى

خوشبينليک و ظاھيرى ياخشى گؤسترمگين خطرلى اولدوغو بو . لرينين ايچ اوزونو آچيب مئيدانا قويدو م معناسيله شھر حووزهکونفرانس تا
  .واسيطه ايله مئيدانا چيخدى

ؤره اونو چوخ اونا گ. لرينى اختاريب تاپماغا مووفق اولدوق سينين چاره تلنمه ايندى بيز اؤز ايشيميزين طرفلرينى آنلاماقلا و اونلارين قووه
  . ييک جه سورعتله ايصلاح ائديب، تشکيلاتيميزى کوللى کونفرانسا دک مونظم و جانلى بير حالا سالا بيله

لرينه دايانماقلا بيزه اولدوقجا قييمتلى يوللار  لرده فعالييت گؤستريب موستقييمن خالق ايله تاماسدا اولان فيرقه عوضولرى اؤز تجروبه حووزه
ين ساده ولى درين معنالى سؤزلرى ايله گؤزلريميزى آچديلار، حقيقتى اولدوغو کيمى مئيدانا چيخاريب بيزى گئنيش گؤستريب اؤزلرين

  .معلومات ايله سيلاحلانديرديلار

ليک فعالييتلرى حاقيندا وئرديکلرى معلومات بؤيوک فيلسوفلار و يوکسک ساوادلى اوستادلارين قالين  بيزه ساده عوضولرين اؤز گونده
  .تابلاريندان داھا فايدالى و داھا دگرلى اولدوکي

  .لى فيرقه عوضولرى بو معلوماتدان جيدى صورتده ايستيفاده ائتملى ديرلر تجروبه عاقيل و

يى ايران تشکيلاتى تامامييله  بو کونفرانسدا حيزب توده. سيله شھر تشکيلاتيميزين پاياسى قويولموش ايدى بيرينجى کونفرانس واسيطه
لره رھبرليک ائتمک و بؤيوک مقصده يئتيشمک اوچون واحيد بير تشکيلات ووجودا  زه مولحق اولماقلا بوتون آزاديخاه قووهمي فيرقه

  .گلمکله، باشسيزليغا و تکليفسيزليگه آخير قويولدو

نين  چميش مووقتى کومييتهکونفرانسين اينتيخاب ائتديگى تازا کومييته کئ. بو جھتدن ده شھر کونفرانسيميزين قييمتى چوخ چوخ بؤيوکدور
  .لريميزه آرتيق درجه ديقت ائتملى دير ايشتيباھلاريندان عيبرت آليب حووزه

لرى  نى قازانماغا مووفق اولا بيلرسه، ائله ده حووزه قوشونسوز ژئنرال تک باشينا موحاريبه. سيز کومييته قوشونسوز ژئنرالا بنزر حووزه
  .بيلر مووفقييت قازانسين سينده ائلييه لان سيياسى بير فيرقه اؤز موباريزهغئير مونظم و عوضولرى غئير موتشکيل او

ايش نه قدر ياخشى اولورسا . تازا کومييته اؤزونو آلداتماق، نوقصانلارى اؤرتوب باسديرماق کيمى خطرلى ايشدن دايمن پرھيز ائتملى دير
  .يه حاضير و اماده اولسون له موباريزهاونا گؤره مسول ايشچى دايمن گرک نوقصانلار اي. نوقصانسيز اولماز

لاکين . اونسوز ايجتيماعى ايش اولماز. نوقصان ھميشه اولاجاقدير. نوقصاندان قورخماملى، نوقصانى رفع ائتمگه چاليشماماق قورخولودور
  .مک ايشين اساسى شرطى دير اونو رفع ائتمک، اوندان عيبرت آلماق، اونون تکرارينا يول وئرمه

اونا  .نى چوخ گؤزل بير صورتده دوشونموشلر مند عوضولر بو مساله نين ارکانينى تشکيل ائدن علاقه يز ايثبات ائتدى کى، فيرقهکونفرانسيم
بو دؤورو بيز جوراتله مووفقييت دؤورو آدلانديرا . گؤره شھر تشکيلاتيميزين تاريخينده کونفرانس قورتارماقلا تازا بير دؤور باشلانير

  .بيلريک

  ورى پيشه مير جعفر

  1نويابر  10، آبان 43شوماره » آذربايجان«

 

 

  گونون مساله سى حاقيندا

کوي سالماسينا و حقيقتي  -ايرتيجاعى مطبوعاتين ھاي. گئده ايران آزاديخاھلاري طرفيندن آنلاشيلماقدادير -ميزين شوعارلاري گئت فيرقه
  . دير جوربجور رنگلر ايله بوياييب مئيدانا چيخارماسينا باخماييب، ايرانين سيياسي موحيطي چوخ سورعتله بيزيم خئيريميزه دييشمکده

گئده اؤز حقيقي يئريني توتوب  -ده گئت ميز جاميعه و ايرانين آيري شھرلريندن آلديغيميز مکتوبلاردان معلوم اولور کي، فيرقهتئھراندان 
  . آزادليغين داياغي، دموکراسي اوصولونون ضاميني اولماغا باشلاميشدير

ليشان وطنپرست عونصورلر گؤزلريني آچيب، بيزي ايرانين ايستيقلاليتيني بي طرف و مولاييم بير؛ سيياست يئريتمکله ساخلاماغا چا
  . گؤتوردويوموز بؤيوک و مردانه قدمين بو يوللا ناگاھاني بير وسيله اولدوغونو اعتيراف ائتمگه مجبور قالميشلار

ايثبات ائدير کي، ليگينه حسرت قالماسي  صدرين سوقوطو، فرروخون تامام وسايل ايله موجھز اولدوغونا باخماياراق، اونون آذربايجان والى
  . ديب سينديرماغا باشلاميشدير ميزين قودرتي بيرطرفلى سيياستي تيتره فيرقه

ديکلريني يازير، بيزي باشلاديغيميز ايشي آخيرا يئتيرمگه تشويق ائدير و  وطنپرست و آزاديخاه کيشيلر آچيق صورتده بيزدن اوميد گؤزله
  . ميل اولدوغونو گؤستريراؤزوموزو عوموم مملکت سيياستينده موثير بير عا

ديگي آذربايجانا  لر ايله دوننه کيمي آديني بئله ائشيتمک ايستمه لره ياراشان واسيطه نيتي بيزه ايرتيجاعين ديوانه اونلارين حوسن. بو حقيقتدير
  . دير ال آتماسي چوخ آيدين بير صورتده گؤسترمکده

اولسالار، تصديق ائدرلر کي، بيز ھئچ واخت تئھرانا يعني ايرتيجاعين باشينا و  ميزي ديقتله تعقيب ائتميش اگر اوخوجولاريميز روزنامه
. ميشيک ييب، اونلاردان ھئچ بير اوميد گؤزلمه لرين آغوشونا آتيلان ھرزه و ھرجايي سيياست اويونچولارينا موراجيعت ائتمه بيگانه

بير عوض اولماسي بيزيم  سي، وزيرلرين بيربه لرين دييشمه کابينه. ائتميراونلارين اويناديقلاري خيانتکار اويونلار دا بيزيم نظريميزي جلب 
نين اطرافيندا فيرلانير و بيزيم ساده و طبيعي سسيميزدن  لاکين تئھران ايندي بيزيم فيرقه. ايشيميزده بؤيوک يئر توتماييب و توتماياجاق

  . وحشته دوشموشدور

بونلار ميليونلارلا خالقين وارليغيني . فلاکته سالان موستبيدلرين آرتيق يوخوسو آپارميرايران جاماعاتينين قانيني سوروب، اونو فقر و 
  نه اوچون؟ . غارت ائديب، اونونلا ووجودا گتيرديکلري جنتّلرده راحات دورا بيلميرلر

ولان بؤيوک بير فيرقه ووجودا گليب، سينه رھبرليک ائتمگه قودرتي ا اوندان اؤترو کي، آذربايجاندا خالقين آزادليق و دموکراتليق موباريزه
  . ميلتين اؤز گوجو ايله ايشي قاباغا آپارماغا باشلاميشدير

  . سى، مطبوعاتين حرارتله تعقيب ائتديگي مؤوضوع ايندي بودور گونون فيکري، گونون مساله

دار  يب گوشه و کناردان اؤزونو آذربايجانا علاقهآختار. لرين باشي آچيليب يالانچي پھلوانلارين بازاري رواج تاپميشدير فقط بونا گؤره کيسه
  . ييرلر گؤسترن چوروموش کور و کارلاري تاپيب اونلارين ووجودوندان ايستيفاده ائتمک ايسته

رکتدن لر ده بير آن ح آذربايجان خالقينين سيياسي حاقيني خاينانه يوللار ايله آياقلاييب مجليس کورسولريني ايشغال ائدن ايرتيجاعى نوماينده
وزيرلر ھئياتي و . ديرلر ريضا خانين گؤردويو ايشي تکرار ائتمکده. سيياستين مرکزي چوخ قورخولو يئرلره کئچميشدير. ال چکميرلر

مجليس ايکينجي و اوچونجو سيرايا کئچميش، داخيلي ايشلره قاريشماغا صلاحيتي اولمايان حربي اورقانلار، حاکيميت سورمگه و اويوندا 
جنوبدان و . لره بئله اعتيماد يوخدور مرکز و شيمال اھاليسيندن توتولان ژاندارم و نيظامى قووه. و اويناماغا باشلاميشديربيرينجي رول

  . مرکزي شھرلردن قووه گتيريب تئھراني بو واسيطه ايله بوغدوغوندان سونرا بيزيم قاباغيميزا مانيعه چيخارماغا جان آتيرلار

. ميزله چاليشيريق رينين يانديرديقلاري اودون اساس مقصديني بيلديگيميز حالدا، امنيتي ساخلاماغا وار قووهبيز کندلرده ژاندارم مأمورلا
سينه حاضير اولدوقلاريني بيان ائدير، عملده ايسه  نين صولح يولو ايله حل ائديلمه ژاندارم باشچيلاري ديلده امنيت طرفداري اولوب، مساله

بيز موعين ژاندارم رييسلري حاقيندا بير سؤز دئمک، يا توھين و تحقيرآميز . ورمگه حاضير اولماميشلاربو گونه قدر بير قدم بئله گؤت
لاکين عوموميتله، الده اولان دليل و مدرکلر گؤسترير کي، بو واسيطه ايله کندليلريميزده ھرجمرج و . سؤزلر ايشلتمک فيکرينده دئييليک

  . لارشوريش ياراتماق يولو ايله ايشه باشلاميش

اگر بئله اولماسايدي، اونلارين . ييرلر دؤيمک، حبس و تبعيد ائتمکله جانا دويدوروب امنيتي پوزماغا وادار ائتمک ايسته. کندليلري ووروب
  . لر تاثيرسيز قالمازدي وئرديکلري مينلرجه عريضه

ديگي ايشي ژاندارم وکيلباشيلارينين  وخون گؤره بيلمهفرر. بونا خالقيميز چوخ ديقتله ياناشماليدير. دير بو چوخ حساس و جيدي بير مساله
ييب، کندلرده ووجودا گلن بؤيوک  بونو دوشوندويوموز اوچوندور کي، توھين و تحقيرلره اھميت وئرمه. اليله گؤرمگه چاليشيرلار

لاکين اود ايله اوينايان . ييک جه ب ائدهبوندان سونرا دا بو سيياستي بيز تعقي. ناراضيليغين قاباغيني آلماغا بو گونه قدر مووفق اولموشوق
کندليني ناراحات ائديب، اونو سيخيب آياقدان سالماق اود ايله . ليديرلر سيني ديقتله دوشونمه شولوق سالانلار آپارديقلاري سيياستين نتيجه

  . اويناماقدان داھا خطرليدير

  . سعدينين حکيمانه سؤزونو ياددان چيخارمايين. را بيلمزلرھرجمرج سالانلار اؤزلري ده اونون قورباني اولماقدان ياخا قورتا

   1اگر يکدم در او اوفتد بسوزد                                       اگر صد سال گبر آتش فروزد، 

  مير جعفر پيشه ورى

  ). 3، نويابر 21، آبان 45شوماره » آذربايجان«(

  . آتشپرست يوز ايل اود يانديرسا دا، بير آن اونون ايچينه دوشدوکده يانار: سي ترجومه 1

  

  

 ني دانيرلار دردي دئيير چاره

اونون آلديغي معلوماتين .... سي ھله ده بيزيم شوعارلاريميزين حقيقي روح و معناسيني دوروست آنلاماميشدير تئھران افکار عوموميه
لرينده بيشيريب، مجھول ايمضالار آلتيندا ائشيگه  لره ساتيلميش جاسوسلارين موردار ورقپاره لردير کي، بيگانه سي ھامان شايعه سرچئشمه

نشر اولونانلار ايسه، اؤزلرينه زحمت وئريب بيغرض موخبيرلريني . لر ھله ده باغليدير موترقی و آزاديخاه روزنامه. چيخارديرلار
" آذربايجان"دؤولتي ده " دموکرات"مرکزين . ميرلر آذربايجانا گؤندرمک، وضعيتي يئرينده يوخلاييب اوخوجولارا چاتديرماق ايسته

ايراني شھريوردن سونرا تام معناسي ايله روسواي ائتميش آلتچيليک و اؤرتولو سياست ايسه . ا قويمورسيني خالقين الينه چاتماغ روزنامه
ييريک و نه اوچون مومکون قدر تئز زاماندا ايالت و ويلايت  بونا گؤره ده تئھران اھاليسي بيلمير کي، بيز نه ايسته. تئھراندا حؤکمفرمادير

  . يشيريقسينه چال انجومنلرينين تشکيل ائديلمه

  .دير سينه ايجرا ائتمکده بو ان بؤيوک خيانتدير کي، تئھران دؤولتي نامردجه

لرينده  تئھران روزنامه. تظاھور ائدير. نيب بونونلا بئله ھردن بير حقيقت نوري مؤوھومات و خورافاتين قالين بولودلاري آراسيندان گؤرسه
يه قدر باشا  جه لردن حقيقتي بير دره کي، اگر اوخوجو مونصيف اولارسا بو مقالهلره تصادوف اولور  غئيري ايرادي اولاراق بعضي مقاله

  .دوشه بيلر

لي  سرلؤوحه" آذربايجانين ماجراسي"سينده  جو شوماره 110سينين  روزنامه" مظفر"سي عوضينه چاپ اولونان  روزنامه" داريا"مثلا 
باشدان باشا ائله حقيقتلرله دولودور کي، او حقيقتلري اينکار ائتمک ھئچ کيمه نيز، ھمين مقاله  سيني گؤتورک، اگر مولاحيظه ائتسه مقاله

  . سينده دردلري سايماغا ايکتيفا ائديب اونلارين علاجين آختارمير لاکين يازيچي بو مقاله. مومکون دئييلدير

  علاج ندير؟ 

. يه چاتميشدير جريان ايکينجي مرحله. يماق دؤورو کئچميشديرداھا ايندي دردلري سا. علاجي بيز تاپميشيق. ليدير ده صؤحبت ائتمه بو باره
ليدير کي، ناخوش تئزليکله  نه ائتمک لازيمدير؟ اونو دئمه. ده واختي دردلري سايماغا گيلئيگوزار ائتمگه صرف ائتمک اولماز بو مرحله

  .ساغالسين و اؤلوم ياتاغيندان دورسون

او دا بوندان . بو حال بيزيم اؤز يازيچيلاريميز آراسيندا دا واردير. ي ياددان چيخارديرلارن بوندان باشقا آغالار چوخ نازيک بير نؤقطه
جک و  يه عيبارتدير، ائله خيال ائديرلر کي، اگر بو دردلر اولماسايدي آذربايجان اؤز سياسي و مدني حوقوقلاريني آلماغا ايقدام ائتمه

  . ؤزوب داياناجاق ايديبوروکراتيزم و مؤوھوم مرکزيتين منحوس رئژيمينه د

ميريک، بيز ايرانين ترقيسي و آذربايجانين  بيز موختاريتي يالنيز خرابچيليقلارين عوضيني چيخماق اوچون ايسته. نين کؤکو بورادادير مساله
  .سعادتي اوچون بو يولو يئگانه علاج يولو بيليريک

قيل اولاراق اؤز داخيلي ايشلريني ايداره ائتمزسه، ھئچ واخت سعادت و اگر آذربايجان خالقي موستقيم و موست. بيزه آيدين اولموشدور کي
يه آدديملامازسا، ايران خالقي ايستيبدادين زنجيريندن خيلاص  لی بيز موعين ائتميشيک کي، اگر آذربايجان ايره.جکدير يه خوشبختليک گؤرمه

  .جک و دموکراسي اوصولو عملي اولماياجاقدير يه اولا بيلمه

  .يازيچيلاريميز دا بونو اونوتماماليديرلار. دير يز بونون اوستوندهدانيشيغيم

ريک کي، ايرانليليق نامينه ايجازه وئرک کي، دؤرد نفر موستبيد  لاکين بيز ائده بيلمه. منديک ييق و ايرانا علاقه البته ھاميميز ايرانلی
  . يرسينبيلديگيني ائتسين و آذربايجان خالقينين باشينا اولمازين بلالاري گت

مملکتين ايشلرينه بير چاره دفعه لرله يازديغيميز کيمي، يئنه ده دئييريک بيز اولجه اؤز ائويميزين ايچيني ايصلاح ائتمک، سونرا ايسه بوتون 

  .درديميز بودور. آختاراريق

  ) 5، نويابر 14، آبان 46شوماره " آذربايجان("

  

 

  مصنوعى تعصوب

حسين اتکا، زھتاب . ديرلر سي تئھراندا مصنوعى صورتده تعصوب ايجاد ائتمک فيکرينده ائشيتديگيميزه گؤره مورتجعلر و سئييد ضييا دسته
  . ديرلر سي ايله توپلاييب، آذربايجان ناميندن ھايھوي سالماق فيکرينده و بو کيمي شييادلاري پول واسيطه

کي و اوزون مودت دليخانادا عؤمور  نين بدبختليگي او يئره چيخميشدير کي، کور، کار، کثيف، تيريه الاسلامى جمال امامي، سرتيبزاده، ثقه
نين اتگيندن  خيال و نجيسدن نجيسراق اولان غلام حسين رضازاده سورن حسين اتکا ايله ماجراجو، آنلاماز، لجوج، طاماحکار، کج

   .مگه مجبور اولموشلار ياپيشماغا و اوندان کؤمک گؤزله

  . سي يالانچي پھلوانلاري بيرلشديرميشدير ميزين مؤحکم سيلله فيرقه

امير نوصرت ايله «سرتيبزاده ايسه بورنونو آشاغي ساليب . ني گؤرن گؤزو يوخ ايدي دک سرتيبزاده امير نوصرت اسکندرينين کئچن گونه
الاسلامينين تاريخي دوشمن اولدوقلاريني آذربايجاندا  يله ثقهدوکتور موجتھدي ا. دئييردي» سالام علئيک ائدن آداملار ايله، من دانيشمارام

بيرينين آداملاريني  -بو فاميللر بير. بيري ايله شديد و قانلي موباريزه آپارميشلار - بونلارين فاميلي ياريم عصر تامام بير. ين يوخدور بيلمه
سرتيبزاده ايسه بو اشخاصين نظرينده ايبليسدن منفور حساب . بيري ايله تماس توتمازلار - کافير و قاني حالال بيلير و ھئچ واخت بير

سي ايله آذربايجان خالقينين سسيني بوغماق و قانوني  آما ايندي بونلارين ھاميسي البير اولوب حسين اتکا و زھتاب واسيطه. اولونوردو
بو يالان بيرليکلره گولوب اؤز ايشيميزي تعقيب ائديريک و بيز بو تشببوثلر، بو رجزخانليقلارا، . حاقيني آياقلار آلتينا سالماغا چاليشيرلار

  . بيزه ثابيت اولموشدور کي، ايش تشکيلاتدان، صداقت و ايمان اوزره توپلانان بيرليکدن آسيليدير

زديغي ن يانئويسي کريلووو الاسلامي و دوکتور موجتھدينين ايتيحادي باش توتسا دا، مشھور روس تمثيل سرتيبزاده، امير نصرت، ثقه
چونکي، اونلارين ھر بيري بير آيري مقصد تعقيب ائدير و . بيرليگي کيمي، آراباني يئردن تکان وئره بيلمز) نيباليق، اؤردک و خرچنگ(

  . آراباني اؤز يولونا طرف چکمگه چاليشير

سينده چوخ  ميزين بيرينجي کونقره يز فيرقهب. عقيده آداملاردان تشکيل اولونموشدور مسلک و ھم فيکير، ھم بيزيم فيرقه تشکيلاتيميز ايسه ھم
  . فيرقه بير مقصد و بير ھدف تعقيب ائدنلرين تشکيلاتيدير: آچيق و ساده بير ديل ايله دئميشيک

بو . يه چکمک فيکرينده دئييليک ني ايکراه و گوج ايله فيرقه بيز کيمسه. ينلر، بويوروب گئده بيلرلر اونون مرام و نيظامٮني قبول ائده بيلمه
  . لي گئدير لشيب، متين و مؤحکم قدملرله ايره گونه مؤحکم - ميز گوندن سينده فيرقه ساده و طبيعي سيياست نتيجه

بورادا . بيز تئھراندا ھايکوي سالان آغالارا دئييريک، اگر سيزين دوغوردان دا آذربايجانا اورگينيز يانيرسا، بويورون، بو گوي، بو مئيدان
سى  آذربايجان مساله. دالدان بامباچا چيخارماغين معناسي يوخدور. خالقين ايچريسينده چاليشيب اؤز فيکرينيزين دوغرولوغونو ايثبات ائدين

ييب، دوزگون بير دؤولت ووجودا  تئھران اگر زيرک و چوخ قوچاق ايسه بويوروب اؤز کثافتکارليغيني تميزله. آذربايجاندا حل اولونا بيلر
  . اوندان علاوه حقيقي آذربايجانليليق تعصوبو تئھراندا ياشايان زحمتکئش و کسبه آراسيندا آختاريلماليدير. گتيرسين

سيز اونلارين آراسيندا گئدين، . قلبدن بيزيم طرفداريميزديرلار -، اورادا يوز ميندن زيياده آذربايجانليلار صميمبيزيم دقيق حسابيميزا گؤر
اگر آذربايجانلي ديلي ايله دانيشماغا باشلاساز اوندا اونلارين سيزه نيسبت . فارسجا نيطقه باشلايين، گؤرون سيزه نه جاواب وئريرلر

  . ي آلارسيزديکلري احتيرامين لذتين بسله

ھله اؤزونوز بئله ياخشي فارسي دانيشماغا . سيز مصنوعى فارسليق تععصوبو ايله نيفرتدن باشقا خالق آراسيندا بير نتيجه الده ائده بيلمزسيز
  . رسرتيبزاده غلط دانيشماق قورخوسوندان بئش کلمه ده اولسا مجليس تريبونوندا صؤحبت ائتمگه جورأت تاپماميشدي. قادير دئييلسيز

امير . سي اوزاقدان فارس اولماديغيني بيلديرير نين لھجه الاسلامى لشميش بير آدامدير، ثقه جمال امامي ايسه فارسلاشميش، بلکه اينگيليس
بو آداملارين فارس موتعصيبي کيمي مئيدانا آتيلمالاري عجبا . مک قورخوسوندان سسيني چيخارمير نصرت فارسي دانيشا بيلمه

  ئييلدير، ندير؟ بازليق د مسخره

لره اسير ائدن استخر کيمي، يا لوبناندان ايرانا موھاجيرت ائدن جواھرالکلام کيمي يازيچيلارين درديني  بيز فارس جاماعاتيني بيگانه
. مير تهچونکي، سوت وئرن آذربايجان آدلي اينکلري، آرتيق اونلارا سوت وئرمک ايس. فريادي طبيعيدير -اونلارين داد. آنلاماميش دئييليک

جيغازلاريميزين فارسليق  وکيل 1)کاسه از آش داغتر(لاکين بيزيم فارسلار دئميشکن . يير سوتونو اؤز عزيز بالاسينا صرف ائتمک ايسته
  . ليدير تععصوبو مزه

  مير جعفر پيشه ورى

  ). 6، نويابر 15، آبان 47شوماره » آذربايجان«(

  . آشدان ايستي کاسا: سي ترجومه 1

  اؤز باشينا چاره ائديرخالق 

سيني چکيب آپارماقلا مصنوعى قحطليک ياراتماق  چي اونسوز دا آجليق و ايشسيزلييه محکوم اولان خالقين آزوقه اوچ نفر ايستيفاده -بئش
گونه آرتيب،  -ينلرين سايي گوندن ميزه موراجيعت ائديب چاره ايسته بو خوصوصدا شھريستانلاردا و تبريزين اؤزونده فيرقه. ييرلر ايسته

لرين باشيندا  موتاسيفانه ايداره. لرينه موراجيعت ائديلدي اونا گؤر، دفعه لرله فيرقه طرفيندن دؤولت ايداره. وحشتناک بير وضعيت آلميشدي
لري  واسيطه نھايت، ايشين قورخولو اولدوغونو نظره آليب اھالييه اؤز. دورانلاردان، عيجز و گؤز ياشلاريندان باشقا بير جاواب آلينمادي

  . لري تؤوصييه اولوندو ايله بو خطرلي اويونا خاتيمه وئرمه

نين اھالي  او گوندن اعتيبارن، آذربايجان حودودوندان ياغ، پئندير، اون، بوغدا، قويون، ات، تويوق کيمي خاربار شئيلرينين چيخاريلماسى
صلاحيتدار . چوخوسو حتا ايران سرحديندن ده خاريجه گؤندريليرميش ائشيتديگيميزه گؤره بو شئيلرين. طرفيندن قاباغي آلينماغا باشلادي

ھله ايندي بازاردا . يدي، ياغين باتماني يوز تومنه ده تاپيلمازدي ايش بئله داوام ائتسه. اولان شخصلرين وئرديگي رقملر چوخ قورخولودور
. ردان تجاووز ائديب وازئلين، پارافين و گرچک ياغينا دا ال آتميشلارتقلوبچيلر پيي و باشقا ياغلا. لي تميز ياغ تاپماق مومکون دئييلدير يئمه

 -ياغ باھا اولدوغو اوچون سوتو چرخه وئرير، اوزونو کره اوچون گؤتورور، اونون دادسيز. پئندير، سوت، قاتيق قابيلي ايستيفاده دئييلدير
  . اديرلارتامسيز سويوندان پئندير و يوغورت دوزلديب باھا قييمته خالقا ساتماقد

مثلن اورانين کاروانسارالاريندا اوچ . مييانادا مينلر ايله قويون، ميليونلارلا يومورتا، تويوق و کاميونلارلا ياغ و پئندير ساخلانيلميشدير
نين بيري بير ايندي تبريزين اؤزونده يومورتا. ميليون يومورتا مؤوجوددور کي، کندليلردن چوخ اوجوز قييمته آليب تئھرانا حمل ائديرميشلر

  . رييالدان يوخاريدير

بوتون ايراني غارت ائديب اورادا . تئھراندا موفته پول چوخدور. ھئچ بير يئردن گليري اولمايان خالق بو مصنوعى باھاليغا دؤزه بيلمز
سينه  قيميزين آجيندان اؤلدورولمهبيز گؤزوموزون قاباغيندا خال. ين موفتخورلار ھر قييمته اولسا يومورتا تاپيب زھريمار ائده بيليرلر خرجله

  . احتيکار و خالقي آجليغا محکوم ائدنلرين جاوابي اودور کي، بوستاناباد و واسمينج، تورکمنچاي و مييانا اھاليسي وئريرلر. دؤزه بيلمريک

  . بير ميثقال ياغ، بير باتمان بوغدا، بير باش قويون، بير حلبي پئندير خاريجه چيخماياجاقدير

  . چيلرين جاوابي ين ايستيفاده لري آجيندان اؤلدورمک ايسته بودور بيچاره. لقين آرزوسوبودور خا

مثلن، فرش، خوشکبار، بادام و بو کيمي شئيلري آزاد . سى اولمازسا، مانع اولونماماليدير تيجارت مالينا ايسه، اگر احھتيکار و آزوقه جنبه
  . ضرري يوخدوربير صورتده آپاريب دونيا بازارلارينا يئتيرمگين 

  مير جعفر پيشه ورى

  ). 8، نويابر 15، آبان 47شوماره » آذربايجان«(

  

  

  

  دوشمنين حيله سينى آنلاماق لازيمدير

سينده خاريجده قوپارديقلاري مصنوعى توفاندان مأيوس اولان دوشمنلريميز آخير گونلرده  ميزين شديد موقاويمتي و جيدي متانتي سايه فيرقه
  . سيياستلريني دييشمگه مجبور اولموشلار

  . ديرلر بونلار تشکيلاتيميزي ايچريدن گوجدن ساليب، داغيتماق فيکرينده

  . لر ايله قاباغيني آلماغا ايمکانيميز واردير يغيميز اوچون اونون دا چوخ تئز بير زاماندا ساده واسيطهبيز بو کثيف سيياستي آنلاد

  . بونونلا بئله يئرلرده فيرقه رھبرلرينين گؤزونو آچيب اونلاري باشا سالماق لازيمدير

ماقليغا چکمگه چاليشان بعضي مقاملارين سئييد ضييانين گؤندرديگي پوللارا ساتيلميش آلچاق عونصورلر مملکتي ھرجمرج و قولچو
  . لري ايندي بير يئرده البير اولوب چاليشماقداديرلار سايه

ميزه ياخين  آلديغيميز معلوماتا گؤره تئھراندان غئيرنيظامى ليباسدا مزاجي قولدورلوق و ديکتاتورلوغا ماييل اولان نئچه افسر گلميش، فيرقه
سئييد ضييا آداملاري مخصوصن بو آخير گونلرده بو افسرلر ايله . مگه چاليشيرلار ايله موحيطي زھرله اولان آداملارا ياناشيب، بو واسيطه

نين مھشور عوضولري ايله  ييب فيرقه بونلاردان علاوه شھريميزي تاني. ميزه سوخولماغا تشبوث ائديرلر يه گيريب، فيرقه سيخ رابيطه
لر ايله اؤزلرينين  ليکله واريد اولدوغونو و اونلارين جوربجور واسيطه آداملارين تزه سابيقه و آشيناليغي اولان بير چوخ ناجاوانمرد

  . ميشدير نين نظريندن گيزلي ساخلانيلا بيلمه لري فيرقه سينه طرفدار گؤسترمه شوعارلاريميزين بعضي

مثلن، انجومن . يب لحن ايله سيزه ياناشيرجان به اونلار چوخ يومشاق و حاق. بونلاري تانيماق فيرقه ايشچيلري اوچون چوخ موشکولدور
سينٮن لازيم  اونون باشلانماسي حاقيندا حرارتلى دليللر گتيرير، فقط ديل مساله. ايالتي و ويلايتي، يا مجليس اينتيخاباتيني تمجيد ائدير

. يه ياپيشديريلماسي کيمي معنالار چيخارير ؤلکهاولماديغيني مئيدانا چکيب، اوندان تجزييه کيمي، يا آذربايجانين ايراندان آيريليب باشقا بير ا
  . ييرلر بو واسيطه ايله سيزين قلبينيزده شوبھه ياراتماق ايسته

سى ايله يوزده يوز طرفدارليق ائديب مجليس اينتيخاباتيني و ايالت انجومنيني آيري معنادا تفسير ائديب، اؤزو اوچون  يا برعکس، ديل مساله
  . مگه چاليشير ق آسانلارين ذھنيني قارالديب فيکريني زھرلهبارماق يئري قويور و قولا

ميزه چوخ سول سؤزلر ايله سوخولوب  حتا، اليميزده مدرک و دليل وار کي، تئھراندان گوجلو ميقداردا پول آليب گلن ماجراجولار فيرقه
  . کار سيياست آپارماقدا موتھيم ائديرلر فيرقه رھبرلريني ساغ و موحافيظه

نين ساده عوضولريني  ميزين ايچينه سوخولماغا، فيرقه ر بؤلگوسو، جومھوريت و سرمايدارلاري محو ائتمک شوعاري ايله فيرقهبونلار يئ
سينده کندليلر آراسيندا چيخان ناراضيليقدان خاينانه  مخصوصن ژاندارملارين کندلرده گؤردوکلري ايشلر نتيجه. ناراصى سالماغا چاليشيرلار

  . تيفاده ائدنلر ده آز دئييلديربير صورتده سو ايس

سي آدلانديران کاتوزيانين خيانت دوکانيندا، بير آياغي دا  نين نوماينده سى بير آياغي شياد،، کولاھبردارليق ايله اؤزونو تبليغات ايداره
  ... ميزدن مخفي دئييلديرميزين بينالاريندا اولان آداملارين گؤردوکلري ايشلر و اينتيشار وئرديکلري خبرلر ده بيزيم نظري فيرقه

يه چيخان خاين مأمورلارين  نيب کوچه دوزه - لر کيمي بزنيب آذربايجانين چؤرگيني يئييب آذربايجان خالقينين وئرديگي مالييات ايله فاحيشه
ب، بي طرفليگيني سيني تاماميله اونودو گؤرونور، دؤولت دستگاھي اؤز وظيفه. دانيشيقلاري غئيررسمي اولسا دا، بيزيم اوچون مدرکدير

  . يه باشلاميشدير الدن وئرميش، سيياسي بير فيرقه حالينا دوشوب بيزيمله بير فيرقه کيمي موباريزه

ييب، اونلارين ايشلريني فقط يادداشت ائديب ساخلاماغا قناعت  سيني تانيمايان مأمورلارا بيز بو گونه قدر ھئچ بير سؤز دئمه بو کيمي وظيفه
ايش بئله گئدرسه بيز ناچار . سه بيزيم متانتيميزدن و اعتينا ائتمگيميزدن سوايستيفاده ائديب جريلشمکده داوام ائديرلراونلار اي. ائتميشيک

  . اولوب اونلارين گؤردوکلري ايشلري آچيب مئيدانا قويماغا مجبور اولاجاييق

ھموطنلريميزين ھاميسيني ھر ليباسدا، ھر شوغل و ھر  :ميزين صلاحيتدار ايجلاسلاريندا آچيق و آيدين بير ديل ايله دئميشيک بيز فيرقه
بيز آرزو . سيندن کنارا چيخماييب، بيزيم قارداشيميزدير سرباز، افسر مادام کي، اؤز وظيفه. اولسون دوست توتوروق - ايشده اولور

آرتئشي مملکت اھاليسي و . ير اولاديله و مملکتين سرحديني ساخلاماغا قاد ائديريک، آرتئشيميز فقط خاريجي دوشمنلر علئيھينه ايشله
  ... ھموطنلر علئيھينه ايشلتمک، اوندان بو و يا ديگر فيرقه ضيدينه ايستيفاده ائتمک خيانتدنر

لر  موتاسيفانه بعضي مقامات بونون خيلافينا اولاراق آرتئش دستگاھيني سيياسي بير فيرقه شکلينه ساليب، اوندان ايرتيجاعى ايستيفاده
  . ديرلر ائتمکده

سينده ايدي کي، کريم آغالار، خدايار خانلار و  ھمين بيدعت نتيجه. ريضا خان بو بؤيوک بيدعتي قويماقلا ايرانا بؤيوک خيانت ائتميشدي
احمديلر کيمي اوغرولار بوتون ايراني سويوب، غارت ائتمکله ميلياردلار الده ائتديلر و او ميلياردلاري ساخلاماغا علاقمند اولوب 

  . يه سالديلار نين حياتيني تھلوکه سيني ياددان چيخارماقلا اؤلکه فهسربازليق وظي

سي ايله سيياسي  افسرلري غئيرنيظامى پالتار گئيديريب دموکرات فيرقه. ريضا خان سيياستيني تکرار ائدنلر گئچميشدن عيبرت آلماليديرلار
  . ليدير و آراييب، تاپيب، روسواي ائتمهبو ايشي گؤرن خاينلري خالق اؤز. يه گؤندرمک آرتئشه خيانتدير موباريزه

  . ييريک، فيرقه عوضولريميز بو ايشلري بيلسينلر بيز ايسته. ني تحقير ائتمک دئييلدير بو سؤزلري يازماقدان مقصد کيمسه

  . تبليغاتيميز دا حقيقته دايانماليدير. بيزيم گيزلي سيياستيميز يوخدور

  مير جعفر پيشه ورى

  ). 8، نويابر 17، آبان 49شوماره » آذربايجان«(

  

 

 

  نين شوعارلاری ايکينجی دؤوره

  . دن سونرا خاتيمه تاپدي نين عومومي ايجلاسي اوچ جيدي جلسه مرکزى کوميته

جانين بوتون شھر و ايندي تشکيلاتيميز آذرباي. نين قورتارماسيني قئيد ائتدي لريميزين نيظامنامه اوزره تشکيلي بو ايجلاس يئرلرده کوميته
لئيکن . لريميز آز دئييلدير ووزهحلريميز وه  وومه کوميتهحکندلرده ايسه . لان ائده بيلرعقصبه لرينده قانوني مرکزلر ووجودا گتيرديگيني ا

  .ديگيني نظرده دوتماق لازمدر لرين تاماميله مؤحکملشيب اينتيظاما دوشه بيلمه ووزه و کوميتهحبو 

ي ايله مشغول اولان فيرقه ايشچيلري آرتيق جيديتله ديقت ائديب چوخ تئز بير زاماندا اونلاردا نظره چارپان بونا تشکيلات ايشلر
نين ايسکلئتي يا چوببندليگي مؤحکم بير صورتده قورولوب  بيز ايندي دئيه بيلريک کي، فيرقه. ليديرلر هنوقصانلاري رفع ائتم

لري  نين تاماميله قورولوشو، اونون خلقي تشکيلات آلتينا آلماق، اونا رھبرليک ائتمک واسيطهبينا. لئيکن بو کافي دئييلدير. قورتارميشدير
" لره دوغرو ووزهح"ني انجام وئرمک اوچون فيرقه  يفهظبو و. دير يفهظبو چوخ بؤيوک و چوخ آغير بير و. ايله مومکون اولا بيلر
يا دک بوتون فيرقه عوضولري صورتده نظردن کئچيريب بير آجيدي لرين چوخ  ووزهحمخصوصن کند . شوعاريني مئيدانا آتير

  . ليديرلر سي الده ائتمه اقلاريني ادا ائتمکله برابر عوضولوک ورقهحعوضولوک 

لرين بعضي کندلرده فيرقه تشکيلاتيني فيشار آلتينا  وهع قويستيفاده ائدن ژاندارم و مورتجانين داخيلي ايشلره مشغول اولماسيندان سو فيرقه
لامالي و اونلارين شلري تازادان مؤحکم اساس اوستونده قورولوب ايشه با ووزهحبو . يلينه سبب اولموشلارعطلريميزين ت ووزهحيب، آل

  . ليدير قاباغينا چيخا بيلن ھر بير موشگولاتي رفع ائتمک اوچون جيدي تدبيرلر گؤرمه

سي حساب  يفهظقصبه لر و شھرلرده بو ايشي بيرينجي فيرقه و مخصوصن. سيز ايش قاباقدان گئتمز ووزهحبيز موکرر يازميشيق کي، 
لر سربازسيز  سي اولمايان کوميته ووزهح. لري ايسه بونلاردان داھا موھومدور ووزهحکارخانا . يه بؤيوک ضربه وورورلار ينلر فيرقه ائتمه

يه باغلايان فقط  القدا اولدوغو اوچون خالقي فيرقهبيزيم گوجوموز خ. يه ماليک دئييلدير يفيندن باشقا بير قووهشر - افسر کيمي ايسمي
  .لر اولا بيلر ووزهح

  . الاريني انجام وئرمکدن عيبارتديرضميز خالقين تقا يفهظھا بؤيوک، داھا موھوم و داھا آغير وابوندان د

  . ئديرا اضنين تکامولي فقط مئيدانا آتيلان شوعارلارين ايجراسيني تقا سي و فيرقه لرين مؤحکملنمه ووزهح

بو ايش بؤيوک  .نين سريع بير صورتده باشلانماسيدير بو گونکو شوعارلاريميز انجومنلرين تشکيلی و اون بئشينجی مجليس سئچگيلرى
  . بيلن بير ايشدير نی خلق ايله ياخينلاشديريب، اونون حقيقی رھبری مقامينا يئتيره او، فيرقه. سياسی بير ايشدير

داھا آرتيق خلق ايشلرينه قاريشيب خلقين آرزولارينی داھا . ديگينه نايل اولا بيلمز نين اليله ايسته عوضولرى ھئچ بير سياسى فيرقه تک اؤز
توکنمز قودرتيندن ايستيفاده  -دا گئنيش داييره ده آنلاييب اونلارين عملى اولماسينا چاليشارسا، او فيرقه خلقه داھا ياخينلاشيب، اونون بيتمز

  .بيلر ائده

  .ايشچيلريميزدن بونو طلب ائديريکده فيرقه  ؤورهايکينجی د

يئرلرده آشاغي تشکيلاتي يعني  بيرينجيسيلرين  جگيميز وظيفه ده انجام وئره بيزيم ايکينجي دؤوره: سؤزون قيساسي داھا ياخشي اولار
  .لريني مؤحکملتمک حووزه و حوومه کوميته

نين معناسينی آنلاديب و اونلاری بو يولدا  سيله انجومنلر و مجليس اينتيخاباتی واسيطهبؤيوک ميتينقلر و گئنيش کونفرانسلار .ايکينجى
  .يه حاضيرلاماقدان عيبارتدير يزهموبار

  . سی باشلانميشدير سی خاتيمه تاپيب و تبليغات و عمل دؤوره بير سؤزله قورولوش دؤوره

نين آزاديخاه  لرى سياسی قودرت انجومنلر و مجليس نوماينده. ريزه ائديربو گوندن اعتيبارن فيرقه سياسی قودرت کسب ائتمک يولوندا موبا
  . بونو ھئچ بير فيرقه عوضوو اونودا بيلمز. بيلر و دموکرات شخصلردن اينتيخاب اولونماسی سايه سينده کسب ائديله

  مير جعفر پيشه ورى

  ). 11، نويابر 20، آبان 47شوماره » آذربايجان«(

 

 

  

 

  ثروتي آذربايجاندا قالماليديرآذربايجانين 

لر کيمي معناسيز حرکتلر  بيزيم مؤحکم و عملي شوعارلاريميز ميلتيميزين محوينه چاليشان دوشمنلري آجيقلانديريب اونلاري ديوانه
  . دير بوروزه وئرمک و منطيقسيز سؤزلر دانيشماغا وادار ائتمکده

اوچ يالانچي پھلوان آخير واختلاردا سادلؤوح  - ين بئش ا اؤزونو کفيل گؤسترمک ايستهسي و آذربايجان ائشيتديگيميزه گؤره سئييد ضييا دسته
بيز البته ائويني، زيندگانليغيني، کسبي . سي اولمايان بازار جاماعاتيني چکيب تئھرانا آپارماغا چاليشيرلار و ھئچ بير سيياسي ايش ايله علاقه

توھيني و تحقيرآميز حرکتلريني اؤز خالقينين قارداشليغينا ترجيح وئرن آداملارين  تيجارتيني ترک ائديب تئھراندا مورتجع فارسلارين
بو . اونلار چوخ تئز بير زاماندا گؤردوکلري ايشين ضرريني حيس ائديب، پئشمان اولاجاقلار. سيندن چوخ دا تأسوف ائتميريک گئتمه

تئھران بيزيم ثروت و . بيزيم نظريميزي جلب ائدن ايشين آيري جھتيدير. لديربو بيزه مربوط دئيي. پئشمانليق اونلار اوچون فايداسيز اولا بيلر
  . نى نظرده توتماليدير ميز بو جيدي مساله فيرقه. يير فلاکته سؤوق ائتمک ايسته -ني فقرو وارليغيميزي بو واسيطه ايله اليميزدن آلماق، اؤلکه

چوخ گؤزل بيليرديک کي، اونلار بيزيم . عملي اونوتماميشديق ي عکسولجکلر بيز ايشه باشلاديغيميز زامان دوشمنلريميزين گؤستره
مخصوصن، مصنوعى ايشسيزليک ياراديب، خالق آراسيندا وحشت ياراتماقلا اللرينه باھانا . قاباغيميزا جوربجور انگللر چيخارا بيلرلر

اونا . يقدا اونلارين ماھير اولدوغونو موکرر ايمتاحان ائتميشديکساليب خالقين مالينا و حئيثيتينه ال آتماقلا سودان باليق توتماق کيمي آلچاقل
گؤره امنيتي ساخلاماغي، خالقين مال، جان و حئيثيتيني قوروماغي اساس بير شوعار اولاراق تعقيب ائديب عملن ھر يئرده باش وئرن 

  . ھرجمرجين قاباغينى آلماغا اولدن تدبيرلر گؤرموشدوک

لريني صرف ائديب جوربجور اويونلار  ي ايسه بو زحمتي پوچا چيخارماق يولوندا ايکي آي تامام وار قووهآذربايجان خالقينين دوشمنلر
ييب، باشلاديغيميز بؤيوک ايشي متانت و  ايندي دوشمنه ھئچ بير باھانا وئرمه. ناپزير ايدي لاکين بيزيم تصميميز خلل. اويناديلار

  . پايه و اساس اوستونده قويماغا مووفق اولدوقني مؤحکم  خونسردليک ايله تعقيب ائديب فيرقه

ايندي خالقي قورخودوب بو واسيطه ايله ثروتيميزي چکيب آپاران خاينانه سيياست ايله جيدي صورتده موباريزه ائتمک زاماني گليب 
  . چاتميشدير

  . بو ايشده دخي متانت و خونسردليگي حيفظ ائتمک لازيمدير

ميزين شوعارلارينين حقيقتينه اينانديرماق اوچون شھرلرده  ورخونو اورتادان قالديرماق و خالقي فيرقهدوشمنلرين تؤرتديکلري وحشت و ق
  . تبليغات ايشيني گوجلنديرمک لازيمدير

آرتيق . ميزين عومومي ايجلاسي کونفرانسلار و منتينقلر تشکيلينه ايجازه وئرميشدير مرکزي کوميته. بو ايش چوخ ضعيف بير حالدادير
  . فيرقه داخيلي ايشلريني يولونا قويموش، کافي ميقداردا فيرقه سيياستي ايله آشينا اولان آداملار يئتيرمگه مووفق اولموشدور

لي و  سي ايله ايضاح ائتمه بليغاتا گيريشيب، شوعارلاريميزي خالق اوچون بؤيوک ايجلاسلار و گئنيش ميتينقلر واسيطهبو گوندن اعتيبارن ت
  . دن ايشلردن قايتارماليدير خالقين گؤزونو آچيب اونو پئشمانليق تؤره

وتيني چکيب آپارماقدان ال ھرگاه بو ايش بير قدر جيدي شکيل آلارسا، يعني خالقي وحشته سالان عونصورلر وطننميزين ثر
  . گؤتورمزلرسه، اوندا خالق اؤز گوجو ايله بو ايشين قاباغيني آلماليدير

بونون علئيھينه چاليشان خاينلره . آذربايجانين توليد ائتديگي ثروت اونون دوغما خالقينين احتيياجلاريني رفع ائتمگه صرف اولونماليدير
  . وطنيميزده، اؤز آنا يوردوموزدا دفن اولماغا ايفتيخار ائديريک بيز اؤلومه محکوم اولساق دا اؤز: دئيين

  مير جعفر پيشه ورى

  ). 12، نويابر 21، آبان 52شوماره » آذربايجان«(

  

  

  

  کارلار ائشيتسين، کورلار دا گؤرسون

لرده  بو عريضه. لري گلميشدير سينه ميندن آرتيق شيکايت عريضه لريميزين ايداره ميزين دفترينه و روزنامه بير آيين ايچريسينده فيرقه
ديري و  لرينين آذربايجان خالقي ايله ائتديکلري وحشييانه رفتار چوخ دؤولت مأمورلارينين و اونلارين تجھيز ائتديکلري اشرار و جللاد دسته

لريميزه گليب، بو  سيز اگر بير و يا ايکي گون ايداره. لنميشدير لي بير صورتده تنظيم ائديليب، خالقيميزين گؤز ياشلاري ايله زيينتجان
لرينه باخساز اوندا بيزيم قلبيميزين يانديغي، ويجدانيميزين عوصيان ائتديگينين سببلريني  لري گتيرن آذربايجانليلارين قييافه عريضه
   .آنلارسيز

دموکرات دونيا و اونون شھريميزده اولان . ديرلر سينده محو ائتمک فيکرينده آذربايجان خالقينين ديليني باغلاييب، اونو ظولم و فيشار نتيجه
ني  فهلري بو فجايئعى و وحشيليکلري اگر گؤره بيلميرلرسه، اوندا اؤز آزاديخاه و دموکرات خالقلارينين اونلارا تاپشيرديقلاري وظي نوماينده

اگر گؤروب، ائشيديرلرسه بس نه اوچون اونو . ديکلري اوچون ويجدانن و اخلاقن بشريت موقابيلينده مسئولدورلار لاييقينجه يئرينه يئتيرمه
  . ميرلر لرينين نظرينه يئتيرمک ايسته اؤز ميلتلرينين و اؤز روزنامه

بو عصرده موتمدين ميلتلرين . بو اينديکي عصر اوچون ننگدير. يندا تاپدالانيراينسانلارين وارليغي و حئيثيتي آياقلار آلت. خالق محو اولونور
ده اوچ يا دؤرد ياشلي قيزين  کئچن نؤمره. ده خالقين دوداقلاريني کسير، دريلريني سويورلار لرينين ياشاديغي بير اؤلکه عاليمقام نوماينده
او بيري گون ژاندارم مأمورلارينين بير کندليني چکمه آلتيندا . نتيشار وئرديکسي ايله اؤلدورولموش جسدينين قراوورونو اي ژاندارم سرنيزه

اوچ نفري اؤلدوروب، دوققوز نفري آغير صورتده يارالايان صاديق موجتھدي آزاد بير . ازيب حياتينا خاتيمه وئرديگي خبري يازديق
عدلييه پول آليب بؤيوک جينايتکاري بوراخميش، . دير ئرمکدهسيني داھا قاباغا و صورتده تبريزين کوچه و خييابانلاريندا گزيب، سينه
  . لر ايچريسينده غرق اولوب قالميشدير دادسيتان ايسه، ميزينين داليندا کاغيزلار و پرونده

و حقيقتي ب. نين آغير وحشيتيني آنديران جاوان اوشاقلارين دوداقلارينا داغ باسماق افسانه دئييل، حقيقتدير سى سردروددا بربريت دؤوره
نين تئھراندا اينتيشاريني قدغن ائدير و خالقين گؤزونو باغلاييب،  سى اؤرتوب باسديرماق اوچون تئھران دؤولتي آذربايجان روزنامه

  . يير قولاغيني کار ساخلاماق ايسته

آچيب گؤرسونلر کي، تئھران دؤولتي  لري گؤزلريني قوي بوتون دونيا بيلسين و آذربايجانين مرکزينده ياشايان موتمدين دؤولتلرين نوماينده
تن خاين آذربايجان خالقيندان اينتيقام چکير، اونا آزادليق عوضينده جللادلاردان، قاتيللردن حيمايت ائدن، اونلارين جينايتلرينين اوستونو اؤر

  . دير ايچن بخشدار و دھدارلار وئرمکده عدلييه مأمورلاري، جاني ژاندارم رييسلري، وحشي و قان

قوي بوتون دونيا بيلسين . لرينين قاپيلارينا گؤندرمگه مجبوروق لرين نوماينده ز بو گوندن اعتيبارن جينايت قوربانلاريني موتمدين اؤلکهبي
تئھران حؤکومتي و آزادليغي محو ائتمگه چاليشان مورتجعلر خالقيميزي آياقلار آلتيندا . کي، آذربايجاندا قانون و عدالتدن بير اثر يوخدور

قوي ھامي بيلسين کي، آذربايجان خالقي اؤزونون داخيلي ايشلريني ايداره ائتمگه بشريت موقابيلينده . ديرلر حو، نابود ائتمک فيکريندهم
  . مسئولدور

يب لر و دليللر تاپ قوي منشور آتلانتيک کيمي ميلتلر آزادليغينين اساسيني تعقيب ائدن سندلرده بو جينايتلري تبرئه ائتمک اوچون ماده
نين بايراغي آلتيندا ظولم و  سى آذربايجان خالقي بو وحشيليکلره باخماييب ياشاياجاق، اؤزونون رھبري اولان دموکرات فيرقه. گؤسترسينلر

  . جکدير آثارته خاتيمه وئره

  مير جعفر پيشه ورى

  ). 13، نويابر 22، آبان 53شوماره » آذربايجان«(

  

  

 

  ييق اوخومالیبيز اؤز آناديليميز ايله 

منيم بو يولداشيم بير آز جورأتلي . اونون ايله برابر يول گئدرکن، ايتيفاقن سيياستدن سؤز آرايا گلدي. يولداشيملا خياباندا گؤروشدوک
سينده اؤز  سينين باره يولداشيم آذربايجان دموکرات فيرقه. اولدوغونا گؤره او بيري آداملار کيمين سياسي سؤز دانيشماقدان او قدر چکينمز

  . ييريک بير آز اعتيراف ائتمگه باشلادي رک فقط بو جھتدن کي اؤز آناديليميز ايله دانيشماق و يازماق ايسته علاقه سيني دئيه

  مثلا تورکوجه سيز نئچه کيتاب يازا بيلرسيز، نئجه اوخوماق اولار؟ ! تورکوجه کي، ايش اولماز! آخي جانيم -

ده اؤز آنا ديللرينه بدبين اولان  ييرم بو باره من چوخ تاسوفله ايسته...رک گيلايه ائلمگه باشلادي ير شمه دئيهسونرا موغولون ايستيلاسيندان ب
يم بو بابتدن کي، بو جور  تاسوفلي. ني شرح وئرم آداملارا اعتيراض ائتمکله برابر بو جور قورخولو بير فيکيردن عمله گلن پيس نتيجه

  ... ييرلر اولا اؤز ميلی خوصوصيتلرين آياق آلتينا سالماق ايسته -جانلي اولاسۇزلري دانيشان آداملار آذرباي

  : سک بو مۇوضوع کاميلن آيدينلاشار بيت آز ديقت ائله. سينده ايستعماري بير سيياست ايدي سينين سيياستي آذربايجان باره ريضاخان دؤوره

لرينده تئزارين موطلق حۇکومتي  وک بير تغييرات اوز وئردي، روسييه اؤلکهکئچميش بين الميلل موحاريبه قورتارديقدان سونرا دونيادا بؤي
  . محو اولاراق سوسياليزم اوصولي روسييه اوزرينده حياتا کئچدي و يئني بير سيياست دونيادا اينکيشاف ائتمگه باشلادي

اولدولار اؤزلرينه بير امنيت حريمي دوزلديب و  سينين قاباغين ساخلاماق اوچون مجبور ايمپئرياليست دؤولتلر اونون اينکيشاف و توسيعه
  ... مگيندن اؤترو آلمانييادا نازيسمي ووجودا گتيرديلر مثلا سوسياليزمين آوروپادا نوفوذ ائتمه. آرادا بؤيوک سرحدلر ايجاد ائتسينلر

گؤردويوموزه گؤره . غصب ائتديھمين مقصدي نظره آلاراق ريضاخان موعين بير شراييطه مخصوص دستورلار ايله ايرانين حۇکومتين 
ني اؤز جاوانلارينين قانلاري موقابيلينده آلديسا اونلاري  ريضاخان دؤورونده مشروطيت تعطيل اولدو، آذربايجان خالقي بو مشروطه

  : ريضاخان حۇکومتي تامام ميلی حوقوقلاريندان محروم ائتدي، بونون ايکي عيلتي وار ايدي

رک اؤز عالملرينده  يه يزم ووجودا گلمک اوچون ھئچ بير شراييط يوخدور، يئنه ده بعضيلري بونو دوشونمهاول با اينکي ايراندا سوسيال
  . ييرديلر خالقي فيشار آلتيندا ساخلاماغينان سياسي نوفوذلارين قاباغيني آلماق ايسته

مينه قارشي عوصيان ائتميشدير و دونيالارجا ايکينجي، تاريخي مدرکلره گؤره آذربايجان خالقي تامام غاصيب حۇکومتلرين نيفرتلي رئژي
  . نين آسانليق ايله تعطيل اولماغينا راضي اولماييردي زحمت ايلن آلديغي مشروطه

بونا گؤره . ريضاخانين حۇکومتي آذربايجانين اؤز حوقوقونو اله گتيرمک اوچون قييام ائتمکدن جين دميردن قورخان کيمين قورخوردو
فارس ديلينده . لرده تورکي دانيشماق شرعي بير مانعه اولدو سينده ايستعماري شوم سيياستلري ايجرا ائتمگه باشلادي، مدرسه آذربايجان باره

بگون بيزيم موحصيللريميز حقيقي - ديبه يالان، موزخرف کيتابلار اولدوغو اوچون گون - اؤتري يازيلان کيتابلار باشدان لردن مدرسه
ز تاريخي وقايعدن اۇز آناديللرينده اولان ادبياتدان اؤز يئرلرينده ياشايان بؤيوک قھرمانلارين و پيشوالارين شرحي حالين بيلمکدن خبرسي

  ... مدني طرفينه سؤوق اولدولاراولاراق فقرئ سياسي و 

بيز آذربايجانجا يازماغا و اوخوماغا مأذون اولماماق اوچون اؤز ميلی نوبوغوموزو، ايستعداديميزي بو ايگيرمي ايلين عرضينده الدن 
  . وئرديک

خالقيني اھانت و تحقير ائتمک بير  ميليون فعال، موستعيد آذربايجان 5دن صيدق ائدير کي،  سينده ايستعماري سيياست بو باره آذربايجان باره
  .يه چاتميشدي کي، اونلاري اؤز آناديللريني دانيشماقدان ممنوع ائتميشديرلر، يعني ديللريني باغلاميشديلار اندازه

وقيف بيزي اؤزلرينه نؤکر حساب ائدرکن آناميزين قوجاغيندا اؤيريشديگيميز ديليميزي، گئنيش و ووسعتلي ادبياتيميزي تو: آچيق دئييم
  ... ائتميشلر

  ! آيا بو اھانت دئييلمي؟

  : چون بيليرديلر بو جينايتدير، بونا بيناان آيري بير سياسي عمللر ايله اؤز مقصدلريني ايجرا ائتديلر

ميز يوخ لرده اولونان تعليمات ھر بير جھتدن موستقيل بير ميلت اوچون فايداسيز اولماغينا گؤره بيزيم حقيقتي درک ائتمگه ايمکاني مدرسه
  . ايل بورادا زحمت چکندن سونرا مجبور اولدولار تئھرانا گئتسينلر 12ايدي، بيزيم موحصيللر 

اگر بير ميلت فارس دا اولماسا گرک اونو فارس ! تعليمات بورادا و تئھراندا بو اساس اوزرينده عمله گليرده کي، ھامينين ديلي فارسيدير
  !.. ائتمک، مصنوعی فارسي زبان دوزلتمک

سي ايله بيزيم ميلی شوعوروموزو محو ائتسينلر و حتيّ بير عيده ني  تعليمات و تبليغات واسيطه -بونلار مووفق اولدولار کي، بو جور طرز
يه کيمين نتيجه  اؤز ايچيميزدن ووجودا گتيرديلر کي، اونلار اؤز ميلی ويجدانيميزي آرادان آپارماق اوچون پارازيت اولسونلار و بير اندازه

نين اينفيجاريندان جيلووگيرليک ائتسينلر، آذربايجانين  اونلارين مقصدلري بو ايدي کي، بو واسيطه ايله آذربايجان خالقينين نيفرتی. ديلارآل
چونکي ريضاخانين ايستعماري نيتلرينه آذربايجان خطرناک ساييليردي . تاريخي شرفين، ميلی آداب و روسومونو پرده داليندا ساخلاسينلار

  ... نون اربابينين منافعی خطرده واقع اولوردوو او

آما منيم بو يولداشيم و آيري بو ! آيا اونون تقصيري وارديرمي؟ منيم نظريمجه يوخ. او ايجتيماعي پارازيتلردن بيريدير...منيم يولداشيم ف
ميلی ايستعداديميزين اينکيشافيندا جيدي بير  لرين، تاريخلرينين موقابيلينده موقصير اولا بيلرلر، بيز گرک جور آداملار اؤز ميلی وظيفه

جک نسليميز اوچون  رک گله رک، ميلی ويجدانيميزي تقوييت ائده صورتده چاليشان اؤز ووسعتلي معاريفيميزدن و ادبياتيميزدان ايستيفاده ائده
  ! گئنيش و موطلق آزاد بير شراييط ياراداق

نظرينده نيفرتلي اولماماق اوچون گرک اؤز ميلی بورجلاريني ادا ائتسينلر، بيزيم اوچون  جکده آذربايجان خالقينين بيزيم جاوانلار دا گله
بيز تامام ميلی و ايجتيماعي حوقوقلاريميزي تحصيل . اؤزوموزه دوشمن اولوب و تاريخده پيس آد قازاناق–بؤيوک عار دير کي، اؤز 

بو . يير لر گؤزله آذربايجان خالقي بيزدن چوخ چوخ وظيفه. جگيک ائده رک اونو حيفظ ائتمکله برابر اؤز شيرين ديليميزي ووسعتلنديره
  ... جکدير نيش ائده لري ايجرا ائتمکده قوصور ائتسک تاريخ بيزي سرز وظيفه

  فتحي خوشگنابي 

 ) 13، نويابر 22، آبان 53شوماره " آذربايجان("

 

 


